
UdakashAnti Mantra

ಉದಕಶಾಂತಿ ಮಂತ್ರಾಃ

ಓಂ
ಬ್ರಹ್ಮ॑ಜಜ್ಞಾ॒ನಂ ಪ್ರಥ॒ಮಂ ಪುರಸ್ತಾ᳚ತ್ ವಿಸೀ॑ಮ॒ತಸ್ಸು॒ರುಚೋ ವೇ॒ನ ಆ॑ವಃ .
ಸಬು॒ಧ್ನಿಯಾ ಉಪ॒ಮಾಸ್ಯವಿಷ್ಠಃ ಸ॒ತಶ್ಚ॒ ಯೋನಿ॒ಮಸತ್ಶ್ಚ॒ವಿವಃ ..
ಆಪೋ ವಾ ಇ॒ದꣳ ಸರ್ವಂ ವಿಶ್ವಾ॑ ಭೂತಾನ್ಯಾಪಃ ಪ್ರಾ॒ಣಾ ವಾ ಆಪಃ
ಪ॒ಶವ॒ ಆಪೋಽನ್ನ॒ಮಾಪೋಽಮೃತ॒ಮಾಪಃ ಸ॒ಮ್ರಾಡಾಪೋ ವಿ॒ರಾಡಾಪಃ
ಸ್ವ॒ರಾಡಾಪಶ್ಛಂದಾꣳꣳಸ್ಯಾಪೋ ಜ್ಯೋತೀꣳꣳಷ್ಯಾಪೋ
ಯಜೂ॒ꣳꣳಷ್ಯಾಪಸ್ಸ॒ತ್ಯಮಾಪಸ್ಸರ್ವಾ ದೇ॒ವತಾ ಆಪೋ
ಭೂರ್ಭುವಸ್ಸುವರಾಪ॒ ಓಂ ..

ಅ॒ಪಃ ಪ್ರಣ॑ಯತಿ . ಶ್ರ॒ದ್ಧಾವಾ ಆಪಃ .
ಶ್ರ॒ದ್ಧಾಂ ಏ॒ವಾರಭ್ಯ ಪ್ರ॒ಣೀಯ ಪ್ರಚರತಿ
ಅ॒ಪಃ ಪ್ರಣ॑ಯತಿ . ಯ॒ಜ್ಞೋ ವೈ ಆಪಃ॑ .
ಯ॒ಜ್ಞಂ ಏ॒ವಾರಭ್ಯ ಪ್ರ॒ಣೀಯ ಪ್ರಚರತಿ
ಅ॒ಪಃ ಪ್ರಣ॑ಯತಿ . ವ॒ಜ್ರೋ ವೈ ಆಪಃ॑ .
ವಜ್ರಮೇ॒ವ ಭ್ರಾತೃವ್ಯೇಭ್ಯಃ ಪ್ರಹೃತ್ಯ॑ ಪ್ರ॒ಣೀಯ ಪ್ರಚರತಿ .

ಅ॒ಪಃ ಪ್ರಣ॑ಯತಿ .ಆಪೋ ವೈ ರಕ್ಷೋ॒ಘ್ನೀಃ .
ರಕ್ಷಸಾಂ ಅಪ॑ಹತ್ಯೈ .

ಅ॒ಪಃ ಪ್ರಣ॑ಯತಿ .ಆಪೋ ವೈ ದೇ॒ವಾನಾಂ ಪ್ರಿಯಂಧಾಮ॑ .
ದೇವಾನಾ॑ಮೇ॒ವ ಪ್ರಿ॒ಯಂಧಾಮ ಪ್ರ॒ಣೀಯ ಪ್ರಚರತಿ .

ಅ॒ಪಃ ಪ್ರಣ॑ಯತಿ .ಆಪೋ ವೈ ಸರ್ವಾ॑ ದೇ॒ವತಾಃ .
ದೇವತಾ॑ ಏ॒ವಾರಭ್ಯ ಪ್ರ॒ಣೀಯ ಪ್ರಚ॑ರತಿ .

ಆಪೋವೈಶಾಂತಾಃ . ಶಾಂತಾಭಿ॑ರೇವಾಸ್ಯ ಶುಚꣳ’ಶಮಯತಿ ..

ದೇವೋ ವ॑ಸ್ಸವಿ॒ತಾ ಉತ್ಪು॑ನಾತು . ಅಚ್ಛಿ॑ದ್ರೇಣ ಪ॒ವಿತ್ರೇಣ . ವಸೋಃ ಸೂರ್ಯಸ್ಯ
ರ॒ಶ್ಮಿಭಿಃ .
ಸ ಹಿ ರತ್ನಾನಿ ದಾ॒ಶುಷೈ ಸು॒ವಾತಿ ಸವಿ॒ತಾ ಭಗಃ . ತಂ ಭಾಗಂ ಚಿ॒ತ್ರಮೀಮಹೇ ..

ಓಂ

ಉದಕಶಾಂತಿ ಮಂತ್ರಾಃ

ಅ॒ಗ್ನಿಮೀ᳚ಳೇ ಪುರೋಹಿ॑ತಂ ಯ॒ಜ್ಞಸ್ಯ ದೇವಮೃ॒ತ್ವಿಜಂ . ಹೋತಾರಂ ರತ್ನಧಾತ॑ಮಂ
..

ಇ॒ಷೇತ್ವೋರ್ಜೇ ತ್ವಾ॑ ವಾಯವ॑ಸ್ಥೋಪಾಯವಸ್ಥ ದೇವೋ ವಃ ಸವಿ॒ತಾ
ಪ್ರಾರ್ಪಯತು ಶ್ರೇಷ್ಠತಮಾಯ॒ ಕರ್ಮಣೇ ..

ಅಗ್ನ॒ ಆಯಾಹಿ ವೀತಯೇ॑ ಗೃಣಾ॒ನೋ ಹ॒ವ್ಯದಾ॑ತಯೇ .ನಿಹೋತಾ॑ ಸತ್ಸಿ ಬ॒ರ್ಹಿಷಿ..

ಶನ್ನೋ ದೇವೀರಭಿಷ್ಟಯ॒ ಆಪೋ ಭವಂತು ಪೀ॒ತಯೇ .ಶಂಯೋರಭಿಸ್ರ॑ವಂತು ನಃ
..

ಕೃಣು॒ಷ್ವ ಪಾಜಃ॒ ಪ್ರಸಿತಿ॒ನ್ನ ಪೃ॒ಥ್ವೀಂ ಯಾ॒ಹಿ ರಾಜೇವಾಮವಾ॒ꣳꣳ ಇಭೇನ .

ತೃ॒ಷ್ವೀಮನು ಪ್ರಸಿತಿಂ ದ್ರೂಣಾ॒ನೋಽಸ್ತಾಽಸಿ॒ ವಿಧ್ಯ॑ ರ॒ಕ್ಷಸಸ್ತಪಿ॑ಷ್ಠೈಃ ..
ತವ॑ ಭ್ರ॒ಮಾಸ ಆಶುಯಾ ಪ॑ತಂತ್ಯನು ಸ್ಪೃಶ ಧೃಷ॒ತಾ ಶೋಶು॑ಚಾನಃ .
ತಪೂꣳ’ಷ್ಯಗ್ನೇ ಜು॒ಹ್ವಾ॑ ಪತಂ॒ಗಾನಸಂದಿತೋ॒ ವಿ ಸೃ॑ಜ॒ ವಿಷ್ವ॑ಗು॒ಲ್ಕಾಃ ..
ಪ್ರತಿ॒ ಸ್ಪಶೋ॒ ವಿ ಸೃ॑ಜ॒ ತೂರ್ಣಿ॑ತಮೋ ಭವಾ ಪಾಯುರ್ವಿಶೋ ಅ॒ಸ್ಯಾ ಅದಬ್ಧಃ .
ಯೋನೋ ದೂ॒ರೇ ಅ॒ಘಶꣳ’ಸೋಯೋಅಂತ್ಯಗ್ನೇ ಮಾಕಿಷ್ಟೇ ವ್ಯಥಿ॒ರಾದಧರ್ಷೀತ್
..

ಉದಗ್ನೇ ತಿಷ್ಠ ಪ್ರತ್ಯಾಽಽತನುಷ್ವ ನ್ಯಮಿತ್ರಾꣳ’ ಓಷತಾತ್ ತಿಗ್ಮಹೇತೇ .

ಯೋ ನೋ॒ ಅರಾ॑ತಿꣳ ಸಮಿಧಾನ ಚ॒ಕ್ರೇ ನೀಚಾ ತಂ ಧ॑ಕ್ಷ್ಯತ॒ಸಂ ನ ಶುಷ್ಕಂ ..

ಊ॒ರ್ಧ್ವೋ ಭ॑ವ ಪ್ರತಿ॑ ವಿಧ್ಯಾಧ್ಯಸ್ಮದಾ॒ವಿಷ್ಕೃ॑ಣುಷ್ವ॒ ದೈವ್ಯಾನ್ಯಗ್ನೇ .

ಅವ॑ ಸ್ಥಿರಾ ತ॑ನುಹಿಯಾತುಜೂನಾಂ ಜಾಮಿಮಜಾಮಿಂ॒ ಪ್ರ ಮೃ॑ಣೀಹಿ ಶತ್ರೂನ್ ..

ಸ ತೇ ಜಾನಾತಿ ಸುಮ॒ತಿಂ ಯ॑ವಿಷ್ಠ ಯ ಈವತೇ ಬ್ರಹ್ಮ॑ಣೇ ಗಾತುಮೈರತ್ .

ವಿಶ್ವಾನ್ಯಸ್ಮೈ ಸು॒ದಿನಾ॑ನಿ ರಾಯೋ ದ್ಯುಮ್ನಾನ್ಯರ್ಯೋ ವಿ ದುರೋ ಅ॒ಭಿ ದ್ಯೌತ್ ..

ಸೇದಗ್ನೇ ಅಸ್ತು ಸು॒ಭಗಸ್ಸು॒ದಾನು॒ರ್ಯಸ್ತ್ವಾ॒ ನಿತ್ಯೇನ ಹ॒ವಿಷಾ ಯ ಉ॒ಕ್ಥೈಃ .
ಪಿಪ್ರೀಷತಿ ಸ್ವ ಆಯುಷಿ ದುರೋಣೇ ವಿಶ್ವೇದಸ್ಮೈ ಸು॒ದಿನಾ ಸಾಸ॑ದಿ॒ಷ್ಟಿಃ ..
ಅರ್ಚಾ॑ಮಿ ತೇ ಸುಮ॒ತಿಂ ಘೋಷ್ಯರ್ವಾಕ್ ಸಂತೇ॑ ವಾವಾತಾ ಜರತಾಮಿ॒ಯಂ ಗೀಃ
.

ಸ್ವಶ್ವಾಸ್ತ್ವಾ ಸು॒ರಥಾ ಮರ್ಜಯೇ ಮಾಸ್ಮೇ ಕ್ಷ॒ತ್ರಾಣಿ ಧಾರಯೇರನು॒ ದ್ಯೂನ್ ..

ಇ॒ಹ ತ್ವಾ॒ ಭೂರ್ಯಾ ಚ॑ರೇ ದುಪತ್ಮಂದೋಷಾವಸ್ತರ್ದೀ ದಿ॒ವಾꣳಸ॒ಮನು ದ್ಯೂನ್ .

ಕ್ರೀಡಂತಸ್ತ್ವಾ ಸು॒ಮನ॑ಸಸ್ಸಪೇಮಾಭಿ ದ್ಯುಮ್ನಾ ತ॑ಸ್ಥಿವಾꣳಸೋ ಜನಾನಾಂ ..

ಯಸ್ತ್ವಾ॒ ಸ್ವಶ್ವಸ್ಸು ಹಿರ॒ಣ್ಯೋ ಅ॑ಗ್ನ ಉಪಯಾತಿ॒ ವಸುಮತಾ ರಥೇನ .

ತಸ್ಯ ತ್ರಾತಾ ಭ॑ವಸಿ ತಸ್ಯ ಸಖಾ॒ ಯಸ್ತ॑ ಆತಿ॒ಥ್ಯಮಾನುಷಗ್ ಜುಜೋಷತ್ ..

ಮ॒ಹೋ ರು॑ಜಾಮಿ ಬಂಧುತಾ॒ ವಚೋ॑ಭ॒ಿಸ್ತನ್ಮಾ॑ ಪ॒ಿತುರ್ಗೋತಮಾದನ್ವಿ॑ಯಾಯ .

ತ್ವನ್ನೋ ಅ॒ಸ್ಯ ವಚಸಶ್ಚಿಕಿದ್ಧಿ॒ ಹೋತರ್ಯವಿಷ್ಠ ಸುಕ್ರತೋ॒ ದಮೂ॑ನಾಃ ..

ಉದಕಶಾಂತಿ ಮಂತ್ರಾಃ

ಅಸ್ವಪ್ನಜಸ್ತರಣ॑ಯಸ್ಸುಶೇವಾ ಅತಂ॑ದ್ರಾಸೋಽವೃಕಾ ಅಶ್ರಮಿಷ್ಠಾಃ .
ತೇ ಪಾಯವ॑ಸ್ಸ॒ಧ್ರಿಯಂ॑ಚೋ ನಿ॒ಷದ್ಯಾಽಗ್ನೇ ತವ॑ ನಃ ಪಾಂತ್ವಮೂರ ..

ಯೇ ಪಾಯವೋ ಮಾಮತೇಯಂತೇ ಅಗ್ನೇ ಪಶ್ಯಂತೋ ಅಂ॒ಧಂದುರಿ॒ತಾದರಕ್ಷನ್
.

ರ॒ರಕ್ಷ ತಾಂತ್ಸುಕೃತೋ॑ ವಿ॒ಶ್ವವೇದಾ॒ ದಿಪ್ಸಂತ॒ ಇದ್ರಿಪವೋ॒ ನಾಹ ದೇಭುಃ ..
ತ್ವಯಾ ವ॒ಯꣳ ಸ॑ಧ॒ನ್ಯಸ್ತ್ವೋತಾಸ್ತವ ಪ್ರಣೀ᳚ತ್ಯಾಶ್ಯಾಮ॒ ವಾಜಾನ್॑ .
ಉ॒ಭಾ ಶꣳಸಾ ಸೂದಯ ಸತ್ಯತಾತೇಽನುಷ್ಠುಯಾ ಕೃಣುಹ್ಯಹ್ರಯಾಣ ..

ಅ॒ಯಾ ತೇ॑ ಅಗ್ನೇ ಸ॒ಮಿಧಾ ವಿಧೇಮ ಪ್ರತಿ॒ ಸ್ತೋಮꣳ’ ಶ॒ಸ್ಯಮಾನಂ ಗೃಭಾಯ .

ದಹಾ॒ಶಸೋ ರ॒ಕ್ಷಸಃ ಪಾಹ್ಯಸ್ಮಾಂದ್ರುಹೋ ನಿ॒ದೋ ಮಿ॑ತ್ರಮಹೋ ಅವ॒ದ್ಯಾತ್ ..

ರ॒ಕ್ಷೋ॒ಹಣಂ ವಾಜಿನ॒ಮಾಽಽಜಿಘರ್ಮಿಮಿ॒ತ್ರಂ ಪ್ರಥಿ॑ಷ್ಠಮುಪ॑ಯಾಮಿ॒ ಶರ್ಮ .

ಶಿಶಾನೋ ಅ॒ಗ್ನಿಃ ಕ್ರತು॑ಭ॒ಿಸ್ಸಮಿದ್ಧ॒ಸ್ಸ ನೋ ದಿವಾ ಸ ರ॒ಿಷಃ ಪಾತು ನಕ್ತಂ ..

ವಿಜ್ಯೋತಿಷಾ ಬೃಹತಾ ಭಾ᳚ತ್ಯಗ್ನಿರಾ॒ವಿರ್ವಿಶ್ವಾ॑ನಿ ಕೃಣುತೇ ಮಹಿತ್ವಾ .
ಪ್ರಾದೇ॑ವೀರ್ಮಾಯಾಸ್ಸ॑ಹತೇ ದು॒ರೇವಾಃ ಶಿಶೀತೇ॒ ಶೃಂಗೇ॒ ರಕ್ಷಸೇ ವಿ॒ನಿಕ್ಷೇ ..

ಉ॒ತ ಸ್ವಾ॒ನಾಸೋ ದಿ॒ವಿಷಂತ್ವಗ್ನೇಸ್ತಿಗ್ಮಾಯುಧಾ॒ ರಕ್ಷ॑ಸೇ ಹಂತ ವಾ ಉ॑ .

[ಮದೇ॑ ಚಿದಸ್ಯ॒ ಪ್ರರುಜಂತಿ॒ ಭಾಮಾ॒ ನ ವ॑ರಂತೇ ಪರಿಬಾಧೋ ಅದೇವೀಃ .. ]
(The line in [ ] is usually not chanted for auspicious occasions and

is included for completeness.)

ಇಂದ್ರಂ ವೋ ವ॒ಿಶ್ವತ॒ಸ್ಪರಿ ಹವಾಮಹೇ॒ ಜನೇ᳚ಭ್ಯಃ . ಅ॒ಸ್ಮಾಕ॑ಮಸ್ತು॒ ಕೇವಲಃ .
ಇಂದ್ರ॒ನ್ನರೋ ನೇಮಧಿ॑ತಾ ಹವಂತೇ॒ ಯತ್ಪಾರ್ಯಾ॑ ಯುನಜ॑ತೇ ಧಿಯಸ್ತಾಃ .
ಶೂರೋ॒ ನೃಷಾ॑ತಾ ಶವಸಶ್ವಕಾ॒ನ ಆ ಗೋಮತಿ ವ್ರಜೇ ಭ॑ಜಾ ತ್ವನ್ನಃ॑ .
ಇಂದ್ರಿ॒ಯಾಣಿ ಶತಕ್ರತೋಯಾ ತೇ ಜನೇ॑ಷು ಪಂಚಸು॑ .ಇಂದ್ರ ತಾನಿ ತ ಆ ವೃಣೇ .

ಅನು ತೇ ದಾಯಿಮ॒ಹ ಇಂದ್ರಿ॒ಯಾಯ ಸ॒ತ್ರಾ ತೇ ವಿಶ್ವಮನು॑ ವೃತ್ರಹತ್ಯೈ᳚ .
ಅನು ಕ್ಷ॒ತ್ರಮನು ಸಹೋ ಯಜ॒ತ್ರೇಂದ್ರ ದೇವೇಭಿರನು॑ ತೇ ನೃ॒ಷಹ್ಯೇ .

ಆಯಸ್ಮಿನ್᳚ತ್ಸಪ್ತ ವಾಸ॒ವಾಸ್ತಿಷ್ಠಂ॑ತಿ ಸ್ವಾರುಹೋ ಯಥಾ .

ಋಷಿರ್ಹ ದೀರ್ಘಶ್ರುತ್ತ॑ಮ॒ ಇಂದ್ರಸ್ಯ ಘ॒ರ್ಮೋ ಅತಿಥಿಃ .
ಆ॒ಮಾಸು ಪ॒ಕ್ವಮೈರ॑ಯ॒ ಆಸೂರ್ಯꣳ’ ರೋಹಯೋ ದಿ॒ವಿ .

ಘ॒ರ್ಮನ್ನ ಸಾಮಂತಪತಾ ಸುವೃಕ್ತಿಭಿರ್ಜುಷ್ಟಂ ಗಿರ್ವಣಸೇ॒ ಗಿರಃ .
ಇಂದ್ರ॒ಮಿದ್ಗಾಥಿನೋ ಬೃ॒ಹದಿಂದ್ರಮ॒ರ್ಕೇಭಿ॑ರ॒ರ್ಕಿಣಃ॑ .ಇಂದ್ರಂ ವಾಣೀರನೂಷತ .

ಗಾಯಂ॑ತಿ ತ್ವಾ ಗಾಯತ್ರಿಣೋಽರ್ಚಂತ್ಯರ್ಕಮರ್ಕಿಣಃ॑ .
ಬ್ರಹ್ಮಾಣಸ್ತ್ವಾ ಶತಕ್ರತ॒ವುದ್ವꣳꣳ ಶಮಿ॑ವಯೇಮಿರೇ .

ಅ॒ꣳꣳಹೋಮುಚೇ ಪ್ರ ಭ॑ರೇಮಾ ಮನೀ॒ಷಾಮೋ॑ಷಿಷ್ಠ॒ದಾವ್ನೇ ಸುಮತಿಂ ಗೃಣಾನಾಃ
.

ಇ॒ದಮಿಂ॑ದ್ರ ಪ್ರತಿ॑ ಹ॒ವ್ಯಂ ಗೃಭಾಯ ಸ॒ತ್ಯಾಃ ಸಂತು ಯಜಮಾನಸ್ಯ॒ ಕಾಮಾಃ .
ವಿ॒ವೇಷ॒ ಯನ್ಮಾ ಧಿ॒ಷಣಾ ಜ॒ಜಾನ ಸ್ತವೈ ಪು॒ರಾ ಪಾರ್ಯಾದಿಂದ್ರಮಹ್ನಃ॑ .
ಅꣳಹ॑ಸೋ ಯತ್ರ॑ ಪೀಪರದ್ಯಥಾ॑ ನೋ ನಾ॒ವೇವಯಾಂತಮು॒ಭಯೇ ಹವಂತೇ .

ಪ್ರ ಸ॒ಮ್ರಾಜಂ ಪ್ರಥ॒ಮಮ॑ಧ್ವ॒ರಣಾಮ॒ꣳꣳ ಹೋ॒ ಮುಚಂ ವೃಷಭಂ ಯ॒ಜ್ಞಿಯಾ॑ನಾಂ
.

ಅ॒ಪಾನ್ನಪಾತಮಶ್ವಿನಾ॒ ಹಯಂತಮ॒ಸ್ಮಿನ್ನರ ಇಂದ್ರಿ॒ಯಂ ಧ॑ತ್ತ॒ಮೋಜಃ .
ವಿ ನ॑ ಇಂದ್ರ॒ ಮೃಧೋ ಜಹಿ ನೀಚಾ ಯ॑ಚ್ಛ ಪೃತನ್ಯತಃ .
ಅ॒ಧ॒ಸ್ಪ॒ದಂತಮೀಂ ಕೃಧಿಯೋ ಅ॒ಸ್ಮಾꣳ ಅ॑ಭ॒ಿದಾಸತಿ .

ಇಂದ್ರ॑ ಕ್ಷ॒ತ್ರಮ॒ಭಿ ವಾಮಮೋಜೋಽಜಾ॑ಯಥಾ ವೃಷಾಭ ಚರ್ಷಣೀ॒ನಾಂ .

ಅಪಾನುದೋ॒ ಜನ॑ಮಮಿತ್ರ ಯಂತ॑ಮುರುಂ ದೇ॒ವೇಭ್ಯೋ ಅಕೃಣೋರು ಲೋ॒ಕಂ
.

ಮೃಗೋ ನ ಭೀಮಃ ಕು॑ಚ॒ರೋ ಗಿ॑ರ॒ಿಷ್ಠಾಃ ಪ॑ರಾ॒ವತಃ ಆ ಜ॑ಗಾಮಾ ಪರಸ್ಯಾಃ .
ಸೃ॒ಕꣳ ಸ॒ꣳꣳಶಾಯ ಪ॒ವಿಮಿಂ॑ದ್ರ ತಿ॒ಗ್ಮಂ ವಿಶತ್ರೂ᳚ನ್ ತಾಢಿ ವಿಮೃಧೋ॑ ನುದಸ್ವ .
ವಿ ಶತ್ರೂನ್॒ ವಿ ಮೃಧೋ॑ ನುದ ವಿ ವೃತ್ರಸ್ಯ॒ ಹನೂ॑ ರುಜ .

ವಿಮನ್ಯುಮಿಂದ್ರ ಭಾಮಿತೋ॑ಽಮಿತ್ರಸ್ಯಾಭಿ॒ದಾಸತಃ .
ತ್ರಾತಾರ॒ಮಿಂದ್ರಮವಿತಾರ॒ಮಿಂದ್ರꣳꣳ ಹವೇ॑ ಹವೇ ಸು॒ಹವ॒ꣳꣳ ಶೂರಮಿಂದ್ರಂ .

ಹು॒ವೇ ನು ಶ॒ಕ್ರಂ ಪುರುಹೂ॒ತಮಿಂದ್ರꣳ’ ಸ್ವ॒ಸ್ತಿ ನೋ ಮ॒ಘವಾ॑ ಧಾ॒ತ್ವಿಂದ್ರಃ .
ಮಾ ತೇ ಅ॒ಸ್ಯಾꣳ ಸ॑ಹಸಾವನ್ ಪರಿಷ್ಟಾವಧಾಯ॑ ಭೂಮ ಹರಿವಃ ಪರಾ॒ದೈ .
ತ್ರಾಯಸ್ವ ನೋಽವೃಕೇಭಿರ್ವರು॑ಥೈ॒ಸ್ತವ ಪ್ರಿಯಾಸ॑ಸ್ಸೂರಿಷು॑ ಸ್ಯಾಮ .

ಅನವಸ್ತೇ ರಥ॒ಮಶ್ವಾಯ ತಕ್ಷ॒ನ್ ತ್ವಷ್ಟಾ ವಜ್ರಂ ಪುರುಹೂತ ದ್ಯುಮಂತಂ᳚ .
ಬ್ರಹ್ಮಾಣ॒ ಇಂದ್ರಂ ಮ॒ಹಯಂತೋ ಅ॒ರ್ಕೈರವರ್ಧಯನ್ನಹ॑ಯೇ ಹಂತ ವಾ ಉ॑ .

ವೃಷ್ಣೇಯತ್ ತೇ॒ ವೃಷ॑ಣೋ ಅ॒ರ್ಕಮರ್ಚಾನಿಂದ್ರ॒ ಗ್ರಾವಾ॑ಣೋ ಅದಿತಿಸ್ಸಜೋಷಾಃ᳚
.

ಅ॒ನ॒ಶ್ವಾಸೋ ಯೇ ಪ॒ವಯೋಽರಥಾ ಇಂದ್ರೇಷಿತಾ ಅ॒ಭ್ಯವರ್ತಂತ ದಸ್ಯೂನ್ .

ಯತ ಇಂದ್ರ॒ ಭಯಾಮಹೇ ತತೋ॑ ನೋ॒ ಅಭಯಂ ಕೃಧಿ .

ಮಘವಂಛಗ್ಧಿ ತವ॒ ತನ್ನ॑ ಊ॒ತಯೇ ವಿದ್ವಿಷೋ ವಿಮೃಧೋ ಜಹಿ .

ಸ್ವ॒ಸ್ತಿದಾ ವ॒ಿಶಸ್ಪತಿ॑ರ್ವೃತ್ರ॒ಹಾ ವಿಮೃಧೋ ವ॒ಶೀ .

ವೃಷೇಂದ್ರಃ ಪುರ ಏತು॑ ನಃ ಸ್ವಸ್ತಿದಾ ಅ॒ಭಯಂಕರಃ .
ಮ॒ಹಾꣳ ಇಂದ್ರೋ ವಜ್ರಬಾಹುಃ ಷೋಡ॒ಶೀ ಶರ್ಮ॑ ಯಚ್ಛತು .

ಸ್ವ॒ಸ್ತಿ ನೋ ಮ॒ಘವಾ॑ ಕರೋತು॒ ಹಂತು ಪಾಪ್ಮಾನಂಯೋ᳚ಽಸ್ಮಾನ್ ದ್ವೇಷ್ಟಿ .
ಸ॒ಜೋಷಾ ಇಂದ್ರ॒ ಸಗ॑ಣೋ ಮ॒ರುದ್ಭಿಸ್ಸೋಮಂ ಪಿಬ ವೃತ್ರಹಂಛೂರ ವ॒ಿದ್ವಾನ್ .

ಜ॒ಹಿ ಶತ್ರೂꣳꣳರಪಮೃಧೋ॑ನುದಸ್ವಾಥಾಭಯಂ ಕೃಣು ಹಿ ವಿ॒ಶ್ವತೋ ನಃ .

4 sanskritdocuments.org



ಉದಕಶಾಂತಿ ಮಂತ್ರಾಃ

ಯೇ ದೇ॒ವಾಃ ಪುರ॒ಸ್ಸದೋಽಗ್ನಿ ನೇತ್ರಾ ರಕ್ಷೋ॒ಹಣಸ್ತೇನಃ ಪಾಂತು
ತೇ ನೋ॑ಽವಂತು ತೇಭ್ಯೋ ನಮ॒ಸ್ತೇಭ್ಯಃ ಸ್ವಾಹಾ
ಯೇ ದೇ॒ವಾ ದ॑ಕ್ಷಿಣ॒ಸದೋ ಯ॒ಮನೇ᳚ತ್ರಾ ರಕ್ಷೋಹಣ॒ಸ್ತೇನಃ ಪಾಂತು
ತೇ ನೋ॑ಽವಂತು ತೇಭ್ಯೋ ನಮ॒ಸ್ತೇಭ್ಯಃ ಸ್ವಾಹಾ
ಯೇ ದೇ॒ವಾ ಪ॑ಶ್ಚಾತ್ ಸದ॑ಸವಿತೃ ನೇತ್ರಾ ರಕ್ಷೋ॒ಹಣಸ್ತೇನಃ ಪಾಂತು॒
ತೇ ನೋ॑ಽವಂತು ತೇಭ್ಯೋ ನಮ॒ಸ್ತೇಭ್ಯಃ ಸ್ವಾಹಾ
ಯೇ ದೇ॒ವಾ ಉ॑ತ್ತರಸದೋ ವರು॑ಣನೇತ್ರಾ ರಕ್ಷೋ॒ಹಣಸ್ತೇನಃ ಪಾಂತು
ತೇ ನೋ॑ಽವಂತು ತೇಭ್ಯೋ ನಮ॒ಸ್ತೇಭ್ಯಃ ಸ್ವಾಹಾ
ಯೇ ದೇ॒ವಾ ಉ॑ಪರಿಷದೋ ಬೃಹ॒ಸ್ಪತಿನೇತ್ರಾ ರಕ್ಷೋ॒ಹಣಸ್ತೇನಃ ಪಾಂತು
ತೇ ನೋಽವಂತು ತೇಭ್ಯೋ ನಮ॒ಸ್ತೇಭ್ಯಃ ಸ್ವಾಹಾ॒ಽಗ್ನಯೇ ರಕ್ಷೋ॒ಘ್ನೇ ಸ್ವಾಹಾ॑
ಯಮಾಯ॑ ರಕ್ಷೋ॒ಘ್ನೇ ಸ್ವಾಹಾ
ಸವಿ॒ತ್ರೇ ರಕ್ಷೋಘ್ನೇ ಸ್ವಾಹಾ ವರುಣಾಯ ರಕ್ಷೋ॒ಘ್ನೇ ಸ್ವಾಹಾ॒॑ ಬೃಹಸ್ಪತ॑ಯೇ॒
ದುವ॑ಸ್ಪತೇ ರಕ್ಷೋ॒ಘ್ನೇ ಸ್ವಾಹಾ .

ಅ॒ಗ್ನಿರಾಯುಷ್ಮಾಂತ್ಸ ವನಸ್ಪತಿಭ॒ಿರಾಯು॑ಷ್ಮಾಂತೇನ॒ ತ್ವಾಽಽಯುಷಾಽಽಯು॑ಷ್ಮಂತಂ
ಕರೋಮಿ .

ಸೋಮ॒ ಆಯು॑ಷ್ಮಾಂತ್ಸ ಓಷಧೀಭಿ॒ರಾಯುಷ್ಮಾಂತೇನ॒ ತ್ವಾಽಽಯುಷಾಽಽಯು॑ಷ್ಮಂತಂ
ಕರೋಮಿ .

ಯ॒ಜ್ಞ ಆಯು॑ಷ್ಮಾಂತ್ಸ ದಕ್ಷಿಣಾಭಿ॒ರಾಯುಷ್ಮಾಂತೇನ॒ ತ್ವಾಽಽಯುಷಾಽಽಯು॑ಷ್ಮಂತಂ
ಕರೋಮಿ .

ಬ್ರಹ್ಮಾಯು॑ಷ್ಮತ್ತದ್ ಬ್ರಾಹ್ಮ॒ಣೈರಾಯುಷ್ಮ॒ತ್ತೇನ ತ್ವಾಽಽಯುಷಾಽಽಯು॑ಷ್ಮಂತಂ
ಕರೋಮಿ .

ದೇವಾ ಆಯು॑ಷ್ಮಂತಸ್ತೇಽಮೃತೇನಾಯುಷ್ಮಂತಸ್ತೇನ॒ ತ್ವಾಽಽಯುಷಾಽಽಯು॑ಷ್ಮಂತಂ
ಕರೋಮಿ .

ಯಾ ವಾಮಿಂದ್ರಾ ವರುಣಾಯತವ್ಯಾ ತ॒ನೂಸ್ತಯೇಮಮꣳ ಹ॑ಸೋ ಮುಂಚತಂ .

ಯಾ ವಾಮಿಂದ್ರಾ ವರುಣಾ ಸಹ॒ಸ್ಯಾ॑ ತ॒ನೂಸ್ತಯೇಮಮꣳ ಹ॑ಸೋ ಮುಂಚತಂ .

ಯಾ ವಾಮಿಂದ್ರಾ ವರುಣಾ ರಕ್ಷಸ್ಯಾ॑ ತ॒ನೂಸ್ತಯೇಮಮꣳ ಹ॑ಸೋ ಮುಂಚತಂ .

ಯಾ ವಾಮಿಂದ್ರಾ ವರುಣಾ ತೇಜಸ್ಯಾ॑ ತ॒ನೂಸ್ತಯೇಮಮꣳ ಹ॑ಸೋ ಮುಂಚತಂ .

ಯೋ ವಾಮಿಂದ್ರಾ ವರುಣಾವಗ್ನೌ ಸ್ರಾಮಸ್ತಂ ವಾ॑ಮೇತೇನಾವ॑ ಯಜೇ
ಯೋ ವಾಮಿಂದ್ರಾ ವರುಣಾ ದ್ವಿಪಾತ್ಸು॑ ಪ॒ಶುಷು॒ ಸ್ರಾಮ॒ಸ್ತಂ ವಾಮೇ॒ತೇನಾವ॑
ಯಜೇ
ಯೋ ವಾಮಿಂದ್ರಾ ವರುಣಾ ಚತುಷ್ಪತ್ಸು ಪ॒ಶುಷು ಸ್ರಾಮ॒ಸ್ತಂ ವಾಮೇ॒ತೇನಾವ॑
ಯಜೇ

ಯೋ ವಾಮಿಂದ್ರಾ ವರುಣಾ ಗೋ॒ಷ್ಠೇ ಸ್ರಾಮಸ್ತಂ ವಾಮೇ॒ತೇನಾವಯಜೇ
ಯೋ ವಾಮಿಂದ್ರಾ ವರುಣಾ ಗೃ॒ಹೇಷು ಸ್ರಾಮಸ್ತಂ ವಾಮೇ॒ತೇನಾವಯಜೇ
ಯೋ ವಾಮಿಂದ್ರಾ ವರುಣಾ॒ಪ್ಸು ಸ್ರಾಮಸ್ತಂ ವಾಮೇ॒ತೇನಾವಯಜೇ
ಯೋ ವಾಮಿಂದ್ರಾ ವರುಣೌಷ॑ಧೀಷು ಸ್ರಾಮಸ್ತಂ ವಾ॑ಮೇತೇನಾವ॑ ಯಜೇ
ಯೋ ವಾಮಿಂದ್ರಾ ವರುಣಾ॒ ವನ॒ಸ್ಪತಿಷು॒ ಸ್ರಾಮಸ್ತಂ ವಾಮೇ॒ತೇನಾವಯಜೇ ..

ಅಗ್ನೇಯಶಸ್ವಿನ್ಯಶ॑ಸೇ ಮಮ॑ರ್ಪ॒ಯೇಂದ್ರಾವತೀ॒ಮಪ॑ಚಿತೀಮಿ॒ಹಾವಹ .

ಅ॒ಯಂಮೂರ್ಧಾ ಪ॑ರಮೇಷ್ಠೀ ಸು॒ವರ್ಚಾ᳚ಸ್ಸಮಾನಾನಾಮುತ್ತ॒ಮಶ್ಲೋಕೋ ಅಸ್ತು
..

ಭ॒ದ್ರಂ ಪಶ್ಯಂತ॒ ಉಪಸೇದುರಗ್ರೇ ತಪೋ ದೀಕ್ಷಾಮೃಷಯಃ ಸುವ॒ರ್ವಿದಃ .
ತತಃ ಕ್॒ಷತ್ರಂ ಬಲಮೋಜ॑ಶ್ಚ ಜಾ॒ತಂ ತದಸ್ಮೈ ದೇವಾ ಅ॒ಭಿ ಸನ್ನ॑ಮಂತು ..

ಧಾ॒ತಾ ವಿ॑ಧಾ॒ತ ಪ॑ರ॒ಮೋತಸಂಧೃಕ್ ಪ್ರ॒ಜಾಪತಿಃ ಪರಮೇಷ್ಠೀ ವಿ॒ರಾಜಾ .

ಸ್ತೋಮಾಶ್ಛಂದಾꣳಸಿ ನಿ॒ವಿದೋಮ ಆಹುರೇತಸ್ಮೈ ರಾಷ್ಟ್ರಮಭಿಸನ್ನ॑ಮಾಮ ..

ಅ॒ಭ್ಯಾವ॑ರ್ತಧ್ವ॒ಮುಪ॒ಮೇತ॑ಸಾಕ ಮ॒ಯꣳ ಶಾಸ್ತಾಽಧಿಪತಿರ್ವೋ ಅಸ್ತು .
ಅ॒ಸ್ಯ ವಿ॒ಜ್ಞಾನಮನು॒ಸꣳರ॑ಭಧ್ವಮಿ॒ಮಂ ಪ॒ಶ್ಚಾದನು ಜೀವಾಥ ಸರ್ವೇ..
.. ರಾಷ್ಟ್ರಭೃತಂ ..

ಋ॒ತಾ॒ಷಾಡೃ॒ತಧಾಮಾಗ್ನಿರ್ಗಂಧ॒ರ್ವಸ್ಸ ಇ॒ದಂ ಬ್ರಹ್ಮ॑ಕ್॒ಷತ್ರಂ ಪಾತು ತಸ್ಮೈ ಸ್ವಾಹಾ .

ತಸ್ಯೌಷಧಯೋಽಪ್ಸರಸಊರ್ಜೋ॒ ನಾಮ ತಾ ಇ॒ದಂ ಬ್ರಹ್ಮ॑ಕ್॒ಷತ್ರಂ ಪಾಂತು ತಾಭ್ಯಃ॒
ಸ್ವಾಹಾ .

ಸꣳಹ॒ಿತೋ ವ॒ಿಶ್ವಸಾ॑ಮಾ ಸೂರ್ಯೋ ಗಂ॑ಧ॒ರ್ವಃ ಸ ಇ॒ದಂ ಬ್ರಹ್ಮ॑ಕ್ಷ॒ತ್ರಂ ಪಾತು ತಸ್ಮೈ॒
ಸ್ವಾಹಾ .

ತಸ್ಯ ಮರೀಚಯೋಽಪ್ಸ॒ರಸ॒ ಆ॒ಯುವೋ ನಾಮ ತಾ ಇ॒ದಂ ಬ್ರಹ್ಮಕ್ಷ॒ತ್ರಂ ಪಾಂತು
ತಾಭ್ಯಃ ಸ್ವಾಹಾ .

ಸುಷು॒ಮ್ನಃ ಸೂರ್ಯ॑ರಶ್ಮಿಶ್ಚಂದ್ರಮಾ ಗಂಧ॒ರ್ವಃ ಸ ಇ॒ದಂ ಬ್ರಹ್ಮ॑ಕ್॒ಷತ್ರಂ ಪಾತು ತಸ್ಮೈ॒
ಸ್ವಾಹಾ .

ತಸ್ಯ ನಕ್ಷ॑ತ್ರಾಣ್ಯಽಪ್ಸರಸೋ ಬೇ॒ಕುರಯೋ ನಾಮ ತಾ ಇ॒ದಂ ಬ್ರಹ್ಮ॑ಕ್॒ಷತ್ರಂ ಪಾಂತು
ತಾಭ್ಯಃ ಸ್ವಾಹಾ .

ಭುಜ್ಯುಸ್ಸುಪ॒ರ್ಣೋ ಯ॒ಜ್ಞೋ ಗಂ॑ಧ॒ರ್ವಃ ಸ ಇ॒ದಂ ಬ್ರಹ್ಮ॑ಕ್॒ಷತ್ರಂ ಪಾತು ತಸ್ಮೈ॒
ಸ್ವಾಹಾ .

ತಸ್ಯ ದಕ್ಷಿಣಾ ಅಪ್ಸರಸ॑ಸ್ತವಾ ನಾಮ ತಾ ಇ॒ದಂ ಬ್ರಹ್ಮ॑ಕ್ಷ॒ತ್ರಂ ಪಾಂತು ತಾಭ್ಯಃ ಸ್ವಾಹಾ॑
.

ಪ್ರ॒ಜಾಪತಿರ್ವಿ॒ಶ್ವಕರ್ಮಾ ಮನೋ ಗಂಧರ್ವಃ ಸ ಇ॒ದಂ ಬ್ರಹ್ಮ॑ಕ್॒ಷತ್ರಂ ಪಾತು ತಸ್ಮೈ॒
ಸ್ವಾಹಾ .

ತಸ್ಯರ್ಕ್ಸಾ॒ಮಾನ್ಯಪ್ಸರಸೋ ವಹ್ಣ॑ಯೋ॒ ನಾಮ ತಾ ಇ॒ದಂ ಬ್ರಹ್ಮ॑ಕ್ಷ॒ತ್ರಂ ಪಾಂತು
ತಾಭ್ಯಃ ಸ್ವಾಹಾ .

ಇಷಿರೋ ವಿ॒ಶ್ವವ್ಯ॑ಚಾ ವಾತೋ॑ ಗಂಧ॒ರ್ವಃ ಸ ಇ॒ದಂ ಬ್ರಹ್ಮ॑ಕ್॒ಷತ್ರಂ ಪಾತು ತಸ್ಮೈ॒
ಸ್ವಾಹಾ .

ತಸ್ಯಾಪೋಽಪ್ಸ॒ರಸೋ ಮುದಾ ನಾಮ ತಾ ಇ॒ದಂ ಬ್ರಹ್ಮ॑ಕ್ಷ॒ತ್ರಂ ಪಾಂತು ತಾಭ್ಯಃ॒
ಸ್ವಾಹಾ .

ಭುವ॑ನಸ್ಯ ಪತೇ ಯಸ್ಯ॑ ತ ಉ॒ಪರಿ ಗೃಹಾ ಇ॒ಹ ಚ॑ .
ಸನೋರಾ॒ಸ್ವಾಜ್ಯಾನಿꣳ ರಾ॒ಯಸ್ಪೋಷಾꣳ’ ಸುವೀರ್ಯꣳ’ ಸಂವತ್ಸರೀಣಾꣳ’ ಸ್ವ॒ಸ್ತಿꣳ ಸ್ವಾಹಾ॑
.

ಪ॒ರ॒ಮೇ॒ಷ್ಠಯಧಿಪತಿರ್ಮೃ॒ತ್ಯುರ್ಗಂಧ॒ರ್ವಃ ಸ ಇ॒ದಂ ಬ್ರಹ್ಮ॑ಕ್॒ಷತ್ರಂ ಪಾತು ತಸ್ಮೈ॒
ಸ್ವಾಹಾ .

ತಸ್ಯ ವಿಶ್ವಮಪ್ಸ॒ರಸೋ ಭುವೋ॑ ನಾಮ ತಾ ಇ॒ದಂ ಬ್ರಹ್ಮ॑ಕ್॒ಷತ್ರಂ ಪಾಂತು ತಾಭ್ಯಃ॒
ಸ್ವಾಹಾ .

ಸುಕ್ಷಿತಿಸ್ಸುಭೂ॑ತಿರ್ಭದ್ರಕೃತ್ಸುವ॑ರ್ವಾನ್ಪರ್ಜನ್ಯೋ ಗಂ॑ಧ॒ರ್ವಃ ಸ ಇ॒ದಂ ಬ್ರಹ್ಮಕ್ಷ॒ತ್ರಂ
ಪಾತು ತಸ್ಮೈ ಸ್ವಾಹಾ .

ತಸ್ಯ ವ॒ಿದ್ಯುತೋ᳚ಽಪ್ಸ॒ರಸೋ ರುಚೋ ನಾಮತಾ ಇ॒ದಂ ಬ್ರಹ್ಮ॑ಕ್॒ಷತ್ರಂ ಪಾಂತು ತಾಭ್ಯಃ॒
ಸ್ವಾಹಾ .

ದೂ॒ರೇ ಹೇ॑ತಿರಮೃಡಯೋ ಮೃತ್ಯುರ್ಗಂಧ॒ರ್ವಃ ಸ ಇ॒ದಂ ಬ್ರಹ್ಮ॑ಕ್॒ಷತ್ರಂ ಪಾತು ತಸ್ಮೈ॒
ಸ್ವಾಹಾ .

ತಸ್ಯ ಪ್ರಜಾ ಅ॑ಪ್ಸರಸೋ ಭೀ॒ರುವೋ ನಾಮ ತಾ ಇ॒ದಂ ಬ್ರಹ್ಮ॑ಕ್॒ಷತ್ರಂ ಪಾಂತು ತಾಭ್ಯಃ॒
ಸ್ವಾಹಾ .

ಚಾರುಃ॑ ಕೃಪಣಕಾ॒ಶೀ ಕಾಮೋ ಗಂ॑ಧ॒ರ್ವಃ ಸ ಇ॒ದಂ ಬ್ರಹ್ಮ॑ಕ್ಷ॒ತ್ರಂ ಪಾತು ತಸ್ಮೈ॒
ಸ್ವಾಹಾ .

ತಸ್ಯಾ॒ಧಯೋಽಪ್ಸ॒ರಸಶ್ಶೋಚಯತೀರ್ನಾಮತಾ ಇ॒ದಂ ಬ್ರಹ್ಮ॑ಕ್ಷ॒ತ್ರಂ ಪಾಂ᳚ತು ತಾಭ್ಯಃ॒
ಸ್ವಾಹಾ .

ಸನೋ ಭುವನಸ್ಯ ಪತೇ ಯಸ್ಯ॑ ತ ಉಪರಿ ಗೃಹಾ ಇ॒ಹ ಚ॑ .
ಉ॒ರುಬ್ರಹ್ಮ॑ಣೇಸ್ಮೈ ಕ್॒ಷತ್ರಾಯಮಹಿ ಶರ್ಮಯಚ್ಛ॒ ಸ್ವಾಹಾ᳚..
ನಮೋ॑ ಅಸ್ತು ಸ॒ರ್ಪೇಭ್ಯೋ ಯೇ ಕೇ ಚ॑ ಪೃಥಿವೀಮನು॑ .
ಯೇ ಅಂ॒ತರಿ॑ಕ್ಷೇ॒ ಯೇ ದಿ॒ವಿ ತೇಭ್ಯಃ॑ ಸ॒ರ್ಪೇಭ್ಯೋ ನಮಃ ..
ಯೇ॑ಽದೋ ರೋಚನೇ ದಿ॒ವೋ ಯೇ ವಾ ಸೂರ್ಯಸ್ಯ ರ॒ಶ್ಮಿಷು .

ಯೇಷಾಮ॒ಪ್ಸು ಸದಃ ಕೃ॒ತಂ ತೇಭ್ಯಃ ಸ॒ರ್ಪೇಭ್ಯೋ ನಮಃ ..
ಯಾ ಇಷವೋ ಯಾತುಧಾನಾನಾಂ॒ ಯೇ ವಾ ವನ॒ಸ್ಪತೀꣳꣳರನು .

ಯೇ ವಾ॑ಽವಟೇಷು ಶೇರತೇ॒ ತೇಭ್ಯಃ॑ ಸ॒ರ್ಪೇಭ್ಯೋ ನಮಃ ..
..ಪಂಚಚೋಡಾಃ ..
ಅ॒ಯಂಪು॒ರೋ ಹರಿಕೇಶಃ॒ ಸೂರ್ಯರಶ್ಮಿಸ್ತಸ್ಯ॑ ರಥಗೃತ್ಸಶ್ಚ ರಥೌಜಾಶ್ಚ
ಸೇನಾನಿಗ್ರಾಮ॒ಣ್ಯೌ
ಪುಂಜಿಕಸ್ಥ॒ಲಾ ಚ ಕೃತಸ್ಥಲಾ ಚಾಪ್ಸರಸೌ॑ ಯಾತುಧಾನಾ ಹೇ॒ತಿ ರಕ್ಷꣳ’ಸಿ॒
ಪ್ರಹೇತಿ॒ಸ್ತೇಭ್ಯೋ॒
ನಮಸ್ತೇ ನೋ॑ ಮೃಡಯಂತು ತೇ ಯಂ ದ್ವಿಷ್ಮೋ ಯಶ್ಚ ನೋ॒ ದ್ವೇಷ್ಟಿ ತಂ ವೋ॒
ಜಂಭೇ ದಧಾಮಿ .

ಅ॒ಯಂ ದ॑ಕ್॒ಷಿಣಾ ವಿ॒ಶ್ವಕರ್ಮಾ ತಸ್ಯ ರಥಸ್ವ॒ನಶ್ಚ ರಥೇ ಚಿತ್ರಶ್ಚ ಸೇನಾನಿಗ್ರಾಮ॒ಣ್ಯೌ
ಮೇನ॒ಕಾ ಚ॑ ಸಹಜ॒ನ್ಯಾ ಚಾ᳚ಪ್ಸರಸೌ
ದಂಕ್ಷ್ಣವಃ॑ ಪ॒ಶವೋ॑ ಹೇತಿ ಪೌರುಷೇಯೋವ॒ಧಃ ಪ್ರಹೇತಿ॒ಸ್ತೇಭ್ಯೋ
ನಮಸ್ತೇ ನೋ॑ ಮೃಡಯಂತು ತೇ ಯಂ ದ್ವಿಷ್ಮೋ ಯಶ್ಚ ನೋ॒ ದ್ವೇಷ್ಟಿ ತಂ ವೋ॒
ಜಂಭೇ ದಧಾಮಿ .

ಅ॒ಯಂ ಪ॒ಶ್ಚಾದ್ವಿಶ್ವವ್ಯ॑ಚಾಸ್ತಸ್ಯ॒ ರಥಪ್ರೋತಶ್ಚಾಸಮರಥಶ್ಚ ಸೇನಾನಿಗ್ರಾಮಣ್ಯೌ
ಪ್ರ॒ಮ್ಲೋಚಂ॑ತೀ ಚಾನುಮ್ಲೋಚಂ॑ತೀ ಚಾಪ್ಸರಸೌ ಸ॒ರ್ಪಾ ಹೇ॒ತಿರ್ವ್ಯಾಘ್ರಾಃ
ಪ್ರಹೇತಿ॒ಸ್ತೇಭ್ಯೋ॒
ನಮಸ್ತೇ ನೋ॑ ಮೃಡಯಂತು ತೇ ಯಂ ದ್ವಿಷ್ಮೋ ಯಶ್ಚ ನೋ॒ ದ್ವೇಷ್ಟಿ ತಂ ವೋ॒
ಜಂಭೇ ದಧಾಮಿ .

ಅ॒ಯಮು॑ತ್ತ॒ರಾತ್ಸಂಯದ್ವಸು॒ಸ್ತಸ್ಯ॑ ಸೇನಜಿಚ್ಚ॑ ಸು॒ಷೇಣ॑ಶ್ಚ ಸೇನಾನಿಗ್ರಾಮಣ್ಯೌ
ವಿ॒ಶ್ವಾಚೀ ಚ ಘೃ॒ತಾಚೀ॑ ಚಾ᳚ಪ್ಸರಸಾವಾಪೋ ಹೇತಿರ್ವಾತಃ ಪ್ರಹೇತಿ॒ಸ್ತೇಭ್ಯೋ
ನಮಸ್ತೇ ನೋ॑ ಮೃಡಯಂತು ತೇ ಯಂ ದ್ವಿಷ್ಮೋ ಯಶ್ಚ ನೋ॒ ದ್ವೇಷ್ಟಿ ತಂ ವೋ॒
ಜಂಭೇ ದಧಾಮಿ .

ಅ॒ಯಮು॒ಪರ್ಯ॒ರ್ವಾಗ್ವ॑ಸು॒ಸ್ತಸ್ಯ ತಾರ್ಕ್ಷ್ಯಶ್ಚಾರಿಷ್ಟನೇಮಿಶ್ಚ ಸೇನಾನಿಗ್ರಾಮ॒ಣ್ಯಾವು॒ರ್ವಶೀ
ಪೂ॒ರ್ವಚಿತ್ತಿಶ್ಚಾಪ್ಸರಸೌ ವಿ॒ದ್ಯುದ್ಧೇತಿರ॑ವ॒ಸ್ಫೂರ್ಜನ್ಪ್ರಹೇತ॒ಿಸ್ತೇಭ್ಯೋ
ನಮಸ್ತೇ ನೋ॑ ಮೃಡಯಂತು ತೇ ಯಂ ದ್ವಿಷ್ಮೋ ಯಶ್ಚ ನೋ॒ ದ್ವೇಷ್ಟಿ ತಂ ವೋ॒
ಜಂಭೇ ದಧಾಮಿ .

..ಅಪ್ರತಿರಥಂ ..

ಆ॒ಶುಃ ಶಿಶಾನೋ ವೃಷಭೋ ನಯುಧ್ಮೋ ಘ॑ನಾಘ॒ನಃ ಕ್ಷೋಭಣಶ್ಚರ್ಷಣೀ॒ನಾಂ .

ಸಂಕ್ರಂದನೋಽನಿಮಿಷ ಏ॑ಕವೀ॒ರಃ ಶ॒ತꣳ ಸೇನಾ॑ ಅಜಯತ್ಸಾ॒ಕಾಮಿಂದ್ರಃ ..
ಸಂಕ್ರಂದನೇನಾನಿಮಿಷೇಣ॑ ಜಿ॒ಷ್ಣುನಾ ಯುತ್ಕಾ॒ರೇಣ ದುಶ್ಚ್ಯ॒ವನೇನ ಧೃ॒ಷ್ಣುನಾ᳚ .
ತದಿಂದ್ರೇಣ ಜಯತ ತತ್ ಸ॑ಹಧ್ವಂ॒ ಯುಧೋ॑ ನರ ಇಷು॑ಹಸ್ತೇನ ವೃಷ್ಣಾ..
ಸ ಇಷು॑ಹಸ್ತೈಃ ಸ ನಿ॑ಷಂಗಿಭಿ॑ರ್ವಶೀ ಸꣳಸ್ರ॑ಷ್ಟಾ ಸ ಯುಧ ಇಂದ್ರೋ ಗ॒ಣೇನ .

ಸ॒ꣳꣳಸೃ॒ಷ್ಟಜಿತ್ ಸೋಮ॒ಪಾ ಬಾ॑ಹುಶ॒ರ್ಧ್ಯೂರ್ಧ್ವಧನ್ವಾ॒ ಪ್ರತಿ॑ಹಿತಾಭಿರಸ್ತಾ᳚..
ಬೃಹ॑ಸ್ಪತೇ ಪರಿ॑ ದೀಯಾ॒ರಥೇನ ರಕ್ಷೋಹಾಽಮಿತ್ರಾꣳ’ ಅಪ॒ಬಾಧ॑ಮಾನಃ .
ಪ್ರ॒ಭಂಜಂತ್ಸೇನಾಃ ಪ್ರಮೃಣೋ ಯು॒ಧಾ ಜಯ॑ನ್ನ॒ಸ್ಮಾಕಮೇಧ್ಯವಿತಾ ರಥಾನಾಂ ..

ಗೋ॒ತ್ರಭಿದಂ॑ ಗೋ॒ವಿದಂ ವಜ್ರಬಾಹುಂ॒ ಜಯಂತ॒ಮಜ್ಮ॑ ಪ್ರಮೃಣಂತಮೋಜ॑ಸಾ .

ಇ॒ಮꣳ ಸ॑ಜಾತಾ॒ ಅನು॑ ವೀರಯಧ್ವ॒ಮಿಂದ್ರꣳ’ ಸಖಾ॒ಯೋಽನು ಸꣳ ರ॑ಭಧ್ವಂ ..

ಬ॒ಲ॒ವ॒ಿಜ್ಞಾ॒ಯಃ ಸ್ಥವಿ॑ರಃ ಪ್ರವೀರಃ ಸಹ॑ಸ್ವಾನ್ ವಾ॒ಜೀ ಸಹ॑ಮಾನ ಉ॒ಗ್ರಃ .
ಅ॒ಭಿವೀ॑ರೋ ಅ॒ಭಿಸತ್ವಾ ಸಹೋ॒ಜಾ ಜೈತ್ರಮಿಂದ್ರ ರಥಮಾ ತಿ॑ಷ್ಠ ಗೋ॒ವಿತ್ ..

ಅ॒ಭಿಗೋತ್ರಾಣಿ॒ ಸಹಸಾ॒ ಗಾಹಮಾನೋಽದಾಯೋ ವೀರಶ್ಶತಮ॑ನ್ಯುರಿಂದ್ರಃ .
ದು॒ಶ್ಚ್ಯ॒ವ॒ನಃ ಪೃತನಾ॒ಷಾಡ॑ಯುದ್ಧ್ಯೋಽಸ್ಮಾಕꣳꣳ ಸೇನಾ॑ ಅವತು ಪ್ರ ಯು॒ತ್ಸು ..
ಇಂದ್ರ॑ ಆಸಾಂ ನೇತಾ ಬೃಹಸ್ಪತಿ॒ರ್ದಕ್ಷಿನ್ಣಾ ಯ॒ಜ್ಞಃ ಪುರ ಏ॑ತು ಸೋಮಃ .
ದೇವ॒ಸೇನಾನಾಮಭಿಭಂಜತೀ॒ನಾಂ ಜಯಂತೀನಾಂ ಮ॒ರುತೋ ಯಂತ್ವಗ್ರೇ ..

ಇಂದ್ರ॑ಸ್ಯ ವೃಷ್ಣೋ ವರುಣಸ್ಯ ರಾಜ್ಞ॑ ಆದಿತ್ಯಾನಾಂ᳚ ಮ॒ರುತಾꣳꣳ ಶರ್ಧ ಉ॒ಗ್ರಂ .

ಮ॒ಹಾಮನಸಾಂಭುವನಚ್ಯವಾನಾಂಘೋಷೋದೇವಾನಾಂಜಯತಾ॒ಮುದಸ್ಥಾತ್
..

ಅ॒ಸ್ಮಾಕ॒ಮಿಂದ್ರಃ ಸಮೃತೇಷು ಧ್ವ॒ಜೇಷ್ವ॒ಸ್ಮಾಕಂ॒ ಯಾ ಇಷ॑ವ॒ಸ್ತಾ ಜ॑ಯಂತು .

ಅ॒ಸ್ಮಾಕಂ ವೀರಾ ಉತ್ತ॑ರೇ ಭವಂತ್ವಸ್ಮಾನು ದೇವಾ ಅವತಾ॒ ಹವೇ॑ಷು ..

ಉದ್ಧರ್ಷಯಮಘವನ್ನಾಯು॑ಧಾ॒ನ್ಯುತ್ ಸತ್ವನಾಂ ಮಾಮ॒ಕಾನಾಂ ಮಹಾꣳಸಿ .

ಉದ್ವೃತ್ರಹನ್ ವಾಜಿನಾಂ ವಾಜಿ॑ನಾನ್ಯುದ್ರಥಾ॑ನಾಂ ಜಯ॑ತಾಮೇತು॒ ಘೋಷಃ ..
ಉಪ ಪ್ರೇತ ಜಯ॑ತಾ ನರಃ ಸ್ಥಿರಾ ವ॑ಸ್ಸಂತು ಬಾ॒ಹವಃ .
ಇಂದ್ರೋ ವ॒ಶ್ಶರ್ಮಯಚ್ಛತ್ವನಾಧೃ॒ಷ್ಯಾ ಯಥಾಽಸ॑ಥ ..

ಅವ॑ಸೃಷ್ಟಾ॒ ಪರಾ॑ ಪತ॒ ಶರ॑ವ್ಯೇ ಬ್ರಹ್ಮ॑ಸꣳಶಿತಾ .

ಗಛಾಮಿತ್ರಾ॒ನ್ ಪ್ರವಿ॑ಶ॒ ಮೈಷಾಂ ಕಂ ಚ॒ನೋಚ್ಛಿ॑ಷಃ ..
ಮರ್ಮಾ॑ಣಿ ತೇವರ್ಮಭಿಶ್ಛಾದಯಾಮಿಸೋಮ॑ಸ್ತ್ವಾ॒ ರಾಜಾ॒ಽಮೃತೇನಾಭಿಽವಸ್ತಾಂ
.

ಉ॒ರೋರ್ವರೀ॑ಯೋ ವರಿವಸ್ತೇ ಅಸ್ತು॒ ಜಯಂತಂ ತ್ವಾಮನು ಮದಂತು ದೇ॒ವಾಃ ..
ಯತ್ರ॑ ಬಾಣಾಃ ಸಂಪತಂ॑ತಿ ಕುಮಾರಾ ವಿ॑ಶಿ॒ಖಾ ಇ॑ವ .

ಇಂದ್ರೋ ನ॒ಸ್ತತ್ರ॑ ವೃತ್ರ॒ಹಾ ವಿ॑ಶ್ವಾಹಾ ಶರ್ಮಯಚ್ಛತು ..

ಶಂ ಚ॑ ಮೇ॒ ಮಯಶ್ಚ ಮೇ ಪ್ರಿಯಂ ಚ॑ ಮೇಽನುಕಾಮಶ್ಚ॑ ಮೇ॒
ಕಾಮ॑ಶ್ಚ ಮೇ ಸೌಮನಸಶ್ಚ॑ ಮೇ ಭ॒ದ್ರಂ ಚ॑ ಮೇ॒ ಶ್ರೇಯಶ್ಚ ಮೇ॒
ವಸ್ಯ॑ಶ್ಚ ಮೇ ಯಶ॑ಶ್ಚ ಮೇ॒ ಭಗ॑ಶ್ಚ ಮೇ॒ ದ್ರವಿಣಂ ಚ ಮೇ
ಯಂತಾ ಚ ಮೇ ಧ॒ರ್ತಾ ಚ ಮೇ॒ ಕ್ಷೇಮಶ್ಚ ಮೇ॒ ಧೃತಿ॑ಶ್ಚ ಮೇ॒
ವಿಶ್ವಂ॑ ಚ ಮೇ॒ ಮಹಶ್ಚ ಮೇ ಸಂವಿಚ್ಚ ಮೇ॒ ಜ್ಞಾತ್ರಂ॑ ಚ ಮೇ॒

ಸೂಶ್ಚ॑ ಮೇ ಪ್ರ॒ಸೂಶ್ಚ॑ ಮೇ॒ ಸೀರಂ ಚ ಮೇ ಲ॒ಯಶ್ಚ
ಮಋ॒ತಂ ಚ॑ ಮೇ॒ಽಮೃತಂ ಚ ಮೇಽಯ॒ಕ್ಷ್ಮಂ ಚ॒ ಮೇಽನಾ॑ಮಯಚ್ಚ ಮೇ
ಜೀ॒ವಾತುಶ್ಚ ಮೇ ದೀರ್ಘಾಯುತ್ವಂ ಚ॑ ಮೇಽನಮಿತ್ರಂ ಚ॒ ಮೇಽಭ॑ಯಂ ಚ ಮೇ
ಸು॒ಗಂ ಚ॑ ಮೇ॒ ಶಯನಂ ಚ ಮೇ ಸೂ॒ಷಾ ಚ॑ ಮೇ ಸು॒ದಿನಂ ಚ ಮೇ ..

..ವಿಹವ್ಯಂ ..

ಮಮಾಗ್ನೇ ವರ್ಚೋ ವಿಹ॒ವೇಷ್ವ॑ಸ್ತು ವ॒ಯಂ ತ್ವೇಂಧಾ॑ನಾಸ್ತನುವಂ॑ ಪುಷೇಮ .

ಮಹ್ಯಂ ನಮಂತಾಂ ಪ್ರ॒ದಿಶಶ್ಚತಸ್ರ॒ಸ್ತ್ವಯಾಽಧ್ಯ॑ಕ್ಷೇಣ ಪೃತನಾ ಜಯೇಮ ..

ಮಮ॑ ದೇವಾ ವಿ॑ಹ॒ವೇ ಸಂತು ಸರ್ವ ಇಂದ್ರಾವಂತೋ ಮ॒ರುತೋ॒ ವಿಷ್ಣುರ॒ಗ್ನಿಃ .

ಮಮಾಂ॒ತರಿಕ್ಷಮು॒ರು ಗೋ॒ಪಮ॑ಸ್ತು ಮಹ್ಯಂ॒ ವಾತಃ ಪವತಾಂ ಕಾಮೇ ಅ॒ಸ್ಮಿನ್ ..

ಮಯಿ॑ ದೇ॒ವಾ ದ್ರವಿಣ॒ಮಾ ಯ॑ಜಂತಾಂ ಮಯ್ಯಾ॒ಶೀರ॑ಸ್ತು ಮಯಿ॑ ದೇ॒ವಹೂತಿಃ .

ದೈವ್ಯಾ ಹೋತಾರಾ ವನಿಷಂತ ಪೂರ್ವೇಽರಿಷ್ಟಾಸ್ಸ್ಯಾಮ ತ॒ನುವಾ ಸು॒ವೀರಾಃ ..
ಮಹ್ಯಂಯಜಂತು ಮಮ॒ ಯಾನಿ॑ ಹ॒ವ್ಯಾಽಽಕೂ॑ತಿಃ ಸ॒ತ್ಯಾ ಮನ॑ಸೋ ಮೇ ಅಸ್ತು .
ಏನೋ॒ ಮಾ ನಿ ಗಾಂ ಕತ॒ಮಚ್ಚ॒ನಾಹಂ ವಿಶ್ವೇ ದೇವಾಸೋ ಅಧಿ॑ ವೋಚತಾ ಮೇ ..

ದೇವೀ᳚ರ್ಷ್ಷಡುರ್ರ್ವೀರುರುಣಃ॑ ಕೃಣೋತ॒ ವಿಶ್ವೇ ದೇವಾಸ ಇ॒ಹ ವೀರಯಧ್ವಂ .

ಮಾ ಹಾಸ್ಮಹಿ ಪ್ರ॒ಜಯಾಮಾ ತ॒ನೂಭಿರ್ಮಾ ರ॑ಧಾಮ ದ್ವಿಷ॒ತೇ ಸೋಮ ರಜನ್ ..

ಅ॒ಗ್ನಿರ್ಮ॒ನ್ಯುಂ ಪ್ರ॑ತಿನು॒ದನ್ ಪುರಸ್ತಾ॒ದದ॑ಬ್ಧೋ ಗೋ॒ಪಾಃ ಪರಿಪಾಹಿ ನ॒ಸ್ತ್ವಂ .

ಪ್ರ॒ತ್ಯಂಚೋ ಯಂತು ನಿ॒ಗುತಃ॒ ಪುನ॒ಸ್ತೇಽಮೈಷಾಂ᳚ ಚ॒ಿತ್ತಂ ಪ್ರ॒ಬುಧಾ ವಿನೇಶತ್ ..

ಧಾ॒ತಾ ಧಾ॑ತೃ॒ಣಾಂ ಭುವ॑ನಸ್ಯ ಯಸ್ಪತಿರ್ದೇ॒ವꣳ ಸ॑ವಿತಾರಮಭಿಮಾತಿಷಾಹಂ᳚ .
ಇ॒ಮಂಯ॒ಜ್‘ನಮಶ್ವಿನೋ॒ಭಾಬೃಹ॒ಸ್ಪತಿರ್ದೇ॒ವಾಃ ಪಾಂತು॒ಯಜ॑ಮಾನನ್ನಯರ್ಥಾತ್
..

ಉ॒ರು॒ವ್ಯಚಾ ನೋ ಮಹಿಷಶ್ಶರ್ಮಯꣳಸದ॒ಸ್ಮಿನ್ ಹವೇ॑ ಪುರುಹೂ॒ತಃ ಪುರು॒ಕ್ಷು .

ಸ ನಃ॑ ಪ್ರ॒ಜಾಯೈ॑ ಹರ್ಯಶ್ವ ಮೃಡ॒ಯೇಂದ್ರ ಮಾ ನೋ ರೀರಿಷೋ ಮಾ ಪರಾ॑ ದಾಃ
..

ಯೇನ॑ಸ್ಸಪತ್ನಾ ಅಪ॒ ತೇ ಭ॑ವಂತ್ವಿಂದ್ರಾ॒ಗ್ನಿಭ್ಯಾಮವ ಬಾಧಾಮಹೇ ತಾನ್ .

ವಸವೋ ರುದ್ರಾ ಆ॑ದಿ॒ತ್ಯಾ ಉ॑ಪರಿಸ್ಪೃಶಂ॑ ಮೋ॒ಗ್ರಂ ಚೇತ್ತಾ॑ರಮಧಿರಾಜಮ॑ಕ್ರನ್ ..

ಅ॒ರ್ವಾಂಚಮಿಂದ್ರ॑ಮ॒ಮುತೋ॑ ಹವಾಮಹೇ ಯೋ ಗೋ॒ಜಿದ್ಧ॑ನ॒ಜಿದ॑ಶ್ವಜಿದ್ಯಃ .

ಇ॒ಮಂ ನೋ॑ ಯ॒ಜ್ಞಂ ವಿ॑ಹ॒ವೇ ಜುಷಸ್ವಾ॒ಸ್ಯ ಕುರ್ಮೋ ಹರಿವೋ ಮೇ॒ದಿನಂ ತ್ವಾ ..
..ಮೃಗಾರಂ ..

ಅ॒ಗ್ನೇರ್ಮನ್ವೇ ಪ್ರಥ॒ಮಸ್ಯ ಪ್ರಚೇ॑ತಸೋ॒ ಯಂ ಪಾಂಚಜನ್ಯಂ ಬ॒ಹವಸ್ಸಮಿಂಧತೇ᳚ .
ವಿಶ್ವಸ್ಯಾಂ ವಿ॒ಶಿ ಪ್ರ॑ವಿವಿಶಿ॒ವಾꣳ ಸ॑ಮೀಮಹೇ ಸ ನೋ ಮುಂಚತ್ವꣳ ಹ॑ಸಃ ..
ಯಸ್ಯೇದಂ ಪ್ರಾ॒ಣನ್ನಿ॑ಮ॒ಿಷದ್ಯದೇಜತಿ॒ ಯಸ್ಯ ಜಾತಂ ಜನಮಾನಂ ಚ॒ ಕೇವಲಂ .

ಸ್ತೌಮ್ಯಗ್ನಿಂ ನಾಥಿ॒ತೋ ಜೋ॑ಹವೀಮಿ ಸನೋ ಮುಂಚತ್ವꣳ ಹ॑ಸಃ ..
ಇಂದ್ರ॑ಸ್ಯ ಮನ್ಯೇ ಪ್ರಥ॒ಮಸ್ಯ ಪ್ರಚೇ॑ತಸೋ ವೃತ್ರ॒ಘ್ನಃ ಸ್ತೋಮಾ ಉಪ॒
ಮಾಮುಪಾಗುಃ॑ .
ಯೋ ದಾ॒ಶುಷಃ ಸು॒ಕೃತೋ ಹವ॒ಮುಪ॒ ಗಂತಾ॒ ಸ ನೋ॑ ಮುಂಚ॒ತ್ವꣳ ಹ॑ಸಃ ..
ಯಃ ಸಂಗ್ರಾಮಂ ನಯತಿ॒ ಸಂವ॒ಶೀಯುಧೇಯಃ ಪುಷ್ಟಾನಿ॑ ಸꣳಸೃ॒ಜತಿ ತ್ರಯಾಣಿ .

ಸ್ತೌಮೀಂದ್ರಂ ನಾಥಿ॒ತೋ ಜೋ॑ಹವೀಮಿ ಸ ನೋ॑ ಮುಂಚ॒ತ್ವꣳ ಹ॑ಸಃ ..
ಮ॒ನ್ವೇ ವಾಂ᳚ ಮಿತ್ರಾವರುಣಾ॒ ತಸ್ಯ ವಿತ್ತꣳꣳ ಸತ್ಯೌಜಸಾ ದೃꣳಹಣಾಯನ್ನುದೇಥೇ᳚ .
ಯಾ ರಾಜಾನꣳ ಸ॒ರಥಂಯಾ॒ಥ ಉ॑ಗ್ರಾ॒ ತಾ ನೋ ಮುಂಚತಮಾಗ॑ಸಃ ..
ಯೋವಾꣳꣳ ರಥಋಜುರಶ್ಮಿಃ ಸ॒ತ್ಯಧರ್ಮಾಮಿಥುಶ್ಚರಂ॑ತಮುಪಯಾತಿ॑ ದೂ॒ಷ್ಯನ್॑
.

ಸ್ತೌಮಿಮಿ॒ತ್ರಾವರುಣಾ ನಾಥಿ॒ತೋ ಜೋ॑ಹವೀಮಿ ತೌ ನೋ ಮುಂಚತಮಾಗ॑ಸಃ .
ವಾಯೋಸ್ಸವಿ॒ತುರ್ವಿದಥಾ॑ನಿ ಮನ್ಮಹೇ ಯಾವಾ᳚ತ್ಮನ್ವದ್ಬಿ॑ಭೃ॒ತೋ ಯೌ ಚ॒ ರಕ್ಷ॑ತಃ .
ಯೌ ವಿಶ್ವಸ್ಯ ಪರಿಭೂ ಬ॑ಭೂವತುಸ್ತೌ ನೋ ಮುಂಚತ॒ಮಾಗಸಃ ..
ಉಪಶ್ರೇಷ್ಟಾ ನ ಆ॒ಶಿಷೋ॑ ದೇವಯೋರ್ಧರ್ಮೇ ಅಸ್ಥಿರನ್ .

ಸ್ತೌಮಿವಾಯುꣳ ಸ॑ವಿ॒ತಾರಂ॑ ನಾಥಿ॒ತೋಜೋ॑ಹವೀಮಿತೌನೋಮುಂಚತ॒ಮಾಗಸಃ
..

ರ॒ಥೀತಮೌ ರಥೀನಾಮಹ್ವಊ॒ತಯೇ ಶುಭಂ॒ ಗಮಿಷ್ಠೌ ಸು॒ಯಮೇಭ॒ಿರಶ್ವೈಃ᳚ .
ಯಯೋ᳚ರ್ವಾಂ ದೇವೌ ದೇವೇಷ್ವನಿ॑ಶಿತ॒ಮೋಜಸ್ತೌ ನೋ ಮುಂಚತಮಾಗ॑ಸಃ ..
ಯದಯಾತಂ ವಹ॒ತುꣳ ಸೂ॒ರ್ಯಾಯಾಸ್ತ್ರಿಚ॒ಕ್ರೇಣ ಸ॒ꣳꣳ ಸದ॑ಮಿ॒ಚ್ಛಮಾನೌ .

ಸ್ತೌಮಿ ದೇವಾವ॒ಶ್ವಿನೌ ನಾಥಿ॒ತೋ ಜೋ॑ಹವೀಮಿ ತೌ ನೋ ಮುಂಚತ॒ಮಾಗಸಃ ..
ಮ॒ರುತಾಂ᳚ ಮನ್ವೇ ಅಧಿ॑ ನೋ ಬ್ರುವಂತು ಪ್ರೇಮಾಂ ವಾಚಂ ವಿಶ್ವಾಮವಂತು॒ ವಿಶ್ವೇ
.

ಆ॒ಶೂನ್ಹು॑ವೇ ಸು॒ಯಮಾ॑ನೂತಯೇ॒ ತೇ ನೋ॑ ಮುಂಚ॒ತ್ವೇನಸಃ ..
ತಿ॒ಗ್ಮಮಾಯುಧಂ ವೀಡಿ॒ತꣳ ಸಹ॑ಸ್ವದ್ದಿವ್ಯꣳ ಶರ್ದಃ॒ ಪೃತ॑ನಾಸು ಜಿ॒ಷ್ಣು .
ಸ್ತೌಮಿ ದೇವಾನ್ಮ॒ರುತೋ॑ ನಾಥಿ॒ತೋ ಜೋಹ॑ವೀಮಿ ತೇ ನೋ ಮುಂಚತ್ವೇನಸಃ ..
ದೇವಾನಾಂಮನ್ವೇ ಅಧಿ ನೋ ಬ್ರುವಂತು ಪ್ರೇಮಾಂ ವಾಚಂ ವಿಶ್ವಾ॑ಮವಂತು ವಿಶ್ವೇ
.

ಆ॒ಶೂನ್ ಹುವೇ ಸು॒ಯಮಾನೂ॒ತಯೇ॒ ತೇ ನೋ॑ ಮುಂಚ॒ತ್ವೇನಸಃ ..
ಯದಿದಂ ಮಾಽಭಿ॒ಶೋಚತಿ॒ ಪೌರು॑ಷೇಯೇಣ ದೈವ್ಯೇ॑ನ .

ಸ್ತೌಮಿ ವಿಶ್ವಾಂದೇವಾನ್ನಥಿ॒ತೋ ಜೋಹ॑ವೀಮಿ ತೇ ನೋ॑ ಮುಂಚ॒ತ್ವೇನಸಃ ..
ಅನುನೋ॒ಽದ್ಯಾನುಮತಿರ್ಯ॒ಜ್ಞಂ ದೇವೇಷು॑ ಮ್ ಅನ್ಯತಾಂ .

ಅ॒ಗ್ನಿಶ್ಚ॑ ಹವ್ಯ॒ವಾಹನೋ॒ ಭವತಾಂದಾ॒ಶುಷೇ॒ ಮಯಃ॑ ..

ಅನ್ವಿದನುಮತೇ ತ್ವಂ ಮನ್ಯಾಸೈ॒ ಶಂ ಚ॑ ನಃ ಕೃಧಿ .

ಕ್ರತ್ವೇ ದಕ್ಷಾಯ ನೋ ಹಿ ನು ಪ್ರಣ॒ ಆಯೂꣳ’ಷಿ ತಾರಿಷಃ ..
ವೈ॒ಶ್ವಾನ॒ರೋ ನ॑ಊ॒ತ್ಯಾಽಽಪ್ರ ಯಾ॑ತು ಪರಾ॒ವತಃ . ಅ॒ಗ್ನಿರುಕ್ಥೇನ ವಾಹಸಾ ..

ಪೃಷ್ಟೋ ದಿ॒ವಿ ಪೃಷ್ಟೋ ಅ॒ಗ್ನಿಃ ಪೃ॑ಥ॒ಿವ್ಯಾಂ ಪೃಷ್ಟೋ ವಿಶ್ವಾ ಓಷದೀ॒ರಾವಿವೇಶ .

ವೈ॒ಶ್ವಾನ॒ರಸಹಸಾ ಪೃ॒ಷ್ಟೋ ಅ॒ಗ್ನಿಸ್ಸನೋ ದಿವಾ ಸಾರಿಷಃ ಪಾತು ನಕ್ತಂ ..

ಯೇ ಅಪ್ರಥೇತಾಮಮಿತೇಭಿ॒ರೋಜೋಭಿ॒ರ್ಯೇ ಪ್ರ॑ತಿ॒ಷ್ಠೇ ಅಭ॑ವತಾಂ ವಸೂ॑ನಾಂ
.

ಸ್ತೌಮಿ ದ್ಯಾವಾಪೃಥಿವೀ ನಾಥಿ॒ತೋ ಜೋಹ॑ವೀಮಿ ತೇ ನೋಮುಂಚತಮꣳಹ॑ಸಃ ..
ಉರ್ವೀ ರೋದಸೀ ವರಿವಃ ಕೃಣೋತಂ॒ ಕ್ಷೇತ್ರಸ್ಯ ಪತ್ನೀ ಅಧಿ ನೋ ಬ್ರೂಯತಂ .

ಸ್ತೌಮಿ ದ್ಯಾವಾಪೃಥಿವೀ ನಾಥಿ॒ತೋ ಜೋಹ॑ವೀಮಿ ತೇ ನೋಮುಂಚತಮꣳಹ॑ಸಃ ..
ಯತ್ ತೇ॑ ವ॒ಯಂ ಪುರುಷತ್ರಾ ಯ॑ವಿಷ್ಠಾಯವಿ॒ಷ್ಠಾ ವಿ॑ದ್ವಾꣳಸಶ್ಚಕೃ॒ಮಾ
ಕಚ್ಚ॒ನಾಽಽಗಃ॑ .
ಕೃಧೀ ಸ್ವ॑ಸ್ಮಾꣳ ಅದಿತೇ॒ರನಾಗಾ ವ್ಯೇನಾꣳ’ಸಿ ಶಿಶ್ರಥೋ॒ ವಿಷ್ವ॑ಗಗ್ನೇ ..

ಯಥಾ॑ಹ॒ ತದ್ವಸವೋ ಗೌರ್ಯಂ ಚಿತ್ ಪ॒ದಿಷಿ॒ತಾಮಮುಂ॑ಚತಾ ಯಜತ್ರಾಃ .
ಏ॒ವಾ ತ್ವಮ॒ಸ್ಮತ್ ಪ್ರ ಮುಂ॑ಚಾವ್ಯꣳಹಃ॒ ಪ್ರಾತಾರ್ಯಗ್ನೇ ಪ್ರತ॒ರಾನ್ನ ಆಯುಃ ..
..ಸರ್ಪಾಹುತೀಃ ..
ಸ॒ಮೀಚೀ ನಾಮಾ॑ಸ॒ಿ ಪ್ರಾಚೀ॒ದಿಕ್ತಸ್ಯಾಸ್ತೇಽಗ್ನಿರಧಿಪತಿರಸಿ॒ತೋ ರ॑ಕ್॒ಷಿತಾ
ಯಶ್ಚಾದಿಪತಿರ್ಯಶ್ಚ ಗೋ॒ಪ್ತಾ ತಾಭ್ಯಾಂ ನಮ॒ಸ್ತೌ ನೋ ಮೃಡಯತಾಂ॒
ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಂ ವಾಂ ಜಂಭೇ॑ ದಧಾಮಿ .

ಓ॒ಜ॒ಸ್ವಿನೀ॒ ನಾಮಾಸಿ ದಕ್ಷಿಣಾ ದಿಕ್ತಸ್ಯಾ᳚ಸ್ತ॒ ಇಂದ್ರೋಽಧಿಪತಿಃ ಪೃದಾ॑ಕೂ ರ॑ಕ್॒ಷಿತಾ
ಯಶ್ಚಾದಿಪತಿರ್ಯಶ್ಚ ಗೋ॒ಪ್ತಾ ತಾಭ್ಯಾಂ ನಮ॒ಸ್ತೌ ನೋ ಮೃಡಯತಾಂ॒
ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಂ ವಾಂ ಜಂಭೇ॑ ದಧಾಮಿ .

ಪ್ರಾಚೀ॒ ನಾಮಾ॑ಸಿ ಪ್ರತೀಚೀ॒ ದಿಕ್ತಸ್ಯಾ᳚ಸ್ತೇ ಸೋಮೋಽಧಿ॑ಪತಿಃ ಸ್ವ॒ಜೋ ರ॑ಕ್ಷಿ॒ತಾ
ಯಶ್ಚಾದಿಪತಿರ್ಯಶ್ಚ ಗೋ॒ಪ್ತಾ ತಾಭ್ಯಾಂ ನಮ॒ಸ್ತೌ ನೋ ಮೃಡಯತಾಂ॒
ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಂ ವಾಂ ಜಂಭೇ॑ ದಧಾಮಿ .

ಅ॒ವ॒ಸ್ಥಾವಾ ನಾಮಾಸ್ಯುದೀ॑ಚೀ ದಿಕ್ತಸ್ಯಾ᳚ಸ್ತೇ ವರುಣೋಽಧಿ॑ಪತಿಸ್ತ॒ರಶ್ಚ ರಾಜೀ ರ॑ಕ್ಷಿ॒ತಾ
ಯಶ್ಚಾದಿಪತಿರ್ಯಶ್ಚ ಗೋ॒ಪ್ತಾ ತಾಭ್ಯಾಂ ನಮ॒ಸ್ತೌ ನೋ ಮೃಡಯತಾಂ॒
ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಂ ವಾಂ ಜಂಭೇ॑ ದಧಾಮಿ .

ಅಧಿಪತ್ನೀ ನಾಮಾ॑ಸಿ ಬೃಹ॒ತೀ ದಿಕ್ತಸ್ಯಾ᳚ಸ್ತೇ ಬೃಹಸ್ಪತಿ॒ರಧಿಪತಿಃ ಶ್ವಿ॒ತ್ರೋ ರ॑ಕ್॒ಷಿತಾ
ಯಶ್ಚಾದಿಪತಿರ್ಯಶ್ಚ ಗೋ॒ಪ್ತಾ ತಾಭ್ಯಾಂ ನಮ॒ಸ್ತೌ ನೋ ಮೃಡಯತಾಂ॒
ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಂ ವಾಂ ಜಂಭೇ॑ ದಧಾಮಿ .

ವ॒ಶಿನೀ ನಾಮಾ॑ಸೀಯಂ ದಿಕ್ತಸ್ಯಾ᳚ಸ್ತೇ ಯ॒ಮೋಽಧಿ॑ಪತಿಃ ಕ॒ಲ್ಮಾಷಗ್ರೀವೋ ರ॑ಕ್ಷಿ॒ತಾ

ಯಶ್ಚಾದಿಪತಿರ್ಯಶ್ಚ ಗೋ॒ಪ್ತಾ ತಾಭ್ಯಾಂ ನಮ॒ಸ್ತೌ ನೋ ಮೃಡಯತಾಂ॒
ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಂ ವಾಂ ಜಂಭೇ॑ ದಧಾಮಿ ..

.. ಗಂಧರ್ವಾಹುತೀಃ ..
ಹೇತಯೋ॒ ನಾಮಸ್ಥ ತೇಷಾಂ ವಃ ಪುರೋ ಗೃಹಾ ಅ॒ಗ್ನಿರ್ವ ಇಷ॑ವಃ ಸಲಿ॒ಲೋ
ವಾತನಾ॒ಮಂ ತೇಭ್ಯೋ ವೋ ನಮಸ್ತೇನೋ ಮೃಡಯತ॒
ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಂ ವೋ ಜಂಭೇ ದಧಮಿ .

ನಿ॒ಲಿಂ॒ಪಾ ನಾಮಸ್ಥ॒ ತೇಷಾಂ ವೋ ದಕ್ಷಿಣಾ ಗೃ॒ಹಾ ಪ॒ಿತರೋ ವ॒ಇಷ॑ವಃ ಸಗರೋ
ವಾತನಾಮಂ ತೇಭ್ಯೋ ವೋ ನಮಸ್ತೇನೋ ಮೃಡಯತ॒
ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಂ ವೋ ಜಂಭೇ ದಧಮಿ .

ವ॒ಜ್ರಿಣೋ ನಾಮಸ್ಥ॒ ತೇಷಾಂ᳚ ವಃ ಪ॒ಶ್ಚಾದ್ಗೃ॒ಹಾ ಸ್ವಪ್ನೋವ॒ ಇಷ॑ವೋ ಗಹ್ವರೋ
ವಾತನಾಮಂ ತೇಭ್ಯೋ ವೋ ನಮಸ್ತೇನೋ ಮೃಡಯತ॒
ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಂ ವೋ ಜಂಭೇ ದಧಮಿ .

ಅ॒ವಸ್ಥಾವಾ॑ನೋ ನಾಮಸ್ಥ॒ ತೇಷಾಂ᳚ ವ ಉತ್ತರದ್ಗೃಹಾ ಆಪೋವ॒ ಇಷವಃ॒
ಸಮುದ್ರೋ
ವಾತನಾ॒ಮಂ ತೇಭ್ಯೋ ವೋ ನಮಸ್ತೇನೋ ಮೃಡಯತ॒
ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಂ ವೋ ಜಂಭೇ ದಧಮಿ .

ಅಧಿಪತಯೋ ನಾಮಸ್ಥ॒ ತೇಷಾಂ᳚ ವ ಉ॒ಪರಿ ಗೃಹಾ ವ॒ರ್ಷಂ ವ॒ ಇಷ॒ವೋಽವಸ್ವಾನ್
ವಾತನಾಮಂ ತೇಭ್ಯೋ ವೋ ನಮಸ್ತೇನೋ ಮೃಡಯತ॒
ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಂ ವೋ ಜಂಭೇ ದಧಮಿ .

ಕ್ರ॒ವ್ಯಾ ನಾಮಸ್ಥ॒ ಪಾರ್ಥಿವಾತೇಷಾಂ ವ ಇ॒ಹ ಗೃಹಾ ಅನ್ನಂ॑ ವ॒ ಇಷ॑ವೋಽನಿಮಿಷೋ
ವಾತನಾ॒ಮಂ ತೇಭ್ಯೋ ವೋ ನಮಸ್ತೇನೋ ಮೃಡಯತ॒
ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಂ ವೋ ಜಂಭೇ ದಧಮಿ .

..ಅಜ್ಯಾನಿ ..

ಶ॒ತಾಯುಧಾಯ ಶ॒ತವೀರ್ಯಾಯ ಶ॒ತೋತ॑ಯೇಽಭಿಮಾತಿಷಾಹೇ .

ಶ॒ತಂಯೋ ನಃ॑ ಶ॒ರದೋ ಅಜೀತಾ॒ನಿಂದ್ರೋ ನೇಷದತಿ॑ ದುರಿತಾನಿ॒ ವಿಶ್ವಾ..
ಯೇ ಚ॒ತ್ವಾರಃ ಪ॒ಥಯೋ ದೇವ॒ಯಾನಾ ಅಂತ॒ರಾ ದ್ಯಾವಾಪೃಥಿವೀ ವಿ॒ಯಂತಿ .

ತೇಷಾಂ ಯೋ ಅಜ್ಯಾ॑ನಿ॒ ಮಜೀ॑ತಿ ಮಾಹವಾತ್ತಸ್ಮೈ॑ ನೋ ದೇವಾಃ ಪರಿದತ್ತೇಹ
ಸರ್ವೇ..
ಗ್ರೀಷ್ಮೋ ಹೇ॑ಮಂತ ಉ॒ತನೋ॑ ವಸಂ॒ತಃ ಶ॒ರದ್ವ॒ರ್ಷಾಃ ಸುವಿ॒ತನ್ನೋ ಅಸ್ತು .
ತೇಷಾಮೃತೂನಾꣳ ಶ॒ತಶಾರದಾನಾಂ ನಿವಾ॒ತ ಏ॑ಷಾ॒ಮಭಯೇ ಸ್ಯಾಮ ..

ಇ॒ದು॒ವ॒ತ್ಸರಾಯ॑ ಪರಿವತ್ಸರಾಯ॑ ಸಂವತ್ಸರಾಯ॑ ಕೃಣುತಾ ಬೃ॒ಹನ್ನಮಃ॑ .
ತೇಷಾಂ ವ॒ಯꣳ ಸು॑ಮ॒ತೌ ಯ॒ಜ್ಞಿಯಾ॑ನಾಂ ಜ್ಯೋಗಜೀತಾ ಅಹತಾಃ ಸ್ಯಾಮ ..

ಭ॒ದ್ರಾನ್ನಃ॒ ಶ್ರೇಯಃ ಸಮನೈಷ್ಟ ದೇವಾಸ್ತ್ವಯಾ॑ಽವಸೇನ ಸಮಶೀಮಹಿ ತ್ವಾ .
ಸ ನೋ ಮಯೋಭೂಃ ಪಿ॑ತೋ ಆವಿಶಸ್ವ ಶಂತೋಕಾಯ॑ ತ॒ನುವೇ ಸ್ಯೋ ನಃ ..
ಭೂತಂ ಭವ್ಯಂ ಭವಿಷ್ಯದ್ವಷಟ್ಸ್ವಾಹಾ॒ ನಮ ಋಕ್ಸಾಮಯಜು॒ರ್ವಷಟ್ಸ್ವಾಹಾ॒
ನಮೋ॑
ಗಾಯತ್ರೀತ್ರಿಷ್ಟುಪ್ಜಗ॑ತೀವಷಟ್ಸ್ವಾಹಾ ನಮಃ ಪೃಥಿವ್ಯಂತರಿ॑ಕ್ಷಂ ದ್ಯೌರ್ವಷಟ್ಸ್ವಾಹಾ॒
ನಮೋ॒ಽಗ್ನಿರ್ವಾಯುಃ ಸೂರ್ಯೋವಷ॒ಟ್ಸ್ವಾಹಾ ನಮಃಪ್ರಾ॒ಣೋವ್ಯಾ॒ನೋಽಪಾ॒ನೋ
ವಷ॒ಟ್ಸ್ವಾಹಾ॒
ನಮೋಽನ್ನಂ ಕೃಷಿರ್ವೃಷ್ಟಿರ್ವಷ॒ಟ್ಸ್ವಾಹಾ ನಮಃಪಿ॒ತಾ ಪುತ್ರಃ ಪೌತ್ರೋ ವಷಟ್ಸ್ವಾಹಾ॒
ನಮೋ॒
ಭೂರ್ಭುವಃ॒ ಸುವ॒ರ್ವಷಟ್ಸ್ವಾಹಾ॒ ನಮಃ॑ .
..ಅಥರ್ವಶಿರಸಂ ..

ಇಂದ್ರೋದಧೀ॒ಚೋ ಅ॒ಸ್ಥಭಿಃ .ವೃ॒ತ್ರಾಣ್ಯಪ್ರತಿಷ್ಕುತಃ . ಜ॒ಘಾನ ನವ॒ತೀರ್ನವ॑ .
ಇ॒ಚ್ಛನ್ನಶ್ವ॑ಸ್ಯ ಯಚ್ಛಿರಃ .ಪರ್ವತೇ॒ಷ್ವಪಶ್ರಿತಂ . ತದ್ವಿದಚ್ಛಿರ್ಯಣಾವ॑ತಿ .

ಅತ್ರಾಹ ಗೋರಮನ್ವತ .ನಾಮ ತ್ವಷ್ಟುರಪೀಚ್ಯಂ .ಇ॒ತ್ಥ ಚಂ॒ದ್ರಮ॑ಸೋ ಗೃಹೇ .

ಇಂದ್ರ॒ಮಿದ್ಗಾಥಿನೋ ಬೃಹತ್ .ಇಂದ್ರಮ॒ರ್ಕೇಭಿರರ್ಕಿಣಃ॑ .ಇಂದ್ರಂ ವಾನೀರನೂಷತ
.

ಇಂದ್ರ॒ ಇದ್ಧರ್ಯೋಃ ಸಚಾ . ಸಂಮಿ॑ಶ್ಲ ಆವ॑ಚೋ ಯುಜಾ . ಇಂದ್ರೋ
ವ॒ಜ್ರೀಹಿರ॒ಣ್ಯಯಃ .
ಇಂದ್ರೋ ದೀರ್ಘಾಯಚಕ್ಷಸೇ .ಆಸೂರ್ಯꣳ’ರೋಹಯದ್ದಿ॒ವಿ .ವಿಗೋಭಿ॒ರದ್ರಿಮೈರಯತ್
.

ಇಂದ್ರ॒ ವಾಜೇಷು ನೋ ಅವ .ಸ॒ಹಸ್ರಪ್ರಧನೇಷು ಚ . ಉ॒ಗ್ರ ಉ॒ಗ್ರಾಭಿ॑ರೂತಿಭಿಃ॑ .
ತಮಿಂದ್ರಂ ವಾಜಯಾಮಸಿ . ಮ॒ಹೇ ವೃತ್ರಾಯ ಹಂತವೇ . ಸಾ ವೃಷಾ॑
ವೃಷಭೋಽಭುವತ್ .

ಇಂದ್ರಃ ಸ ದಾಮನೇ ಕೃತಃ .ಓಜಿಷ್ಠಃ॒ ಸಬಲೇಹಿ॒ತಃ .ದ್ಯುಮ್ನೀ ಶ್ಲೋ॒ಕೀ ಸಸೌ॒ಮ್ಯಃ .
ಗಿ॒ರಾ ವಜ್ರೋ ನ ಸಂಭೃತಃ .ಸಬ॑ಲೋ ಅನಪಚ್ಯುತಃ . ವ॒ವ॒ಕ್ಷುರುಗ್ರೋ ಅಸ್ತೃತಃ .
..ಪ್ರತ್ಯಂಗಿರಸಂ ..

ಚಕ್ಷುಷೋ ಹೇತೇ॒ ಮನಸೋ ಹೇತೇ .ವಾಚೋ॑ಹೇತೇ ಬ್ರಹ್ಮ॑ಣೋ ಹೇತೇ .

ಯೋಮಾ॑ಽಘಾಯುರಭಿದಾಸ॑ತಿ . ತಮ॑ಗ್ನೇ ಮೇನ್ಯಾಽಮೇ॒ನಿಂ ಕೃ॑ಣು .

ಯೋಮಾ ಚಕ್ಷುಷಾ॒ಯೋ ಮನ॑ಸ .ಯೋ ವಾಚಾ ಬ್ರಹ್ಮಣಾಘಾಯುರಭ॒ಿದಾಸ॑ತಿ
.

ತಯಾಽಗ್ನೇ ತ್ವಂ ಮೇ॒ನ್ಯಾ . ಅ॒ಮುಮ॑ಮೇ॒ನಿಂ ಕೃ॑ಣು .

14 sanskritdocuments.org



ಉದಕಶಾಂತಿ ಮಂತ್ರಾಃ

ಯತ್ಕಿಂಚಾಸೌ ಮನ॑ಸಾ ಯಚ್ಚ ವಾಚಾ . ಯ॒ಜ್ಞೈರ್ಜುಹೋತಿಯಜು॑ಷ ಹ॒ವಿರ್ಭಿಃ .
ತನ್ಮೃ॒ತ್ಯುರ್ನಿರೃತ್ಯಾ ಸಂವಿದಾ॒ನಃ .ಪುರಾದಿಷ್ಟಾದಾಹು॑ತೀರಸ್ಯ ಹಂತು .

ಯಾ॒ತುಧಾನಾ ನಿರೃತಿ॒ರಾದು ರಕ್ಷಃ॑ . ತೇ ಅ॑ಸ್ಯಘ್ನಂ॒ತ್ವನೃ॑ತೇನ ಸ॒ತ್ಯಂ .

ಇಂದ್ರೇಷಿತಾ॒ ಆಜ್ಯ॑ಮಸ್ಯ ಮಥ್ನಂತು .ಮಾ ತತ್ಸಮೃದ್ಧಿ॒ ಯದಸೌ ಕ॒ರೋತಿ॑ .
ಹನ್ಮಿ ತೇ॒ಽಹಂ ಕೃತꣳಹ॒ವಿಃ .ಯೋಮೇ॑ ಘೋರಮಚೀಕೃತಃ .
ಅಪಾಂ᳚ ಚೌತ ಉ॒ಭೌ ಬಾಹೂ .ಅಪನಹ್ಯಾಮ್ಯಾ॒ಸ್ಯಂ .

ಅಪ॑ನಹ್ಯಾಮಿ ತೇ ಬಾಹೂ .ಅಪ॑ನಹ್ಯಾಮ್ಯಾಸ್ಯಂ .

ಅ॒ಗ್ನೇರ್ದೇವಸ್ಯ॒ ಬ್ರಹ್ಮಣಾ .ಸರ್ವಂ ತೇಽವಧಿಷಂಕೃತಂ .

ಪುರಾಽಮುಷ್ಯ॑ ವಷಟ್ಕಾರಾತ್ . ಯ॒ಜ್ಞಂ ದೇವೇಷು॑ ನಸ್ಕೃಧಿ .

ಸ್ವಿ॑ಷ್ಟಮಸ್ಮಾಕಂ॑ ಭ್ಯೂಯಾತ್ .ಮಾಽಸ್ಮಾನ್ ಪ್ರಾಪ॒ನ್ನರಾತಯಃ .
ಅಂತಿದೂ॒ರೇ ಸ॒ತೋ ಅ॒ಗ್ನೇ .ಭ್ರಾತೃವ್ಯಸ್ಯಾಭಿ॒ದಾಸತಃ .
ವ॒ಷ॒ಟ್ಕಾರೇಣ॒ ವಜ್ರೇಣ . ಕೃತ್ಯಾꣳಹ॑ನ್ಮಿ ಕೃತಾಮಹಂ .

ಯೋಮಾ ನಕ್ತಂ ದಿವಾ ಸಾ॒ಯಂ .ಪ್ರಾ॒ತಶ್ಚಾಹ್ನೋ ನಿ॒ಪೀಯತಿ .

ಅ॒ದ್ಯಾತಮಿಂದ್ರ॒ ವಜ್ರೇಣ .ಭ್ರಾತೃವ್ಯಂ ಪಾದಯಾಮಸಿ .

ಪ್ರಾಣೋ ರ॑ಕ್ಷತಿ ವಿಶ್ವಮೇಜ॑ತ್ .ಇರ್ಯೋ॑ ಭೂತ್ವಾ ಬಹು॒ದಾ ಬ॒ಹೂನಿ॑ .
ಸ ಇತ್ಸರ್ವಂ ವ್ಯಾನಶೇ .ಯೋ ದೇವೋ ದೇ॒ವೇಷು ವಿ॒ಭೂರಂತಃ .
ಆವೃದೂ॒ದಾತ್ ಕ್ಷೇತ್ರಿಯಧ್ವ॒ಗದ್ವೃಷಾ . ತಮಿತ್ಪ್ರಾ॒ಣಂ ಮನಸೋಪ॑ಶಿಕ್ಷತ .

ಅಗ್ರಂ ದೇ॒ವಾನಾಮಿ॒ದಮತ್ತು ನೋ ಹ॒ವಿಃ .ಮನಸ॒ಶ್ಚಿತ್ತೇದಂ .

ಭೂತಂ ಭವ್ಯಂ ಚ ಗುಪ್ಯತೇ . ತದ್ಧಿದೇ॒ವೇಷ್ವಗ್ರಿ॒ಯಂ .

ಆ ನ॑ ಏತುಪುರಶ್ಚರಂ .ಸ॒ಹ ದೇವೈರಿ॒ಮꣳ ಹವಂ᳚ .
ಮನಃ ಶ್ರೇಯಸಿ ಶ್ರೇಯಸಿ . ಕರ್ಮನ್ಯಜ್ಞಪತಿಂ॒ ದಧ॑ತ್ .

ಜುಷತಾಂ᳚ ಮೇ॒ ವಾಗಿ॒ದꣳ ಹ॒ವಿಃ .ವಿ॒ರಾಡ್ ದೇ॒ವೀ ಪುರೋಹಿ॑ತಾ .

ಹ॒ವ್ಯ॒ವಾಡನಪಾಯಿನೀ .ಯಯಾ ರೂ॒ಪಾಣಿ ಬಹು॒ದಾ ವದಂ॑ತಿ .

ಪೇಶಾꣳ’ಸಿ ದೇವಾಃ ಪ॑ರ॒ಮೇ ಜ॒ನಿತ್ರೇ .ಸಾ ನೋ ವಿ॒ರಾಡನಪಸ್ಫುರಂತಿ .

ವಾಗ್ದೇವೀ ಜು॑ಷತಾಮಿದꣳ ಹ॒ವಿಃ .ಚಕ್ಷು॑ರ್ದೇವಾನಾಂ ಜ್ಯೋತಿರ॒ಮೃತೇ॒ ನ್ಯಕ್ತಂ .

ಅ॒ಸ್ಯ ವಿ॒ಜ್ಞಾನಾ॑ಯ ಬಹು॒ಧಾ ನಿಧೀಯತೇ . ತಸ್ಯ॑ ಸು॒ಮ್ನಮ॑ಶೀಮಹಿ .

ಮಾ ನೋ ಹಾಸೀದ್ವಿಚಕ್ಷಣಂ .ಆಯುರಿನ್ನಃ ಪ್ರತೀರ್ಯತಾಂ .

ಅನಂ॑ಧಾಶ್ಚಕ್ಷು॑ಷಾವಯಂ .ಜೀವಾ ಜ್ಯೋತಿರಶೀಮಹಿ .

ಸುವರ್ಜ್ಯೋತಿರು॒ತಾಮೃತಂ . ಶ್ರೋತ್ರೇಣ ಭ॒ದ್ರಮು॒ತ ಶೃ॑ಣ್ವಂತಿ ಸ॒ತ್ಯಂ .

ಶ್ರೋತ್ರೇಣ॒ ವಾಚಂ ಬಹು॒ಧೋದ್ಯಮಾನಾಂ . ಶ್ರೋತ್ರೇಣ॒ ಮೋದ॑ಶ್ಚ ಮಹ॑ಶ್ಚ
ಶ್ರೂಯತೇ .

ಶ್ರೋತ್ರೇಣ॒ ಸರ್ವಾ॒ ದಿಶ॒ ಆಶೃಣೋಮಿ .ಯೇನ॒ ಪ್ರಾಚ್ಯಾ॑ ಉ॒ತ ದ॑ಕ್ಷಿ॒ಣಾ .

ಪ್ರ॒ತೀಚ್ಯೈದಿ॒ಶಃ ಶೃ॒ಣ್ವಂತ್ಯುತ್ತ॒ರಾತ್ . ತದಿಚ್ಛ್ರೋತ್ರಂ ಬಹು॒ಧೋದ್ಯಮಾ॑ನಂ .

ಅ॒ರಾನ್ನನೇ॒ಮಿಃ ಪರಿಸರ್ವಂ ಬಭೂವ .

ಸಿ॒ꣳꣳಹೇ ವ್ಯಾ॒ಘ್ರ ಉ॒ತ ಯಾ ಪೃದಾ॑ಕೌ . ತ್ವಿಷಿ॑ರ॒ಗ್ನೌ ಬ್ರಾಹ್ಮ॒ಣೇ ಸೂರ್ಯೇಯಾ .

ಇಂದ್ರಂ ಯಾ ದೇ॒ವೀ ಸುಭಗಾ॑ ಜ॒ಜಾನ .ಸಾ ನ ಆಗನ್ವರ್ಚ॑ಸಾ ಸಂವಿದಾನಾ .

ಯಾರಾಜ॒ನ್ಯೇ ದುಂದುಭಾವಾಯತಾಯಾಂ .ಅಶ್ವ॑ಸ್ಯ॒ ಕ್ರಂದ್ಯೇಪುರುಷಸ್ಯಮಾಯೌ
.

ಇಂದ್ರಂ ಯಾ ದೇ॒ವೀ ಸುಭಗಾ॑ ಜ॒ಜಾನ .ಸಾ ನ ಆಗನ್ವರ್ಚ॑ಸಾ ಸಂವಿದಾನಾ .

ಯಾ ಹ॒ಸ್ತಿನಿ ದ್ವೀಪಿನಿ॒ ಯಾ ಹಿರಣ್ಯೇ . ತ್ವಿಷಿ॒ರಶ್ವೇಷು॒ ಪುರುಷೇಷು ಗೋಷು॑ .
ಇಂದ್ರಂ ಯಾ ದೇ॒ವೀ ಸುಭಗಾ॑ ಜ॒ಜಾನ .ಸಾ ನ॒ ಆಗನ್ವರ್ಚ॑ಸಾ ಸಂವಿದಾನಾ .

ರಥೇಅ॒ಕ್ಷೇಷು॑ ವೃಷಭಸ್ಯ॒ ವಜೇ᳚ .ವಾತೇ॑ ಪ॒ರ್ಜನ್ಯೇ ವರುಣಸ್ಯ॒ ಶುಷ್ಮೇ .

ಇಂದ್ರಂ ಯಾ ದೇ॒ವೀ ಸುಭಗಾ॑ ಜ॒ಜಾನ .ಸಾ ನ ಆಗನ್ವರ್ಚ॑ಸಾ ಸಂವಿದಾನಾ .

ರಾಡಸಿ ವಿ॒ರಾಡಸಿ .ಸ॒ಮ್ರಾಡ॑ಸಿ ಸ್ವ॒ರಾಡ॑ಸಿ .

ಇಂದ್ರಾಯ ತ್ವಾ॒ ತೇಜಸ್ವತೇ ತೇಜಸ್ವಂತꣳ ಶ್ರೀಣಾಮಿ .

ಇಂದ್ರಾಯ॒ ತ್ವೌಜಸ್ವತ ಓಜಸ್ವಂತꣳ ಶ್ರೀಣಾಮಿ .

ಇಂದ್ರಾಯ ತ್ವಾ॒ ಪಯ॑ಸ್ವತೇ ಪಯ॑ಸ್ವಂತꣳ ಶ್ರೀಣಾಮಿ .

ಇಂದ್ರಾಯ ತ್ವಾಽಽಯುಷ್ಮತ॒ ಆಯುಷ್ಮಂತꣳ ಶ್ರೀಣಾಮಿ .

ತೇಜೋಽಸಿ . ತತ್ತೇ॒ ಪ್ರಯಚ್ಛಾಮಿ . ತೇಜಸ್ವದಸ್ತು ಮೇ॒ ಮುಖಂ .

ತೇಜಸ್ವ॒ಚ್ಛಿರೋ ಅಸ್ತು ಮೇ . ತೇಜಸ್ವಾನ್ ವಿ॒ಶ್ವತಃ॑ ಪ್ರ॒ತ್ಯಙ್ .

ತೇಜಸಾ॒ ಸಂಪಿ॑ಪೃಗ್ಧಿ ಮಾ .

ಓಜೋಽಸಿ . ತತ್ತೇ॒ ಪ್ರಯಚ್ಛಾಮಿ .ಓಜಸ್ವದಸ್ತು ಮೇ॒ ಮುಖಂ .

ಓಜಸ್ವ॒ಚ್ಛಿರೋ ಅಸ್ತು ಮೇ .ಓಜಸ್ವಾನ್ ವಿ॒ಶ್ವತಃ॑ ಪ್ರ॒ತ್ಯಙ್ .

ಓಜಸಾ॒ ಸಂಪಿ॑ಪೃಗ್ಧಿ ಮಾ .

ಪಯೋಽಸಿ . ತತ್ತೇ ಪ್ರಯಚ್ಛಾಮಿ .ಪಯ॑ಸ್ವದಸ್ತು ಮೇ॒ ಮುಖಂ .

ಪಯ॑ಸ್ವ॒ಚ್ಛಿರೋ ಅಸ್ತು ಮೇ .ಪಯ॑ಸ್ವಾನ್ ವಿ॒ಶ್ವತಃ ಪ್ರ॒ತ್ಯಙ್ .

ಪಯ॑ಸಾ ಸಂಪಿಪೃಗ್ಧಿ ಮಾ .

ಆಯುರಸಿ . ತತ್ತೇ ಪ್ರಯಚ್ಛಾಮಿ .ಆಯುಷ್ಮದಸ್ತು ಮೇ॒ ಮುಖಂ᳚ .
ಆಯುಷ್ಮ॒ಚ್ಛಿರೋ ಅಸ್ತು ಮೇ .ಆಯುಷ್ಮಾನ್ ವ॒ಿಶ್ವತಃ॑ ಪ್ರತ್ಯಙ್ .

ಆಯುಷಾ॒ ಸಂಪಿಪೃಗ್ಧಿ ಮಾ .

ಇ॒ಮಮ॑ಗ್ನ ಆಯು॑ಷೇ ವರ್ಚಸೇ ಕೃಧಿ .ಪ್ರಿ॒ಯꣳರೇತೋ ವರುಣ ಸೋಮ ರಾಜನ್
.

ಮಾತೇವಾ᳚ಸ್ಮಾ ಅದಿತೇ॒ ಶರ್ಮ॑ ಯಚ್ಛ .ವಿಶ್ವೇದೇವಾ ಜರದಷ್ಟಿರ್ಯಥಾಽಸ॑ತ್ .

ಆಯುರಸಿ ವ॒ಿಶ್ವಾಯುರಸಿ .ಸ॒ರ್ವಾಯು॑ರಸಿ ಸರ್ವ॒ಮಾಯುರಸಿ .

ಯತೋ॒ ವಾತೋ ಮನೋ॑ಜವಾಃ .ಯತಃ॒ ಕ್ಷರಂ॑ತಿ॒ ಸಿಂಧ॑ವಃ .
ತಾಸಾಂತ್ವಾ॒ ಸರ್ವಾಸಾꣳ ರು॒ಚಾ .ಅ॒ಭಿಷಿಂಚಾಮಿ ವರ್ಚ॑ಸಾ .

ಸ॒ಮುದ್ರ ಇ॑ವಾಸಿ ಗ॒ಹ್ಮನಾ .ಸೋಮ॑ ಇವಾಸ್ಯದಾ᳚ಭ್ಯಃ .
ಅ॒ಗ್ನಿರಿವ ವಿ॒ಶ್ವತಃ ಪ್ರ॒ತ್ಯಙ್ .ಸೂರ್ಯ ಇವ॒ ಜ್ಯೋತಿಷಾ ವಿ॒ಭೂಃ .
ಅ॒ಪಾಂಯೋ ದ್ರವ॑ಣೇ ರಸಃ॑ . ತಮ॒ಹಮಸ್ಮಾ ಆ॑ಮುಷ್ಯಾಯ॒ಣಾಯ .

ತೇಜಸೇ ಬ್ರಹ್ಮವರ್ಚಸಾಯ॑ ಗೃಹ್ಣಾಮಿ .

ಅ॒ಪಾಂಯೋ ಊ॒ರ್ಮೌ ರಸಃ॑ . ತಮಹಮ॒ಸ್ಮಾ ಆ॑ಮುಷ್ಯಾಯಣಾಯ॑ .
ಓಜಸೇ ವೀರ್ಯಾಯ ಗೃಹ್ಣಾಮಿ .

ಅ॒ಪಾಂಯೋ ಮ॑ಧ್ಯತೋ ರಸಃ . ತಮ॒ಹಮಸ್ಮಾ ಆ॑ಮುಷ್ಯಾಯ॒ಣಾಯ .

ಪುಷ್ಟೈ ಪ್ರ॒ಜನನಾಯ ಗೃಹ್ಣಾಮಿ .

ಅ॒ಪಾಂಯೋ ಯ॒ಜ್ಞಿಯೋ ರಸಃ . ತಮ॒ಹಮಸ್ಮಾ ಆ॑ಮುಷ್ಯಾಯ॒ಣಾಯ॑ .
ಆಯುಷೇ ದೀರ್ಘಾಯುತ್ವಾಯ ಗೃಹ್ಣಾಮಿ .

ಅ॒ಹಮ॑ಸ್ಮಿ ಪ್ರಥಮಜಾ ಋ॒ತಸ್ಯ॑ .ಪೂರ್ವಂ ದೇ॒ವೇಭ್ಯೋ ಅ॒ಮೃತಸ್ಯ ನಾಭಿಃ .
ಯೋಮಾ ದದಾ॑ತ॒ಿ ಸ ಇದೇವ ಮಾ ವಾಃ . ಅ॒ಹಮನ್ನಮನ್ನಮ॒ದಂತಮದ್ಮಿ .
ಪೂರ್ವಮ॒ಗ್ನೇರಪಿ ದಹ॒ತ್ಯನ್ನಂ .ಯ॒ತ್ತೋ ಹಾ॑ಸಾತೇ ಅಹಮುತ್ತ॒ರೇಷು .

ವ್ಯಾತ್ತಮಸ್ಯ ಪ॒ಶವಸ್ಸು॒ಜಂಭಂ .ಪಶ್ಯಂತಿ॒ ಧೀರಾ॒ ಪ್ರಚ॑ರಂತಿ॒ ಪಾಕಾಃ .
ಜಹಾಮ್ಯ॒ನ್ಯನ್ನಜಹಾಮ್ಯ॒ನ್ಯಂ .ಅ॒ಹಮನ್ನಂ ವಶಮಿಚ್ಚ॑ರಾಮಿ .

ಸ॒ಮಾನಮರ್ಥಂ ಪರ್ಯೇ॑ಮಿಭುಂ॒ಜತ್ .ಕೋಮಾಮನ್ನಂಮನು॒ಷ್ಯೋ ದಯೇತ
.

ಪರಾ॑ಕೇ॒ ಅನ್ನಂ॒ ನಿಹಿತಂ ಲೋ॒ಕ ಏ॒ತತ್ .ವಿಶ್ವೈ᳚ರ್ದೇವೈಃ ಪ॒ಿತೃಭಿರ್ಗು॒ಪ್ತಮನ್ನಂ .

ಯದದ್ಯತೇ॑ ಲುಪ್ಯತೇ॒ ಯತ್ಪರೋಪ್ಯತೇ᳚ . ಶ॒ತ॒ತ॒ಮೀ ಸಾ ತ॒ನೂರ್ಮೇ॑ ಬಭೂವ .

ಮ॒ಹಾಂತೌ॑ ಚ॒ರೂ ಸ॑ಕೃದ್ದುಗ್ಧೇನ ಪಪ್ರೌ .ದಿವಂ॑ಚ ಪೃಶ್ಞಿ ಪೃಥಿವೀಂ ಚ॑ ಸಾಕಂ .

ತತ್ಸಂಪಿಬಂತೋ॒ ನ ಮಿ॑ನಂತಿ ವೇ॒ಧಸಃ .ನೈತದ್ಭೂಯೋ ಭವತಿ॒ ನೋ ಕನೀ॑ಯಃ .
ಅನ್ನಂ ಪ್ರಾ॒ಣಮನ್ನಮಪಾ॒ನಮಾಹುಃ .ಅನ್ನಂ ಮೃ॒ತ್ಯುಂ ತಮು॑ ಜೀ॒ವಾತುಮಾಹುಃ .
ಅನ್ನಂ ಬ್ರಹ್ಮಾಣೋ॑ ಜ॒ರಸಂ॑ ವದಂತಿ .ಅನ್ನಮಾಹುಃ ಪ್ರ॒ಜನನಂ ಪ್ರ॒ಜಾನಾಂ .

ಮೋಘ॒ಮನ್ನಂ ವಿಂದತೇ ಅಪ್ರಚೇತಾಃ .ಸ॒ತ್ಯಂ ಬ್ರವೀಮಿ ವ॒ಧ ಇತ್ಸ ತಸ್ಯ .
ನಾರ್ಯಮಣಂ ಪುಷ್ಯತಿ॒ ನೋ ಸಖಾ॑ಯಂ . ಕೇವ॑ಲಾಘೋ ಭವತಿ ಕೇವಲಾದಿ .

ಅ॒ಹಂ ಮೇ॒ಘಸ್ತನಯನ್ವರ್ಷ॑ನ್ನಸ್ಮಿ .ಮಾಮದಂತ್ಯ॒ಹಮದ್ಯ॒ನ್ಯಾನ್ .

ಅ॒ಹꣳಸದ॒ಮೃತೋ ಭವಾಮಿ .ಮದಾದಿ॒ತ್ಯಾ ಅಧಿ॒ ಸರ್ವೇ ತಪಂತಿ .

ದೇವೀಂ ವಾಚ॑ಮಜನಯಂತ ದೇವಾಃ . ತಾಂ ವಿ॒ಶ್ವರೂಪಾಃ ಪ॒ಶವೋ॑ ವದಂತಿ .

ಸಾ ನೋ॑ ಮಂ॒ದ್ರೇಷಮೂರ್ಜಂ ದುಹಾನಾ .ಧೇ॒ನುರ್ವಾಗ॒ಸ್ಮಾನುಪಸುಷ್ಟುತೈತು॑ .
ಯದ್ವಾಗ್ವದಂ॑ತ್ಯವಿಚೇತನಾನಿ . ರಾಷ್ತ್ರೀ ದೇವಾನಾ᳚ನ್ನಿಷಸಾದ॑ಮಂದ್ರಾ .

ಚತ॑ಸ್ರ ಊರ್ಜಂದುದುಹೇ ಪಯಾꣳ’ಸಿ.ಕ್ವ॑ಸ್ವಿದಸ್ಯಾಃ ಪರಮಂ ಜ॑ಗಾಮ .

ಅ॒ನಂ॒ತಾಮಂತಾದಧಿ॒ ನಿರ್ಮಿ॑ತಾಂಮ॒ಹೀಂ .ಯಸ್ಯಾಂದೇವಾ ಅ॒ದಧು॒ರ್ಭೋಜನಾನಿ
.

ಏಕಾಕ್ಷರಮಾಂ ದ್ವಿಪದಾꣳꣳಷತ್ಪ॑ದಾಂಚ .ವಾಚಂ ದೇ॒ವಾ ಉಪಜೀವಂತಿ ವಿಶ್ವೇ .

ವಾಚಂ ದೇ॒ವಾ ಉಪಜೀವಂತಿ॒ ವಿಶ್ವೇ .ವಾಚಂ ಗಂಧ॒ರ್ವಾಃ ಪ॒ಶವೋ॑ ಮನುಷ್ಯಾಃ᳚ .
ವಾಚೀಮಾವಿಶ್ವಾ ಭುವ॑ನಾನ್ಯರ್ಪಿ॑ತಾ .ಸಾ ನೋ॒ ಹವಂ ಜುಷತಾಮಿಂದ್ರಪತ್ನೀ .

ವಾಗ॒ಕ್ಷರಂ ಪ್ರಥಮಜಾ ಋ॒ತಸ್ಯ॑ .ವೇದಾ॑ನಾಂ ಮಾತಾಽಮೃತ॑ಸ್ಯ ನಾಭಿಃ .
ಸಾನೋ॑ ಜುಷಾಣೋಪ ಯ॒ಜ್ಞಮಾಗಾ᳚ತ್ .ಅವಂತೀ ದೇ॒ವೀ ಸು॒ಹವಾಮೇ ಅಸ್ತು .
ಯಾಮೃಷಯೋ ಮಂತ್ರಕೃತೋ॑ ಮನೀಷಿಣಃ॑ . ಅ॒ನ್ವೈಚ್ಛಂದೇ॒ವಾಸ್ತಪಸಾ ಶ್ರಮೇ॑ಣ
.

ತಾಂ ದೇವೀಂ ವಾಚꣳ’ಹ॒ವಿಷಾ॑ಯಜಾಮಹೇ .ಸಾ ನೋ ದಧಾತು ಸುಕೃತಸ್ಯ ಲೋ॒ಕೇ
.

ಚ॒ತ್ವಾರಿ ವಾಕ್ಪರಿಮಿತಾ ಪ॒ದಾನಿ . ತಾನಿ॑ ವಿದುರ್ಬ್ರಾಹ್ಮಣಾ ಯೇ ಮ॑ನೀಷಿಣಃ॑ .
ಗುಹಾ ತ್ರೀಣಿ ನಿಹಿ॑ತಾ ನೇಂಗಯಂತಿ . ತುರೀಯಂ ವಾಚೋ ಮ॑ನುಷ್ಯಾ॑ ವದಂತಿ .

ಶ್ರ॒ದ್ಧಯಾಗ್ನಿಃ ಸಮಿ॑ಧ್ಯತೇ . ಶ್ರ॒ದ್ಧಯಾ ವಿಂದತೇ ಹ॒ವಿಃ .
ಶ್ರ॒ದ್ಧಾಂ ಭಗ॑ಸ್ಯ ಮೂರ್ಧನಿ॑.ವಚ॒ಯಾ ವೇದಯಾಮಸಿ .

ಪ್ರಿ॒ಯꣳಶ್ರ॑ದ್ಧೇ ದದ॑ತಃ .ಪ್ರಿಯꣳಶ್ರ॑ದ್ಧೇ ದಿದಾ॑ಸತಃ .
ಪ್ರಿ॒ಯಂ ಭೋಜೇಷು॒ ಯಜ್ವ॑ಸು . ಇ॒ದಂ ಮ॑ ಉದಿತಂ ಕೃಧಿ .

ಯಥಾ॑ ದೇವಾ ಅಸುರೇಷು . ಶ್ರದ್ಧಾಮು॒ಗ್ರೇಷು॑ ಚಕ್ರಿರೇ .

ಏ॒ವಂ ಭೋಜೇಷು॒ ಯಜ್ವ॑ಸು . ಅ॒ಸ್ಮಾಕ॑ಮುದಿತಂ ಕೃ॑ಧಿ .

ಶ್ರ॒ದ್ಧಂ ದೇ॑ವಾ ಯಜಮಾನಾಃ .ವಾಯುಗೋಪಾ॒ ಉಪಾ॑ಸತೇ .

ಶ್ರ॒ದ್ಧಾꣳ ಹೃ॑ದ॒ಯ್ಯ॑ಯಾಽಽಕೂತ್ಯಾ . ಶ್ರ॒ದ್ಧಯಾ ಹೂಯತೇ ಹ॒ವಿಃ .
ಶ್ರ॒ದ್ಧಾಂ ಪ್ರಾತರ್ಹವಾ॑ಮಹೇ . ಶ್ರ॒ದ್ಧಾಂ ಮ॒ಧ್ಯಂದಿನಂ॒ ಪರಿ॑ .
ಶ್ರ॒ದ್ಧಾꣳ ಸೂರ್ಯ॑ಸ್ಯ ನ॒ಿಮ್ರುಚಿ॑ . ಶ್ರದ್ಧೇ ಶ್ರದ್ಧಾಪಯೇಹ ಮಾ .

ಶ್ರ॒ದ್ಧಾ ದೇವಾನಧಿವಸ್ತೇ . ಶ್ರದ್ಧ ವಿಶ್ವಮಿ॒ದಂ ಜಗತ್ .

ಶ್ರ॒ದ್ಧಾಂ ಕಾಮಸ್ಯ ಮಾತರಂ᳚ .ಹ॒ವಿಷ॑ ವರ್ಧಯಾಮಸಿ .

ಬ್ರಹ್ಮ॑ಜಜ್ಞಾ॒ನಂ ಪ್ರಥ॒ಮಂ ಪುರಸ್ತಾ᳚ತ್ .ವಿಸೀಮ॒ತಸ್ಸುರುಚೋ॑ ವೇ॒ನ ಆ॑ವಃ .
ಸ ಬು॒ಧ್ನಿಯಾ ಉಪ॒ಮಾ ಅ॑ಸ್ಯ ವಿ॒ಷ್ಠಾಃ .ಸ॒ತಶ್ಚಯೋನಿಮಸ॑ತಶ್ಚ ವಿವಃ .
ಪ॒ಿತಾ ವಿ॒ರಾಜಾಮೃಷಭೋ ರ॑ಯೀ॒ಣಾಂ .ಅಂತರಿಕ್ಷಂ ವಿ॒ಶ್ವರೂಪ॒ ಆವಿವೇಶ .

ತಮ॒ರ್ಕೈರಭ್ಯರ್ಚಂತಿ ವ॒ತ್ಸಂ .ಬ್ರಹ್ಮ॒ ಸಂತಂ ಬ್ರಹ್ಮ॑ಣಾ ವ॒ರ್ಧಯಂತಃ .
ಬ್ರಹ್ಮ॑ ದೇವಾನಜನಯತ್ .ಬ್ರಹ್ಮ॒ ವಿಶ್ವ॑ಮ॒ಿದಂ ಜಗ॑ತ್ .

ಬ್ರಹ್ಮ॑ಣಃ ಕ್॒ಷತ್ರನ್ನಿರ್ಮಿ॑ತಂ .ಬ್ರಹ್ಮ॑ ಬ್ರಾಹ್ಮ॒ಣ ಆ॒ತ್ಮನಾ .

ಅಂ॒ತರಸ್ಮಿನ್ನೇಮೇ ಲೋ॒ಕಾಃ .ಅಂತರ್ವಿಶ್ವ॑ಮಿ॒ದಂ ಜಗತ್ .

ಬ್ರಹ್ಮೈವ ಭೂತಾನಾಂ ಜ್ಯೇಷ್ಠಂ . ತೇನ ಕೋ॑ಽರ್ಹತಿ ಸ್ಪರ್ಧಿತುಂ .

ಬ್ರಹ್ಮಂದೇವಾಸ್ತ್ರಯ॑ಸ್ತ್ರಿꣳಶತ್ .ಬ್ರಹ್ಮನ್ನಿಂದ್ರಪ್ರಜಾಪ॒ತೀ .

ಬ್ರಹ್ಮ॑ನ್ ಹ॒ ವಿಶ್ವಾ ಭೂತಾನಿ॑ .ನಾ॒ವೀವಾಂತಃ ಸ॒ಮಾಹಿ॑ತಾ .

ಚತ॑ಸ್ರ ಆಶಾಃ॒ ಪ್ರಚರಂತ್ವಗ್ನಯಃ . ಇ॒ಮಂ ನೋ ಯ॒ಜ್ಞಂ ನ॑ಯತು ಪ್ರಜಾನನ್ .

ಘೃತಂ ಪಿನ್ವ॑ನ್ನಜರꣳ’ ಸು॒ವೀರಂ .ಬ್ರಹ್ಮ॑ಸ॒ಮಿದ್ಭವ॒ತ್ಯಾಹುತೀನಾಂ .

ಆಗಾವೋ॑ ಅಗ್ಮನ್ನು॒ತ ಭ॒ದ್ರಮ॑ಕ್ರನ್ .ಸೀದಂತು ಗೋ॒ಷ್ಠೇರಣಯಂ॑ತ್ವಸ್ಮೇ .

ಪ್ರ॒ಜಾವ॑ತೀಃ ಪುರುರೂಪಾ॑ ಇ॒ಹ ಸ್ಯುಃ .ಇಂದ್ರಾಯ ಪೂ॒ರ್ವೀರುಷಸೋ ದುಹಾನಾಃ
.

ಇಂದ್ರೋ ಯಜ್ವ॑ನೇ ಪೃಣ॒ತೇ ಚ॑ಶಿಕ್ಷತಿ .ಉಪದ್ದದಾತಿ ನ ಸ್ವಂ ಮುಷಾಯತಿ .

ಭೂಯೋ॑ ಭೂಯೋ॑ ರ॒ಯಿಮಿದಸ್ಯ ವ॒ರ್ಧಯನ್ . ಅಭಿ॑ನ್ನೇ ಖ॒ಿಲ್ಲೇ ನಿದ॒ಧಾತಿ
ದೇವ॒ಯುಂ .

ನ ತಾ ನ॑ಶಂತಿ॒ ನ ದ॑ಭಾತಿ॒ ತಸ್ಕರಃ .ನೈನಾ॑ ಅಮಿತ್ರೋ ವ್ಯಥಿ॒ರದಧರ್ಷತಿ .

ದೇವಾꣳಶ್ಚ ಯಾಭಿರ್ಯಜತೇ ದದಾ॑ತಿ ಚ .ಜ್ಯೋಗಿತ್ತಾಭಿಸ್ಸಚತೇ॒ ಗೋಪತಿಃ ಸ॒ಹ .

ನ ತಾ ಅರ್ವಾ॑ ರೇಣುಕ॑ ಕಾತೋ ಅಶ್ನುತೇ .ನ ಸꣳ॑ಸ್ಕೃತ॒ತ್ರಪುಪಯಂತಿ ತಾ ಅ॒ಭಿ .

ಉ॒ರು॒ಗಾಯಮಭ॑ಯಂತಸ್ಯ॒ ತಾ ಅನು .ಗಾವೋ ಮರ್ತ್ಯಸ್ಯ ವಿಚಿ॑ರಂತಿ॒ ಯಜ್ವ॑ನಃ .
ಗಾವೋ ಭಗೋ ಗಾವ॒ ಇಂದ್ರೋ ಮೇ ಅಚ್ಛಾತ್ . ಗಾವಃ॒ ಸೋಮ॑ಸ್ಯ ಪ್ರಥ॒ಮಸ್ಯ॑
ಭ॒ಕ್ಷಃ .
ಇ॒ಮಾಯಾಗಾವ॒ಸ್ಸಜನಾ ಸ॒ ಇಂದ್ರಃ . ಇ॒ಚ್ಛಾಮೀದ್ಧೃ॒ದಾ ಮನ॑ಸಾ ಚಿ॒ದಿಂದ್ರಂ .

ಯೂಯಂಗಾವೋಮೇದಯಥಾ ಕೃ॒ಶಂಚಿತ್ .ಅ॒ಶ್ಲೀ॒ಲಂ ಚಿ॑ತ್ಕೃಣುಥಾ ಸು॒ಪ್ರತೀಕಂ
.

ಭ॒ದ್ರಂ ಗೃ॒ಹಂ ಕೃಣುಥ ಭದ್ರವಾಚಃ .ಬೃ॒ಹದ್ವೋ ವಯ॑ ಉಚ್ಯತೇ ಸ॒ಭಾಸು .

ಪ್ರ॒ಜಾವ॑ತೀಃ ಸೂ॒ಯವ॑ಸꣳರಿ॒ಶಂತೀಃ᳚ . ಶು॒ದ್ಧಾ ಅ॒ಪಸ್ಸು॑ ಪ್ರಪಾಣೇ ಪಿಬಂ॑ತೀಃ .
ಮಾವ॑ಸ್ತೇನ ಇ॑ಶತ॒ ಮಾಘಶꣳ’ಸಃ .ಪರಿವೋಹೇ॒ತೀ ರುದ್ರಸ್ಯ॑ ವೃಂಜ್ಯಾತ್ .

ಉಪೇ॒ದಮುಪ॒ಪರ್ಚನಂ .ಆ॒ಸು ಗೋಷೂಪ ಪೃಚ್ಯತಾಂ .

ಉಪಷ॒ಭಸ್ಯ॒ ರೇತಸಿ .ಉಪೇಂದ್ರ ತವ॑ ವೀ॒ರ್ಯೇ .

ತಾ ಸೂರ್ಯಾಚಂದ್ರ॒ಮಸಾ ವಿಶ್ವ॒ಭೃತ್ತಮಾಮ॒ಹತ್ .

ತೇಜೋ ವಸು॑ ಮದ್ರಾಜತೋ ದಿ॒ವಿ .ಸಾಮಾತ್ಮಾನಾಚರತಸ್ಸಾಮ ಚಾರಿಣಾ .

ಯಯೋ᳚ರ್ವ್ರತನ್ನಮಮೇ ಜಾತು॑ದೇವಯೋಃ᳚ . ಉ॒ಭಾವಂತೌ ಪರಿ॑ಯಾತ
ಅರ್ಮ್ಯಾ᳚ .
ದಿ॒ವೋ ನರ॒ಶ್ಮೀꣳಸ್ತನುತೋವ್ಯರ್ಣ॒ವೇ . ಉ॒ಭಾ ಭುವಂ॒ತೀಭುವನಾ ಕ॒ವಿಕ್ರ॑ತೂ .

ಸೂರ್ಯಾ ನ ಚಂ॒ದ್ರಾ ಚ॑ರತೋ ಹ॒ತಾಮತೀ .ಪತೀ᳚ದ್ಯುಮದ್ವಿಶ್ವ॒ವಿದಾ ಉ॒ಭಾ ದಿ॒ವಃ
.

ಸೂರ್ಯಾ ಉ॒ಭಾ ಚಂ॒ದ್ರಮ॑ಸಾ ವಿಚಕ್ಷ॒ಣಾ .ವಿ॒ಶ್ವವಾರಾ ವರಿವೋ ಭಾವರೇಣ್ಯಾ .
ತಾ ನೋಽವತಂ ಮತಿಮಂತಾ॒ ಮಹಿವ್ರತಾ .ವಿ॒ಶ್ವ॒ ವಪರೇ ಪ್ರತರ॑ಣಾ ತರಂತಾ .

ಸು॒ವ॒ರ್ವಿದಾ॑ ದೃಶಯೇ ಭೂರಿ॑ ರಶ್ಮೀ .ಸೂರ್ಯಾ ಹಿ ಚಂ॒ದ್ರಾ ವಸುತ್ವೇಷ ದ॑ರ್ಶ॒ತಾ .

ಮ॒ನ॒ಸ್ವಿನೋ ಭಾಽನುಚರ॒ತೋನುಸಂದಿವಂ᳚ .ಅ॒ಸ್ಯ ಶ್ರವೋ ನ॒ದ್ಯಃ ಸ॒ಪ್ತ ಬ॑ಿಭ್ರತಿ .

ದ್ಯಾವಾಕ್ಷಾಮಾಪೃಥಿವೀದ॑ರ್ಶತಂವಪುಃ॑ . ಅ॒ಸ್ಮೇ ಸೂ᳚ರ್ಯಾಂಚಂದ್ರಮಸಾಽಭಿಚಕ್ಷೇ᳚
.

ಶ್ರ॒ದ್ಧೇಕಮಿಂ॑ದ್ರ ಚರತೋ ವಿಚರ್ತುರಂ .ಪು॒ರ್ವಾಪ॒ರಂಚರತೋಮಾಯಯೈ॒ತೌ .

ಶಿಶೂ ಕ್ರೀಡಂತೌ॒ ಪರಿ॑ಯಾತೋ ಅಧ್ವ॒ರಂ .ವಿಶ್ವಾನ್ಯನ್ಯೋ ಭುವ॑ನಾಽಭಿಚಷ್ಟೇ .

ಋ॒ತೂನನ್ಯೋ ವಿ॒ದಧ॑ಜ್ಜಾಯತೇ॒ ಪುನಃ .
ಹಿರಣ್ಯವರ್ಣಾಃ ಶುಚಯಃ ಪಾವ॒ಕಾ ಯಾಸು ಜಾತಃ ಕ॒ಶ್ಯಪೋ ಯಾಸ್ವಿಂದ್ರಃ .
ಅ॒ಗ್ನಿಂ ಯಾ ಗರ್ಭಂ ದಧಿ॒ರೇ ವಿರೂಪಾಸ್ತಾನ ಆಪ॒ಶ್ಶꣳ ಸ್ಯೋನಾ ಭ॑ವಂತು ..

ಯಾಸಾꣳꣳ ರಾಜಾ ವರುಣೋ ಯಾತಿ॒ ಮಧ್ಯೇ ಸತ್ಯಾನೃ॒ತೇ ಅ॑ವ॒ಪಶ್ಯಂ ಜನಾನಾಂ .

ಮ॒ಧು॒ಶ್ಚುತಶ್ಶುಚ॑ಯೋಯಾಃ ಪಾವ॒ಕಾಸ್ತಾ ನ॒ ಆಪ॒ಶ್ಶꣳ ಸ್ಯೋನಾ ಭ॑ವಂತು ..

ಯಾಸಾಂ᳚ ದೇ॒ವಾ ದಿ॒ವಿ ಕೃ॒ಣ್ವಂತಿ ಭ॒ಕ್ಷಂ ಯಾ ಅಂ॒ತರಿ॑ಕ್ಷೇ ಬಹು॒ಧಾ ಭವಂ॑ತಿ .

ಯಾಃ ಪೃ॑ಥಿ॒ವೀಂ ಪಯ॑ಸೋಂದಂತಿ ಶುಕ್ರಾಸ್ತಾ ನ॒ ಆಪ॒ಶ್ಶꣳ ಸ್ಯೋನಾ ಭ॑ವಂತು ..

ಶಿ॒ವೇನ ಮಾ ಚಕ್ಷುಷಾ ಪಶ್ಯತಾಪಶ್ಶಿವಯಾ ತ॒ನುವೋಪ॑ ಸ್ಪೃಶತ॒ ತ್ವಚಂ ಮೇ .

ಸರ್ವಾꣳ’ಅ॒ಗ್ನೀꣳ ರ॑ಪ್ಸು॒ಷದೋಹುವೇವೋಮಯಿ॒ವರ್ಚೋ॒ ಬಲ॒ಮೋಜೋನಿಧ॑ತ್ತ
..

ಆಪೋಭ॒ದ್ರಾ ಗೃ॒ತಮಿದಾಪ ಆಸುರ॒ಗ್ನೀಷೋಮೌ॑ ಬಿಭ್ರಾ॒ತ್ಯಾಪ ಇತ್ತಾಃ .
ತೀವ್ರೋ ರಸೋ ಮಧುಪೃಚಾಮರಂಗ॒ಮ ಆಮಾ ಪ್ರಾಣೇನ ಸ॒ಹ ವರ್ಚ॑ ಸಾಗನ್
..

ಆದಿತ್ಪ॑ಶ್ಯಾಮ್ಯುತ ವಾ ಶೃಣೋಮ್ಯಾಮಾ ಘೋಷೋ ಗಚ್ಛತಿ॒ ವಾಙ್ ನ॑ ಆಸಾಂ .

ಮನ್ಯೇಭೇಜಾನೋ ಅ॒ಮೃತಸ್ಯ ತರ್ಹಿ॒ ಹಿರಣ್ಯವರ್ಣಾ॒ ಅತೃಪಂ ಯ॒ದಾವಃ ..
ನಾಸ॑ದಾಸೀನ್ನೋ ಸದಾ॑ಸೀತ್ತದಾನೀಂ᳚ . ನಾಸೀದ್ರಜೋ॒ ನೋ ವ್ಯೋಮಾ ಪ॒ರೋ
ಯತ್ .

ಕಿಮಾವರಿವಃ ಕುಹ ಕಸ್ಯ॒ ಶರ್ಮನ್ .ಅಂಭಃ ಕಿಮಾ॑ಸೀದ್ಗಹನಂ ಗಭೀರಂ .

ನ ಮೃತ್ಯುರಮೃತಂ॒ ತರ್ಹಿ॒ ನ . ರಾತ್ರಿ॑ಯಾ॒ ಅಹ್ನ ಆಸೀತ್ ಪ್ರಕೇತಃ .
ಆನೀದವಾತꣳ ಸ್ವ॒ಧಯಾ॒ ತದೇಕಂ . ತಸ್ಮಾದ್ಧಾನ್ಯಂ ನ ಪ॒ರಃ ಕಿಂಚನಾಸ॑ .
ತಮ॑ ಆಸೀ॒ತ್ತಮಸಾ ಗೂಢಮಗ್ರೇ ಪ್ರಕೇತಂ .ಸ॒ಲ॒ಿಲꣳ ಸರ್ವ ಮಾ ಇ॒ದಂ .

ತುಚ್ಛೇನಾಭ್ವಪಿ ಹಿತಂಯದಾಸೀತ್ . ತಮ॑ಸ॒ಸ್ತನ್ಮಹಿ॒ನಾ ಜಾಯ॒ತೈಕಂ .

ಕಾಮ॒ಸ್ತದಗ್ರೇ ಸಮವರ್ತ॒ತಾಧಿ .ಮನಸೋ ರೇತಃ ಪ್ರಥ॒ಮಂಯದಾಸೀತ್ .

ಸ॒ ತೋ ಬಂಧುಮಸತಿ॒ ನಿರವಿಂದನ್ .ಹೃದಿಪ್ರ॒ತೀಷ್ಯಾ ಕ॒ವಯೋ॑ ಮನೀ॒ಷಾ .

ತಿ॒ರ॒ಶ್ಚೀನೋ ವಿತತೋ ರ॒ಶ್ಮಿರೇಷಾಂ . ಅ॒ಧಸ್ವಿ॑ದಾ॒ಸೀ 3ದು॒ಪರಿಸ್ವಿದಾಸೀ 3ತ್ .

ರೇತೋ॒ಧಾ ಆ॑ಸನ್ಮಹಿಮಾ ನ ಆಸನ್ .ಸ್ವ॒ಧಾ ಅ॒ವಸ್ತಾ॒ತ್ ಪ್ರಯತಿಃ ಪ॒ರಸ್ತಾ᳚ತ್ .

ಕೋ ಅ॒ದ್ಧಾ ವೇ॑ದ॒ ಕ ಇ॒ಹ ಪ್ರವೋಚತ್ . ಕುತ ಆ ಜಾತಾ॒ ಕುತ॒ ಇ॒ಯಂ ವಿಸೃಷ್ಟಿಃ .
ಅ॒ರ್ವಾಗ್ದೇವಾ ಅ॒ಸ್ಯ ವಿ॒ಸರ್ಜನಾಯ .ಅಥಾ ಕೋ ವೇ॑ದ॒ಯತ ಆ ಬ॒ಭೂವ .

ಇ॒ಯಂ ವಿಸೃ॑ಷ್ಟಿರ್ಯತ ಆಬಭೂವ॑ .ಯದಿ॑ ವಾ ದ॒ಧೇ ಯದಿ॑ ವಾ॒ ನ .

ಯೋ ಅ॒ಸ್ಯಾಧ್ಯಕ್ಷಃ ಪರಮೇ ವ್ಯೋಮನ್ .ಸೋ ಅಂ॒ಗ ವೇ॑ದ॒ ಯದಿ ವಾ ನ ವೇದ॑
.

ಕಿꣳಸ್ವಿ॒ದ್ವನಂ ಕ ಉ॒ ಸ ವೃಕ್ಷ ಆ॑ಸೀತ್ .ಯತೋ॒ ದ್ಯಾವಾಪೃಥಿವೀ ನಿ॑ಷ್ಟತಕ್ಷುಃ .
ಮನೀ॑ಷಿಣೋ ಮನಸಾಪೃ॒ಚ್ಛತೇ ದುತತ್ .ಯದ॒ಧ್ಯತಿಷ್ಟದ್ಭುವನಾನಿ ಧಾ॒ರಯನ್ .

ಬ್ರಹ್ಮ॒ ವನಂ ಬ್ರಹ್ಮ॒ ಸವೃಕ್ಷ ಆ॑ಸೀತ್ .ಯತ್ತೋ ದ್ಯಾವಾಪೃಥಿವೀ ನಿ॑ಷ್ಟತಕ್ಷುಃ .
ಮನೀ॑ಷಿಣೋ ಮನಸಾ॒ ವಿಬ್ರವೀಮಿ ವಃ .ಬ್ರಹ್ಮಾ॒ಧ್ಯತಿಷ್ಟದ್ಭುವನಾನಿ ಧಾ॒ರಯನ್ .

ಪ್ರಾತರ॒ಗ್ನಿಂ ಪ್ರಾತರಿಂದ್ರꣳ’ ಹವಾಮಹೇ .ಪ್ರಾತರ್ಮಿತ್ರಾವರುಣಾ ಪ್ರಾ॒ತರ॒ಶ್ವಿನಾ .

ಪ್ರಾತರ್ಭಗಂ॑ ಪೂ॒ಷಣಂ ಬ್ರಹ್ಮ॑ಣ॒ಸ್ಪತಿಂ .ಪ್ರಾ॒ತಃ ಸೋಮ॑ಮುತ ರು॒ದ್ರꣳ ಹು॑ವೇಮ
.

ಪ್ರಾತ॒ರ್ಜಿತಂ ಭಗ॑ಮುಗ್ರꣳ ಹು॑ವೇಮ .ವ॒ಯಂ ಪುತ್ರಮದಿ॑ತೇ॒ರ್ಯೋ ವಿ॑ಧ॒ರ್ತಾ .

ಆ॒ಘ್ರಶ್ಚಿದ್ಯಂ ಮನ್ಯ॑ಮಾನಸ್ತುರಶ್ಚಿ॑ತ್ . ರಾಜಾಚಿ॒ದ್ಯಂ ಭಗಂ॑ ಭ॒ಕ್ಷೀತ್ಯಾಹ॑ .
ಭಗ॒ ಪ್ರಣೇತ॒ರ್ಭಗ ಸತ್ಯರಾಧಃ .ಭಗೇಮಾಂ ಧಿಯಮುದವ॒ದದ॑ನ್ನಃ .
ಭಗ॒ ಪ್ರಣೋ ಜನಯ॒ ಗೋಭಿರಶ್ವೈಃ᳚ .ಭಗ ಪ್ರನೃಭಿ॑ರ್ನೃ॒ವಂತಃ ಸ್ಯಾಮ .

ಉ॒ತೇದಾನೀಂ ಭಗ॑ವಂತಃ ಸ್ಯಾಮ . ಉ॒ತ ಪ್ರಪಿತ್ವ ಉ॒ತ ಮಧ್ಯ ಅಹ್ನಾಂ᳚ .
ಉ॒ತೋದಿತಾ ಮಘವಂ॒ತ್ಸೂರ್ಯಸ್ಯ .ವ॒ಯಂ ದೇವಾನಾꣳ’ ಸುಮ॒ತೌ ಸ್ಯಾ॑ಮ .

ಭಗ॑ ಏ॒ವ ಭಗ॑ವಾꣳ ಅಸ್ತು ದೇವಾಃ . ತೇನ ವ॒ಯಂ ಭಗವಂತಃ ಸ್ಯಾಮ .

ತಂತ್ವಾ ಭಗ॒ ಸರ್ವ॒ ಇಜ್ಜೋ॑ಹವೀಮಿ .ಸನೋ ಭಗ ಪುರ ಏ॒ತಾ ಭ॑ವೇ॒ಹ .

ಸಮಧ್ವ॒ರಾಯೋ॒ಷಸೋನಮಂತ .ದ॒ಧಿ॒ಕ್ರಾವೇವ॒ ಶುಚಯೇ ಪ॒ದಾಯ॑ .
ಅ॒ರ್ವಾ॒ಚೀನಂ ವ॑ಸು॒ವಿದಂ ಭಗ॑ನ್ನಃ . ರಥ॑ಮಿ॒ವಾಶ್ವಾ ವಾಜಿನ॒ ಆವ॑ಹಂತು .

ಅಶ್ವಾವತೀ॒ರ್ಗೋಮತೀರ್ನ ಉ॒ಷಾಸಃ .ವೀರವ॑ತೀಃ॒ ಸದ॑ಮುಚ್ಛಂತು ಭ॒ದ್ರಾಃ .
ಘೃತಂ ದುಹಾ॑ನಾ ವಿ॒ಶ್ವತಃ॒ ಪ್ರಪೀನಾಃ .ಯೂಯಂ ಪಾತ ಸ್ವ॒ಸ್ತಿಭಿಃ ಸದಾ ನಃ .
ಅ॒ಗ್ನಿರ್ನಃ ಪಾತು ಕೃತ್ತಿಕಾಃ .ನಕ್ಷ॑ತ್ರಂ ದೇ॒ವಮಿಂದ್ರಿ॒ಯಂ .

ಇ॒ದಮಾಸಾಂ ವಿಚಕ್ಷಣಂ .ಹ॒ವಿರಾ॒ಸಂ ಜುಹೋತನ .

ಯಸ್ಯ ಭಾಂತಿ॑ ರ॒ಶ್ಮಯೋ॒ ಯಸ್ಯ ಕೇ॒ತವಃ .ಯಸ್ಯೇಮಾ ವಿಶ್ವಾ ಭುವನಾನಿ॒ ಸರ್ವಾ᳚
.

ಸ ಕೃತ್ತಿಕಾಭಿರಭಿಸಂವಸಾನಃ . ಅ॒ಗ್ನಿರ್ನೋ॑ ದೇ॒ವಸ್ಸುವಿ॒ತೇ ದ॑ಧಾತು ..

ಪ್ರ॒ಜಾಪತೇ ರೋಹಿಣೀವೇ॑ತು ಪತ್ನೀ .ವಿ॒ಶ್ವರೂಪಾ ಬೃಹ॒ತೀ ಚಿ॒ತ್ರಭಾನುಃ .
ಸಾ ನೋ॑ ಯ॒ಜ್ಞಸ್ಯ ಸುವಿ॒ತೇ ದ॑ಧಾತು .ಯಥಾ॒ ಜೀವೇ॑ಮ ಶ॒ರದಸ್ಸವೀರಾಃ॑ .
ರೋಹಿ॒ಣೀ ದೇ॒ವ್ಯುದಗಾತ್ಪು॒ರಸ್ತಾ᳚ತ್ .ವಿಶ್ವಾ ರೂ॒ಪಣಿ॑ ಪ್ರತಿಮೋದ॑ಮಾನಾ .

ಪ್ರ॒ಜಾಪತಿꣳ ಹ॒ವಿಷಾ ವ॒ರ್ಧಯಂ॑ತೀ .ಪ್ರಿ॒ಯಾ ದೇವಾನಾ॒ಮುಪ॑ಯಾತು ಯ॒ಜ್ಞಂ ..

ಸೋಮೋ ರಾಜಾ ಮೃಗಶೀ॒ರ್॒ಷೇಣ॒ ಆಗನ್ನ್ . ಶಿ॒ವಂ ನಕ್ಷತ್ರಂ ಪ್ರಿಯಮ॑ಸ್ಯ ಧಾಮ .

ಆ॒ಪ್ಯಾಯ॑ಮಾನೋ ಬಹು॒ಧಾ ಜನೇ॑ಷು . ರೇತಃ ಪ್ರ॒ಜಾಂ ಯಜ॑ಮಾನೇ ದಧಾತು .

ಯತ್ತೇ ನಕ್ಷ॑ತ್ರಂ ಮೃಗಶೀರ್॒ಷಮಸ್ತಿ॑ .ಪ್ರಿಯꣳ ರಾಜನ್ ಪ್ರಿಯತ॑ಮಂ ಪ್ರಿಯಾಣಾಂ᳚ .
ತಸ್ಮೈ ತೇ ಸೋಮ ಹ॒ವಿಷಾ ವಿಧೇಮ . ಶನ್ನ ಏಧಿ ದ್ವಿಪದೇ॒ ಶಂ ಚತು॑ಷ್ಪದೇ ..

ಆ॒ರ್ದ್ರಯಾ ರು॒ದ್ರಃ ಪ್ರಥ॑ಮಾ ನ ಏತಿ . ಶ್ರೇಷ್ಠೋ ದೇವಾನಾಂ ಪತಿರಘ್ನಿಯಾನಾಂ᳚ .
ನಕ್ಷ॑ತ್ರಮಸ್ಯ ಹ॒ವಿಷಾ॑ ವಿಧೇಮ .ಮಾ ನಃ॑ ಪ್ರ॒ಜಾꣳ ರೀರಿಷ॒ನ್ಮೋತ ವೀರಾನ್ .

ಹೇತಿ ರು॒ದ್ರಸ್ಯ ಪರಿಣೋ ವೃಣಕ್ತು . ಆ॒ರ್ದ್ರಾ ನಕ್ಷತ್ರಂ ಜುಷತಾꣳ ಹ॒ವಿರ್ನಃ .
ಪ್ರ॒ಮುಂಚಮಾ॑ನೌ ದುರಿತಾನಿ॒ ವಿಶ್ವಾ .ಅಪಾಘಶꣳಸನ್ನುದತಾಮರಾ॑ತಿಂ ...

ಪುನರ್ನೋ ದೇವ್ಯದಿ॑ತಿಸ್ಪೃಣೋತು .ಪುನರ್ವಸೂನಃ ಪುನರೇತಾಂ ಯ॒ಜ್ಞಂ .

ಪುನರ್ನೋ ದೇವಾ ಅ॒ಭಿಯಂತು ಸರ್ವೇ .ಪುನಃ ಪುನರ್ವೋ ಹ॒ವಿಷಾ॑ಯಜಾಮಃ
.

ಏ॒ವಾ ನ ದೇವ್ಯದಿ॑ತಿರನ॒ರ್ವಾ .ವಿಶ್ವ॑ಸ್ಯ ಭ॒ರ್ತ್ರೀ ಜಗತಃ ಪ್ರತಿಷ್ಠಾ .
ಪುನರ್ವಸೂ ಹ॒ವಿಷಾ ವ॒ರ್ಧಯಂ॑ತೀ .ಪ್ರಿ॒ಯಂ ದೇವಾನಾ॒ಮಪ್ಯೇತು॒ ಪಾಥಃ॑ ..
ಬೃಹ॒ಸ್ಪತಿಃ ಪ್ರಥ॒ಮಂ ಜಾಯಮಾನಃ . ತಿ॒ಷ್ಯಂ ನಕ್ಷತ್ರಮ॒ಭಿ ಸಂಬ॑ಭೂವ .

ಶ್ರೇಷ್ಠೋ ದೇವಾನಾಂ ಪೃತನಾಸುಜಿಷ್ಣುಃ .ದಿ॒ಶೋಽನು ಸರ್ವಾ ಅಭಯನ್ನೋ ಅಸ್ತು
.

ತಿ॒ಷ್ಯಃ॑ ಪುರಸ್ತಾ॑ದು॒ತ ಮ॑ಧ್ಯತೋ ನಃ॑ .ಬೃಹ॒ಸ್ಪತಿರ್ನಃ ಪರಿ॑ಪಾತು ಪ॒ಶ್ಚಾತ್ .

ಬಾಧೇತಾಂ॒ದ್ವೇಷೋ ಅಭ॑ಯಂ ಕೃಣುತಾಂ .ಸು॒ವೀರ್ಯಸ್ಯ ಪತ॑ಯಸ್ಯಾಮ ..

ಇ॒ದꣳ ಸ॒ರ್ಪೇಭ್ಯೋ ಹ॒ವಿರ॑ಸ್ತು ಜುಷ್ಟಂ .ಆ॒ಶ್ರೇ॒ಷಾ ಯೇಷಾಮನು॒ಯಂತಿ ಚೇತಃ .
ಯೇ ಅಂ॒ತರಿ॑ಕ್ಷಂ ಪೃಥಿವೀಂ ಕ್॒ಷಿಯಂತಿ . ತೇ ನ॑ಸ್ಸ॒ರ್ಪಾಸೋ ಹವಮಾಗ॑ಮಿಷ್ಠಾಃ .
ಯೇ ರೋ॑ಚ॒ನೇ ಸೂರ್ಯ॒ಸ್ಯಾಪಿ ಸ॒ರ್ಪಾಃ .ಯೇ ದಿವಂ॑ ದೇವೀಮನು॑ಸಂಚರಂ॑ತಿ .

ಯೇಷಾಮಶ್ರೇಷಾ ಅ॑ನುಯಂತಿ ಕಾಮಂ᳚ .ತೇಭ್ಯಸ್ಸರ್ಪೇಭ್ಯೋಮಧುಮಜ್ಜುಹೋಮಿ
..

ಉಪಹೂತಾಃ ಪ॒ಿತರೋ ಯೇ ಮ॒ಘಾಸು .ಮನೋ॑ಜವಸಸ್ಸುಕೃತ॑ಸ್ಸುಕೃತ್ಯಾಃ .
ತೇ ನೋ॒ ನಕ್ಷ॑ತ್ರೇ ಹವ॒ಮಾಗಮಿಷ್ಠಾಃ .ಸ್ವ॒ಧಾಬಿರ್ಯ॒ಜ್ಞಂ ಪ್ರಯತಂ ಜುಷಂತಾಂ .

ಯೇ ಅ॑ಗ್ನಿದಗ್ಧಾ ಯೇಽನಗ್ನಿದಗ್ಧಾಃ .ಯೇಽಮುಲ್ಲೋಕಂ ಪ॒ಿತರಃ॑ ಕ್॒ಷಿಯಂತಿ .

ಯಾꣳಶ್ಚ ವಿ॒ದ್ಮಯಾꣳಉ॑ ಚ॒ ನ ಪ್ರ॑ವಿ॒ದ್ಮ . ಮ॒ಘಾಸುಯ॒ಜ್ಞꣳ ಸುಕೃತಂ ಜುಷಂತಾಂ
..

ಗವಾಂ ಪತಿಃ ಫಲ್ಗುನೀನಾಮಸಿ ತ್ವಂ . ತದರ್ಯಮನ್ ವರುಣಮಿತ್ರ ಚಾರು॑ .
ತಂ ತ್ವಾ॑ ವ॒ಯꣳ ಸ॑ನಿ॒ತಾರꣳ’ ಸನೀನಾಂ .ಜೀ॒ವಾ ಜೀವಂ॑ತ॒ಮುಪ॒ ಸಂವಿಶೇಮ .

ಯೇನೇಮಾ ವಿಶ್ವಾ॒ ಭುವ॑ನಾನಿ ಸಂಜಿ॑ತಾ .ಯಸ್ಯ॑ ದೇವಾ ಅ॑ನುಸಂಯಂತಿ॒ ಚೇತಃ .
ಅ॒ರ್ಯ॒ಮಾ ರಾಜಾಽಜರ॑ಸ್ತು ವಿ॑ಷ್ಮಾನ್ .ಫಲ್ಗುನೀನಾಮೃಷ॒ಭೋ ರೋರವೀತಿ ..

ಶ್ರೇಷ್ಠೋ ದೇ॒ವಾನಾಂ ಭಗವೋ ಭಗಾಸಿ . ತತ್ತ್ವಾ॑ ವಿಧುಃ॒ ಫಲ್ಗುನೀಸ್ತಸ್ಯ ವಿತ್ತಾತ್ .

ಅ॒ಸ್ಮಭ್ಯಂ ಕ್ಷ॒ತ್ರಮ॒ಜರꣳ’ ಸು॒ವೀರ್ಯಂ . ಗೋಮದಶ್ವ॑ವ॒ದುಪಸನ್ನು॑ದೇಹ .

ಭಗೋಹ ದಾತಾ ಭಗ ಇತ್ಪ್ರ॑ದಾ॒ತಾ .ಭಗೋ ದೇವೀಃ ಫಲ್ಗುನೀರಾವಿವೇಶ .

ಭಗ॒ಸ್ಯೇತ್ತಂ ಪ್ರಸ॒ವಂ ಗ॑ಮೇಮ .ಯತ್ರ॑ ದೇ॒ವೈಸ್ಸಧ॒ಮಾದಂ ಮದೇಮ ...

ಆಯಾತು ದೇವಸ್ಸವಿ॒ತೋಪ॑ಯಾತು .ಹಿ॒ರ॒ಣ್ಯಯೇನ ಸು॒ವೃತಾ ರಥೇನ .

ವಹ॒ನ್॒ ಹಸ್ತꣳ’ ಸುಭꣳ’ ವಿದ್ಮ॒ನಾಪಸಂ .ಪ್ರಯಚ್ಛಂ॑ತಂ ಪಪುರಿಂ॒ ಪುಣ್ಯ॒ಮಚ್ಛ॑ .
ಹಸ್ತಃ ಪ್ರಯಚ್ಛ ತ್ವಮೃತಂ॒ ವಸೀಯಃ .ದಕ್ಷಿ॑ಣೇನ ಪ್ರತಿಗೃಭ್ಣೀಮ ಏನತ್ .

ದಾ॒ತಾರಮ॒ದ್ಯ ಸ॑ವಿ॑ತಾ ವಿ॑ದೇಯ .ಯೋ ನೋ ಹಸ್ತಾಯ ಪ್ರಸು॒ವಾತಿ ಯ॒ಜ್ಞಂ ..

ತ್ವಷ್ಟಾ ನಕ್ಷತ್ರಮ॒ಭ್ಯೇತಿ ಚಿ॒ತ್ರಾಂ .ಸುಭꣳ ಸ॑ಸಂಯುವತಿꣳ ರೋಚ॑ಮಾನಾಂ .

ನಿ॒ವೇ॒ಶಯ॑ನ್ನಮೃತಾನ್ಮರ್ತ್ಯಾꣳ’ಶ್ಚ . ರೂಪಾಣಿ॑ ಪ॒ಿꣳꣳಶನ್ ಭುವನಾನಿ॒ ವಿಶ್ವಾ .
ತನ್ನ॒ಸ್ತ್ವಷ್ಟಾ॒ ತದು॑ ಚಿ॒ತ್ರಾ ವಿಚ॑ಷ್ಟಾಂ . ತನ್ನಕ್ಷತ್ರಂ ಭೂರಿ॒ದಾ ಅ॑ಸ್ತು॒ ಮಹ್ಯಂ .

ತನ್ನಃ॑ ಪ್ರ॒ಜಾಂ ವೀ॒ರವತೀꣳ ಸನೋತು . ಗೋಭಿರ್ನೋ॒ ಅಶ್ವೈ॒ಸ್ಸಮ॑ನಕ್ತು ಯಜ್ಞಂ ..

ವಾಯುರ್ನಕ್ಷತ್ರಮ॒ಭ್ಯೇತಿ॒ ನಿಷ್ಟ್ಯಾಂ . ತಿ॒ಗ್ಮಶೃಂ॑ಗೋ ವೃಷಭೋ ರೋರುವಾಣಃ .
ಸ॒ಮೀರಯನ್ ಭುವ॑ನಾ ಮಾತರಿಶ್ವಾ .ಅಪ॒ ದ್ವೇಷಾꣳ’ಸಿ ನುದತಾ॒ಮರಾ॑ತೀಃ .
ತನ್ನೋ ವಾಯಸ್ತದು ನಿಷ್ಟ್ಯಾ॑ ಶೃಣೋತು . ತನ್ನಕ್ಷತ್ರಂ ಭೂರಿ॒ದಾ ಅ॑ಸ್ತು॒ ಮಹ್ಯಂ .

ತನ್ನೋ ದೇವಾಸೋ ಅನು॑ಜಾನಂತು ಕಾಮಂ᳚ .ಯಥಾ॒ ತರೇಮ ದುರಿ॒ತಾನಿ ವಿಶ್ವಾ ..
ದೂ॒ರಮಸ್ಮಚ್ಛತ್ರವೋ ಯಂತು ಭೀತಾಃ . ತದಿಂದ್ರಾ॒ಗ್ನೀ ಕೃ॑ಣುತಾಂ ತದ್ವಿಶಾಖೇ .

ತನ್ನೋ ದೇವಾ ಅನುಮದಂತು ಯ॒ಜ್ಞಂ . ಪ॒ಶ್ಚಾತ್ ಪುರಸ್ತಾ॒ದಭಯನ್ನೋ ಅಸ್ತು .
ನಕ್ಷ॑ತ್ರಾಣಾಮಧಿಪತ್ನೀ ವಿಶಾಖೇ . ಶ್ರೇಷ್ಠಾ॑ವಿಂದ್ರಾಗ್ನೀ ಭುವನಸ್ಯ ಗೋ॒ಪೌ .

ವಿಷೂ॑ಚ॒ಶ್ಶತ್ರೂ॑ನಪಬಾಧ॑ಮಾನೌ .ಅಪಕ್ಷುಧ॑ನ್ನುದತಾಮರಾ॑ತಿಂ ...

ಪೂ॒ರ್ಣಾ ಪ॒ಶ್ಚಾದುತ ಪೂ॒ರ್ಣಾ ಪುರಸ್ತಾ᳚ತ್ .ಉನ್ಮ॑ಧ್ಯತಃ ಪೌರ್ಣಮಾಸೀ ಜ॑ಿಗಾಯ
.

ತಸ್ಯಾಂ ದೇವಾ ಅಧಿಸಂ॒ವಸಂತಃ . ಉ॒ತ್ತ॒ಮೇ ನಾಕ ಇ॒ಹ ಮಾದಯಂತಾಂ .

ಪೃಥ್ವೀ ಸು॒ವರ್ಚಾ ಯುವ॒ತಿಃ ಸ॒ಜೋಷಾಃ .ಪೌರ್ಣಮಾಸ್ಯುದಗಾ॒ಚ್ಛೋಭಮಾನಾ .

ಆ॒ಪ್ಯಾಯಯಂ॑ತೀ ದುರಿ॒ತಾನಿ ವಿಶ್ವಾ . ಉ॒ರುಂ ದುಹಾಂ॒ ಯಜ॑ಮಾನಾಯ ಯ॒ಜ್ಞಂ
.

ಋ॒ದ್ಧ್ಯಾಸ್ಮ॑ ಹ॒ವ್ಯೈರ್ನಮಸೋಪಸದ್ಯ॑ .ಮಿ॒ತ್ರಂ ದೇವಂಮಿ॑ತ್ರಧೇಯಂ॑ ನೋ ಅಸ್ತು
.

ಅ॒ನೂ॒ರಾ॒ಧಾನ್ ಹ॒ವಿಷಾ॑ ವ॒ರ್ಧಯಂತಃ . ಶ॒ತಂ ಜೀ॑ವೇಮ॒ ಶ॒ರದಃ ಸವೀರಾಃ .
ಚಿ॒ತ್ರಂ ನಕ್ಷ॑ತ್ರಮುದಗಾತ್ಪು॒ರಸ್ತಾ᳚ತ್ . ಅ॒ನೂ॒ರಾಧಾ ಸ॒ ಇತಿ॒ ಯದ್ವದಂತಿ .

ತನ್ಮಿ॒ತ್ರ ಏ॑ತಿ ಪ॒ಥಿಭಿರ್ದೇವಯಾನೈಃ᳚ .ಹಿ॒ರ॒ಣ್ಯಯೈರ್ವಿತ॑ತೈರಂತರಿಕ್ಷೇ ..

ಇಂದ್ರೋ ಜ್ಯೇಷ್ಠಾಮನು ನಕ್ಷ॑ತ್ರಮೇತಿ .ಯಸ್ಮಿನ್ ವೃ॒ತ್ರಂ ವೃತ್ರ॒ ತೂರ್ಯೋ ತ॒ತಾರ॑ .
ತಸ್ಮಿ॑ನ್ವಯಮಮೃತಂ॒ ದುಹಾನಾಃ . ಕ್ಷುಧಂತರೇಮ॒ ದುರಿತಿಂ॒ ದುರಿ॑ಷ್ಟಿಂ .

ಪುರಂ॒ದ॒ರಾಯ॑ ವೃಷಭಾಯ ಧೃ॒ಷ್ಣವೇ᳚ .ಅಷಾ᳚ಢಾಯ ಸಹ॑ಮಾನಾಯಮೀಢುಷೇ᳚
.

ಇಂದ್ರಾಯ ಜ್ಯೇಷ್ಠಾ ಮಧುಮ॒ದ್ದುಹಾನಾ.ಉ॒ರುಂ ಕೃಣೋತು ಯಜ॑ಮಾನಾಯ
ಲೋ॒ಕಂ ...

ಮೂಲಂ ಪ್ರ॒ಜಾಂ ವೀರವತೀಂ ವಿದೇಯ .ಪರಾ᳚ಚ್ಯೇತು ನಿರೃತಿಃ ಪರಾಚಾ .

ಗೋಭಿರ್ನಕ್ಷ॑ತ್ರಂ ಪ॒ಶುಭಿ॒ಸ್ಸಮ॑ಕ್ತಂ .ಅಹ॑ರ್ಭೂಯಾದ್ಯಜ॑ಮಾನಾಯಮಹ್ಯಂ .

ಅಹರ್ನೋ ಅ॒ದ್ಯ ಸು॑ವಿ॒ತೇ ದ॑ದಾತು .ಮೂಲಂ ನಕ್ಷತ್ರ॒ಮಿತಿಯದ್ವದಂ॑ತಿ .

ಪರಾ॑ಚೀಂ ವಾಚಾ ನಿರೃತಿಂ ನುದಾಮಿ . ಶ॒ಿವಂ ಪ್ರಜಯೈ॑ ಶಿ॒ವಮಸ್ತು ಮಹ್ಯಂ᳚ ..
ಯಾ ದಿ॒ವ್ಯಾ ಆಪಃ॒ ಪಯಸಾ ಸಂಬಭೂವುಃ . ಯಾ ಅಂತರಿ॑ಕ್ಷ ಉ॒ತ
ಪಾರ್ಥಿವೀರ್ಯಾಃ .
ಯಾಸಾಮಷಾಢಾ ಅ॑ನುಯಂತಿ॒ ಕಾಮಂ᳚ . ತಾ ನ॒ ಆಪಃ ಶꣳ ಸ್ಯೋನಾ ಭ॑ವಂತು .

ಯಾಶ್ಚ ಕೂಪ್ಯಾ॒ ಯಾಶ್ಚ ನಾ॒ದ್ಯಾ᳚ಸ್ಸಮುದ್ರಿಯಾಃ . ಯಾಶ್ಚ ವೈಶಂ॒ತೀರುತ
ಪ್ರಾಸ॒ಚೀರ್ಯಾಃ .
ಯಾಸಾಮಷಾಢಾ ಮಧು ಭ॒ಕ್ಷಯಂತಿ . ತಾ ನ॒ ಆಪಃ ಶꣳ ಸ್ಯೋನಾ ಭ॑ವಂತು ..

ತನ್ನೋ ವಿಶ್ವೇ ಉಪ ಶೃಣ್ವಂತು ದೇವಾಃ . ತದ॑ಷಾಢಾ ಅ॒ಭಿಸಂಯಂ॑ತು ಯ॒ಜ್ಞಂ .

ತನ್ನಕ್ಷತ್ರಂ ಪ್ರಥತಾಂ ಪ॒ಶುಭ್ಯಃ . ಕೃಷಿರ್ವೃಷ್ಟಿರ್ಯಜಮಾನಾಯ ಕಲ್ಪತಾಂ .

ಶು॒ಭ್ರಾಃ ಕ॒ನ್ಯಾ॑ ಯುವ॒ತಯ॑ಸ್ಸುಪೇಶಸಃ . ಕ॒ರ್ಮಕೃತ॑ಸ್ಸುಕೃತೋ॑ ವೀರ್ಯಾವತೀಃ .
ವಿಶ್ವಾನ್ ದೇವಾನ್ ಹ॒ವಿಷಾ ವ॒ರ್ಧಯಂ॑ತೀಃ . ಅ॒ಷಾ॒ಢಾಃ ಕಾಮ॒ಮುಪಾಯಂತು
ಯ॒ಜ್ಞಂ ..

ಯಸ್ಮಿ॒ನ್ ಬ್ರಹ್ಮಾಽಭ್ಯಜಯ॒ತ್ಸರ್ವ॑ಮೇತತ್ . ಅ॒ಮುಂಚ॑ ಲೋಕಮಿ॒ದಮೂಚ॒
ಸರ್ವಂ .

ತನ್ನೋ ನಕ್ಷತ್ರಮಭಿಜಿದ್ವಿ॒ಜಿತ್ಯ . ಶ್ರಿಯಂ ದಧಾ॒ತ್ವಹೃಣೀಯಮಾನಂ .

ಉ॒ಭೌ ಲೋಕೌ ಬ್ರಹ್ಮ॑ಣಾ ಸಂಜಿ॑ತೇಮೌ . ತನ್ನೋ ನಕ್ಷತ್ರಮಭಿಜಿದ್ವಿಚ॑ಷ್ಟಾಂ .

ತಸ್ಮಿ॑ನ್ವಯಂ ಪೃತನಾ॒ಸ್ಸಂಜಯೇಮ . ತನ್ನೋ ದೇ॒ವಾಸೋ ಅನುಜಾನಂತು॒ ಕಾಮಂ᳚
..

ಶೃಣ್ವಂತಿ॑ ಶ್ರೋಣಾಮ॒ಮೃತಸ್ಯ ಗೋಪಾಂ .ಪುಣ್ಯಾ॑ಮಸ್ಯಾಉಪ॑ಶೃಣೋಮಿವಾಚಂ᳚
.

ಮ॒ಹೀಂ ದೇವೀಂ ವಿಷ್ಣುಪತ್ನೀಮಜೂರ್ಯಾಂ . ಪ್ರ॒ತೀಚೀ ಮೇನಾꣳ ಹ॒ವಿಷಾ॑
ಯಜಾಮಃ .
ತ್ರೇಧಾ ವಿಷ್ಣುರುರುಗಾಯೋ ವಿಚಕ್ರಮೇ .ಮ॒ಹೀಂ ದಿವಂ ಪೃಥಿವೀಮಂ॒ತರಿ॑ಕ್ಷಂ .

ತಚ್ಛ್ರೋಣೈತಿ॒ಶ್ರವ ಇ॒ಚ್ಛಮಾನಾ .ಪುಣ್ಯꣳꣳ ಶ್ಲೋಕಂ ಯಜಮಾನಾಯ ಕೃಣ್ವ॒ತೀ ..

ಅ॒ಷ್ಟೌ ದೇವಾ ವಸ॑ವಸ್ಸೋಮ್ಯಾಸಃ .ಚತ॑ಸ್ರೋ ದೇವೀರಜರಾಃ ಶ್ರವಿ॑ಷ್ಠಾಃ .
ತೇ ಯ॒ಜ್ಞಂ ಪಾಂತು ರಜಸಃ ಪುರಸ್ತಾ᳚ತ್ .ಸಂವ॒ತ್ಸ॒ರೀಣಮ॒ಮೃತꣳ’ ಸ್ವ॒ಸ್ತಿ .
ಯ॒ಜ್ಞಂ ನಃ॑ ಪಾಂತು॒ ವಸ॑ವಃ ಪುರಸ್ತಾ᳚ತ್ .ದ॒ಕ್॒ಷಿಣ॒ತೋ॑ಽಭಿಯಂತು ಶ್ರವಿ॑ಷ್ಠಾಃ .
ಪುಣ್ಯನ್ನಕ್ಷತ್ರಮ॒ಭಿ ಸಂವಿಶಾಮ .ಮಾ ನೋ॒ ಅರಾತಿರ॒ಘಶꣳꣳಸಾಽಗನ್ನ್ ..
ಕ್॒ಷತ್ರಸ್ಯ॒ ರಾಜಾ ವರುಣೋಽಧಿರಾ॒ಜಃ .ನಕ್ಷತ್ರಾಣಾꣳ ಶ॒ತಭಿಷ॒ಗ್ವಸಿಷ್ಠಃ .
ತೌ ದೇವೇಭ್ಯಃ ಕೃಣುತಿ ದೀರ್ಘಮಾಯುಃ॑ . ಶ॒ತꣳ ಸ॒ಹಸ್ರಾ॑ ಭೇಷ॒ಜಾನಿ ಧತ್ತಃ .
ಯ॒ಜ್ಞನ್ನೋ ರಾಜಾ॒ ವರುಣ॒ಉಪ॒ಯಾತು .ತನ್ನೋ ವಿಶ್ವೇ ಅ॒ಭಿ ಸಂಯಂತು ದೇ॒ವಾಃ
.

ತನ್ನೋ ನಕ್ಷತ್ರꣳ ಶ॒ತಭಿಷಗ್ಜುಷಾಣಂ .ದೀ॒ರ್ಘಮಾಯುಃ ಪ್ರತಿ॑ರದ್ಭೇಷಜಾನಿ॑ ..
ಅ॒ಜ ಏಕಪಾದುದ॑ಗಾತ್ಪು॒ರಸ್ತಾ᳚ತ್ .ವಿಶ್ವಾ ಭೂತಾನಿ॑ ಪ್ರತಿಮೋದ॑ಮಾನಃ .
ತಸ್ಯ ದೇ॒ವಾಃ ಪ್ರಸ॒ವಂಯಂತಿ॒ ಸರ್ವೇ .ಪ್ರೋಷ್ಠಪ॒ದಾಸೋ ಅ॒ಮೃತಸ್ಯ ಗೋ॒ಪಾಃ .
ವಿ॒ಭ್ರಾಜ॑ಮಾನಸ್ಸಮಿಧಾ ನ ಉ॒ಗ್ರಃ .ಆಽನ್ತರಿ॑ಕ್ಷಮರುಹದಗಂ॒ದ್ಯಾಂ .

ತꣳ ಸೂರ್ಯಂ ದೇ॒ವಮಜಮೇಕಪಾದಂ .ಪ್ರೋಷ್ಠಪ॒ದಾಸೋ॒ ಅನು॑ಯಂತಿ ಸರ್ವೇ
..

ಅಹಿರ್ಬುಧ್ನಿಯಃ॒ ಪ್ರಥಮಾ ನ ಏತಿ . ಶ್ರೇಷ್ಠೋ ದೇವಾನಾ॑ಮುತ ಮಾನುಷಾಣಾಂ .

ತಂ ಬ್ರಾಹ್ಮ॒ಣಾಸ್ಸೋಮ॒ಪಾಸ್ಸೋಮ್ಯಾಸಃ .ಪ್ರೋಷ್ಠಪ॒ದಾಸೋ॑ ಅ॒ಭಿರ॑ಕ್ಷಂತಿ ಸರ್ವೇ
.

ಚ॒ತ್ವಾರ ಏಕ॑ಮ॒ಭಿ ಕರ್ಮ ದೇವಾಃ .ಪ್ರೋಷ್ಠ॒ಪ॒ದಾ ಸ॒ ಇತಿ॒ ಯಾನ್ ವದಂತಿ .

ತೇ ಬು॒ಧ್ನಿಯಂ ಪರಿಷದ್ಯꣳ’ ಸ್ತುವಂತಃ॑ .ಅಹಿꣳ’ ರಕ್ಷಂತಿ ನಮಸೋಪ॒ಸದ್ಯ ..
ಪೂ॒ಷಾ ರೇವತ್ಯನ್ವೇತಿ॒ ಪಂಥಾಂ .ಪು॒ಷ್ಟಿಪತೀ॑ ಪಶುಪಾ ವಾಜ॑ಬಸ್ತ್ಯೌ .

ಇ॒ಮಾನಿ॑ ಹ॒ವ್ಯಾ ಪ್ರಯತಾಜುಷಾಣಾ .ಸು॒ಗೈರ್ನೋಯಾನೈರುಪಯಾತಾಂ ಯ॒ಜ್ಞಂ
.

ಕ್ಷುದ್ರಾನ್ ಪ॒ಶೂನ್ ರ॑ಕ್ಷತು ರೇವತೀ॑ ನಃ . ಗಾವೋ॑ ನೋ ಅಶ್ವಾꣳꣳ ಅನ್ವೇತು ಪೂ॒ಷಾ
.

ಅನ್ನꣳꣳ ರಕ್ಷಂ॑ತೌ ಬಹು॒ದಾ ವಿರೂಪಂ .ವಾಜꣳ’ ಸನುತಾಂ॒ ಯಜ॑ಮಾನಾಯ ಯ॒ಜ್ಞಂ
..

ತದಶ್ವಿನಾವಶ್ವಯುಜೋಪ॑ಯಾತಾಂ . ಶುಭಂ॒ಗಮಿಷ್ಠೌ ಸು॒ಯಮೇಭ॒ಿರಶ್ವೈಃ᳚ .
ಸ್ವಂ ನಕ್ಷತ್ರꣳ ಹ॒ವಿಷಾ॒ ಯಜಂತೌ .ಮಧ್ವಾಸಂಪೃಕ್ತೌ ಯಜು॑ಷಾ ಸಮಕ್ತೌ .
ಯೌ ದೇವಾನಾಂ ಭ॒ಿಷಜೌ ಹವ್ಯವಾಹೌ .ವಿಶ್ವಸ್ಯ ದೂ॒ತವ॒ಮೃತಸ್ಯ ಗೋ॒ಪೌ .

ತೌ ನಕ್ಷ॒ತ್ರಂ ಜುಜುಷಾಣೋಪ॑ಯಾತಾಂ .ನಮೋ॒ಽಶ್ವಿಭ್ಯಾಂ ಕೃಣುಮೋಽಶ್ವ॒ಯುಗ್ಭ್ಯಾಂ
..

ಅಪ॑ ಪಾಪ್ಮಾನಂ ಭರ॑ಣೀರ್ಭರಂತು . ತದ್ಯಮೋ ರಾಜಾ ಭಗ॑ವಾನ್॒ ವಿಚಷ್ಟಾಂ .

ಲೋ॒ಕಸ್ಯ ರಾಜಾ ಮಹತೋ ಮ॒ಹಾನ್ ಹಿ . ಸುಗಂ ನಃ॒ ಪಂಥಾ॒ಮಭಯಂ
ಕೃಣೋತು .

ಯಸ್ಮಿ॒ನ್ನಕ್ಷತ್ರೇ ಯ॒ಮ ಏತಿ ರಾಜಾ᳚ .ಯಸ್ಮಿ॑ನ್ನೇನಮಭ್ಯಷಿಂಚಂತ ದೇ॒ವಾಃ .
ತದಸ್ಯ ಚಿ॒ತ್ರꣳ ಹ॒ವಿಷಾ ಯಜಾಮ .ಅಪ॑ ಪಾಪ್ಮಾನಂ ಭರಣೀರ್ಭರಂತು ..

ನಿ॒ವೇಶನೀ ಸಂಗಮನೀ ವಸೂನಾಂ॒ ವಿಶ್ವಾ ರೂಪಾಣಿ॒ ವಸೂನ್ಯಾವೇ॒ಶಯಂತೀ .

ಸ॒ಹ॒ಸ್ರಪೋಷꣳ ಸು॒ಭಗಾ ರರಾಣಾ ಸಾ ನ॒ ಆಗ॒ನ್ವರ್ಚ॑ಸಾ ಸಂವಿದಾನಾ ..

ಯತ್ತೇ ದೇವಾ ಅದಧುರ್ಭಾಗ॒ಧೇಯಮಮಾ॑ವಾಸ್ಯೇ ಸಂವಸಂ॑ತೋ ಮಹಿತ್ವಾ .
ಸಾ ನೋ॑ ಯ॒ಜ್ಞಂ ಪ॑ಿಪೃಹಿ ವಿಶ್ವವಾರೇ ರ॒ಯಿನ್ನೋ ಧೇಹಿ ಸುಭಗೇ ಸು॒ವೀರಂ..
ನವೋ ನವೋ ಭವತಿ॒ ಜಾಯ॑ಮಾನೋಽಹ್ನಾಂ ಕೇ॒ತುರು॒ಷಸಾಮೇ॒ತ್ಯಗ್ರೇ .

ಭಾ॒ಗಂ ದೇ॒ವೇಭ್ಯೋ ವಿದ॑ಧಾತ್ಯಾಯನ್ ಪ್ರಚಂ॒ದ್ರಮಾಸ್ತಿರಿತಿ ದೀರ್ಘಮಾಯುಃ॑ ..
ಯಮಾದಿ॒ತ್ಯಾ ಅ॒ꣳಶು॒ಮಾಪ್ಯಾಯಯಂ॑ತಿ॒ ಯಮಕ್ಷಿ॑ತ॒ಮಕ್ಷಿ॑ತಯಃ ಪಿಬಂತಿ .

ತೇನ॑ ನೋ॒ ರಾಜಾ ವರುಣೋ ಬೃಹ॒ಸ್ಪತಿರಾಪ್ಯಾಯಯಂತು ಭುವ॑ನಸ್ಯ ಗೋ॒ಪಾಃ
..

ಯೇ ವಿರೂ॑ಪೇ॒ ಸಮನಸಾ ಸಂವ್ಯಯಂ॑ತೀ .ಸ॒ಮಾನಂ ತಂತುಂ॑ ಪರಿತಾತನಾತೇ᳚ .
ವಿ॒ಭೂ ಪ್ರ॒ಭೂ ಅ॑ನುಭೂ ವಿ॒ಶ್ವತೋ ಹುವೇ . ತೇ ನೋ ನಕ್ಷತ್ರೇ ಹವಮಗಮೇತಂ .

ವ॒ಯಂ ದೇವೀ ಬ್ರಹ್ಮ॑ಣಾ ಸಂವಿದಾ॒ನಾಃ .ಸು॒ರತ್ನಾ॑ಸೋ ದೇವವೀ॑ತಿಂ॒ ದಧಾ॑ನಾಃ .
ಅ॒ಹೋ॒ರಾತ್ರೇ ಹ॒ವಿಷಾ॑ ವ॒ರ್ಧಯಂತಃ .ಅತಿ ಪಾಪ್ಮಾನಮತಿ॑ಮುಕ್ತ್ಯಾಗಮೇಮ .

ಪ್ರತ್ಯುವದೃಶ್ಯಾಯತೀ .ವ್ಯು॒ಚ್ಛಂತೀ॑ ದುಹಿತಾ ದಿ॒ವಃ .
ಅ॒ಪೋ ಮ॒ಹೀ ವೃಣುತೇ॒ ಚಕ್ಷುಷಾ . ತಮೋ ಜ್ಯೋತಿಷ್ಕೃಣೋತಿ ಸೂನರೀ .

ಉ॑ದು॒ಸ್ತ್ರಿಯಾಸ್ಸಚತೇ॒ ಸೂರ್ಯಃ .ಸ ಚಾ ಉ॒ದ್ಯನ್ನಕ್ಷತ್ರಮರ್ಚಿ॒ಮತ್ .

ತವೇದುಷೋ ವ್ಯುಷಿ॒ ಸೂರ್ಯ॑ಸ್ಯ ಚ .ಸಂಭಕ್ತೇನ ಗಮೇಮಹಿ .

ತನ್ನೋ ನಕ್ಷತ್ರಮರ್ಚಿ॒ಮತ್ .ಭಾ॒ನುಮತ್ತೇಜ ಉ॒ಚ್ಚರ॑ತ್ .

ಉಪಯ॒ಜ್ಞಮಿಹಾಗಮತ್ .

ಪ್ರನಕ್ಷತ್ರಾಯದೇ॒ವಾಯ॑ .ಇಂದ್ರಾಯೇಂದುꣳ’ ಹವಾಮಹೇ .

ಸ ನಃ ಸವಿ॒ತಾ ಸುವತ್ಸ॒ನಿಂ .ಪುಷ್ಟಿದಾಂ ವೀರವತ್ತಮಂ .

ಉದುತ್ಯಂ ಜಾತವೇ॑ದಸಂ ದೇ॒ವಂ ವ॑ಹಂತಿ ಕೇ॒ತವಃ .ದೃ॒ಶೇ ವಿಶ್ವಾ॑ಯ॒ ಸೂರ್ಯಂ .

ಚಿ॒ತ್ರಂ ದೇವಾನಾ॒ಮುದ॑ಗಾದನೀಕಂ ಚಕ್ಷು॑ರ್ಮಿತ್ರಸ್ಯ॒ ವರುಣಸ್ಯಾಗ್ನೇಃ .
ಆಽಪ್ರಾದ್ಯಾವಾ ಪೃಥಿವೀ ಅಂ॒ತರಿಕ್ಷ॒ꣳꣳ ಸೂರ್ಯ ಆ॒ತ್ಮಾ ಜಗತಸ್ತಸ್ಥುಷಶ್ಚ .
ಆದಿತಿರ್ನ ಉರುಷ್ಯತ್ವದಿತಿಃ ಶರ್ಮಯಚ್ಛತು .ಅದಿತಿಃ ಪಾತ್ವꣳಹ॑ಸಃ .
ಮ॒ಹೀಮೂ॒ಷು ಮಾತರꣳ’ಸುವ್ರತಾನಾ॑ಮೃತಸ್ಯ ಪತ್ನೀಮವಸೇ ಹುವೇಮ .

ತುವಿ॒ಕ್॒ಷತ್ರಾಮ॒ಜರಂತೀಮುರೂ॒ಚೀꣳ ಸು॒ಶರ್ಮಾ॑ಣ॒ಮದಿ॑ತಿꣳ ಸು॒ಪ್ರಣೀತಂ .

ಇ॒ದಂ ವಿಷ್ಣುರ್ವಿಚ॑ಕ್ರಮೇ ತ್ರೇಧಾ ನಿದ॑ಧೇ ಪ॒ದಂ .ಸಮೂಢಮಸ್ಯ ಪಾꣳಸು॒ರೇ .

ಪ್ರತದ್ವಿಷ್ಣುಸ್ಸ್ತವತೇ ವೀರ್ಯಾಯ .ಮೃಗೋ ನ ಭೀ॒ಮಃ ಕುಚ॒ರೋ ಗ॑ಿರಿ॒ಷ್ಠಾಃ .
ಯಸ್ಯೋರುಷು॑ ತ್ರಿಷು ವ॒ಿಕ್ರಮ॑ಣೇಷು .ಅಧಿಕ್ಷಿ॒ಯಂತಿ ಭುವ॑ನಾನಿ ವಿಶ್ವಾ᳚ .
ಅ॒ಗ್ನಿರ್ಮೂ॒ರ್ಧಾ ದಿ॒ವಃ ಕ॒ಕುತ್ಪತಿಃ॑ ಪೃಥಿವ್ಯಾ ಅ॒ಯಂ .ಅ॒ಪಾꣳ ರೇತಾꣳ’ಸಿ ಜಿನ್ವತಿ .

ಭುವೋ ಯ॒ಜ್ಞಸ್ಯ ರಜಸಶ್ಚ ನೇತಾ ಯತ್ರಾನಿ॒ಯುದ್ಭಿಃ॒ ಸಚ॑ಸೇ ಶಿ॒ವಾಭಿಃ .
ದಿ॒ವಿ ಮೂರ್ಧಾನಂ ದಧಿಷೇ ಸುವಷಾಂ ಜ॒ಿಹ್ವಾಮಗ್ನೇ ಚಕೃಷೇ ಹವ್ಯ॒ವಾಹಂ᳚ .
ಅನುನೋ॒ಽದ್ಯಾನುಮತಿರ್ಯ॒ಜ್ಞಂ ದೇವೇಷು॑ ಮನ್ಯತಾಂ .

ಅ॒ಗ್ನಿಶ್ಚ॑ ಹವ್ಯ॒ವಾಹನೋ॒ ಭವತಾಂ ದಾ॒ಶುಷೇ ಮಯಃ॑ .
ಅನ್ವಿದನುಮತೇ ತ್ವಂ ಮನ್ಯಾಸೈ॒ ಶಂಚ ಕೃಧಿ .

ಕ್ರತ್ವೇ ದಕ್ಷಾಯ ನೋಹಿ ನು ಪ್ರಣ ಆಯೂꣳ’ಷಿ ತಾರಿಷಃ .
ಹ॒ವ್ಯ॒ವಾಹಮಭಿಮಾತಿಷಾಹಂ᳚ . ರ॒ಕ್ಷೋ॒ಹಣಂ ಪೃತನಾಸು ಜ॒ಿಷ್ಣುಂ .

ಜ್ಯೋತಿಷ್ಮಂತಂ ದೀದ್ಯ॑ತಂ ಪುರಂಧಿಂ .ಅ॒ಗ್ನಿꣳ ಸ್ವಿ॑ಷ್ಟಕೃತ॒ ಮಾಹುವೇಮ .

ಸ್ವಿ॑ಷ್ಟಮಗ್ನೇ ಅ॒ಭಿತತ್ಪೃ॑ಣಾಹಿ .ವಿಶ್ವಾ ದೇವ॒ ಪೃತನಾ ಅ॒ಭಿಷ್ಯ .
ಉ॒ರುನ್ನಃ ಪಂಥಾಂ ಪ್ರದಿ॒ಶನ್ವಿಭಾಹಿ .ಜ್ಯೋತಿಷ್ಮದ್ಧೇಹ್ಯಜರನ್ನ॒ ಆಯುಃ ..
ಅ॒ಗ್ನಯೇ ಸ್ವಾಹಾ ಕೃತ್ತಿ॑ಕಾಭ್ಯಃ ಸ್ವಾಹಾ .

ಅಂ॒ಬಾಯೈ ಸ್ವಾಹಾ॑ ದು॒ಲಾಯೈ ಸ್ವಾಹಾ .

ನಿ॒ತಂತ್ಯೈ ಸ್ವಾಹಾ॒ಽಭ್ರಯಂತೈ ಸ್ವಾಹಾ .

ಮೇ॒ಘಯಂತ್ಯೈ ಸ್ವಾಹಾ ವ॒ರ್ಷಯಂತ್ಯೈ॒ ಸ್ವಾಹಾ .

ಚು॒ಪುಣೀಕಾ॑ಯೈ ಸ್ವಾಹಾ .

ಪ್ರ॒ಜಾಪತಯೇ॒ ಸ್ವಾಹಾ ರೋಹಿ॒ಣ್ಯೈ ಸ್ವಾಹಾ .

ರೋಚ॑ಮಾನಾಯೈ ಸ್ವಾಹಾ ಪ್ರಜಾಭ್ಯಃ॒ ಸ್ವಾಹಾ᳚ .
ಸೋಮಾಯ॒ ಸ್ವಾಹಾ ಮೃಗಶೀ॒ರ್ಷಾಯ ಸ್ವಾಹಾ .

ಇ॒ನ್ವಕಾಭ್ಯಃ ಸ್ವಾಹೌಷಧೀಭ್ಯಃ॒ ಸ್ವಾಹಾ .

ರಾಜ್ಯಾಯ॒ ಸ್ವಾಹಾಽಭಿಜಿತ್ಯೈ॒ ಸ್ವಾಹಾ᳚ .

ರು॒ದ್ರಾಯ ಸ್ವಾಹಾಽಽರ್ದ್ರಾಯೈ ಸ್ವಹಾ .

ಪಿನ್ವಮಾನಾಯೈ ಸ್ವಾಹಾ ಪ॒ಶುಭ್ಯಃ॒ ಸ್ವಾಹಾ .

ಅದಿತ್ಯೈ॒ ಸ್ವಾಹಾ ಪುನರ್ವಸುಭ್ಯಾಂ .

ಸ್ವಾಹಾ ಭೂತ್ಯೈ॒ ಸ್ವಾಹಾ॒ ಪ್ರಜಾತ್ಯೈ॒ ಸ್ವಾಹಾ .

ಬೃಹ॒ಸ್ಪತಯೇ॒ ಸ್ವಾಹಾ ತ॒ಿಷ್ಯಾ॑ಯ॒ ಸ್ವಾಹಾ .

ಬ್ರಹ್ಮ॒ವ॒ರ್ಚ॒ಸಾಯ॒ ಸ್ವಾಹಾ .

ಸ॒ರ್ಪೇಭ್ಯಃ ಸ್ವಾಹಾಽಽಶ್ರೇ॒ಷಾಭ್ಯಃ॒ ಸ್ವಾಹಾ .

ದಂತ॒ಶೂಕೇ॑ಭ್ಯಃ ಸ್ವಾಹಾ .

ಪ॒ಿತೃಭ್ಯಃ ಸ್ವಾಹಾ ಮ॒ಘಾಭ್ಯಃ .
ಸ್ವಾಹಾಽನ॒ಘಾಭ್ಯಃ ಸ್ವಾಹಾಽಗದಾಭ್ಯಃ॑ .
ಸ್ವಾಹಾಽರುಂಧತೀಭ್ಯಃ॒ ಸ್ವಾಹಾ .

ಅ॒ರ್ಯ॒ಮ್ಣೇ ಸ್ವಾಹಾ ಫಲ್ಗುನೀಭ್ಯಾꣳꣳ ಸ್ವಾಹಾ᳚ .
ಪ॒ಶುಭ್ಯಃ॒ ಸ್ವಾಹಾ .

ಭಗಾಯ॒ ಸ್ವಾಹಾ॒ ಫಲ್ಗು॑ನೀಭ್ಯಾꣳꣳ ಸ್ವಾಹಾ .

ಶ್ರೇಷ್ಟಾಯಾಯ॒ ಸ್ವಾಹಾ .

ಸ॒ವಿ॒ತ್ರೇಸ್ವಾಹಾ ಹಸ್ತಾಯ .

ಸ್ವಾಹಾದದ॒ತೇ ಸ್ವಾಹಾ॑ ಪೃಣ॒ತೇ .

ಸ್ವಾಹಾ ಪ್ರ॒ಯಚ್ಛತೇ॒ ಸ್ವಾಹಾ ಪ್ರತಿಗೃಭ್ಣತೇ ಸ್ವಾಹಾ .

ತ್ವಷ್ಟ್ರೇ ಸ್ವಾಹಾ ಚಿ॒ತ್ರಾಯೈ ಸ್ವಾಹಾ .

ಚೈತ್ರಾ॑ಯ॒ ಸ್ವಾಹಾ ಪ್ರ॒ಜಾಯೈ ಸ್ವಾಹಾ .

ವಾಯವೇ ಸ್ವಾಹಾ ನಿಷ್ಟ್ಯಾಯೈ॒ ಸ್ವಾಹಾ .

ಕಾಮ॒ಚಾರಾಯ॒ ಸ್ವಾಹಾಽಭಿಜಿತ್ಯೈ॒ ಸ್ವಾಹಾ .

ಇಂದ್ರಾ॒ಗ್ನಿಭ್ಯಾ॒ꣳꣳ ಸ್ವಾಹಾ ವಿಶಾಖಾಭ್ಯಾ॒ꣳꣳ ಸ್ವಾಹಾ .

ಸ್ರೇಷ್ಟಯಾಯ॒ ಸ್ವಾಹಾಽಭಿಜಿತ್ಯೈ ಸ್ವಾಹಾ .

ಪೌರ್ಣ॒ಮಾಸ್ಯೈ ಸ್ವಾಹಾ ಕಾಮಾಯ॒ ಸ್ವಾಹಾ ಗ॑ತ್ಯೈ॒ ಸ್ವಾಹಾ .

ಮಿ॒ತ್ರಾಯ ಸ್ವಾಹಾಽನೂರಾ॒ಧೇಭ್ಯಃ ಸ್ವಾಹಾ .

ಮಿ॒ತ್ರಧೇಯಾಯ॒ ಸ್ವಾಹಾ॒ಽಭಿಜಿತ್ಯೈ ಸ್ವಾಹಾ .

ಇಂದ್ರಾಯ॒ಸ್ವಾಹಾ᳚ ಜ್ಯೇಷ್ಠಾಯೈ ಸ್ವಾಹಾ .

ಜ್ಯೇಷ್ಠಯಾಯ॒ ಸ್ವಾಹಾಽಭಿಜಿತ್ಯೈ॒ ಸ್ವಾಹಾ .

ಪ್ರ॒ಜಾಪತಯೇ॒ ಸ್ವಾಹಾ ಮೂಲಾಯ॒ ಸ್ವಾಹಾ .

ಪ್ರ॒ಜಾಯೈ ಸ್ವಾಹಾ .

ಅ॒ದ್ಭ್ಯಃ ಸ್ವಾಹಾಽಷಾಢಾಭ್ಯಃ ಸ್ವಾಹಾ .

ಸ॒ಮುದ್ರಾಯ॒ ಸ್ವಾಹಾ ಕಾಮಾಯ॒ ಸ್ವಾಹಾ .

ಅ॒ಭಿಜಿ॑ತ್ಯೈ॒ ಸ್ವಾಹಾ .

ವಿಶ್ವೇಭ್ಯೋ ದೇವೇಭ್ಯಃ ಸ್ವಾಹಾಽಷಾಢಾಭ್ಯಃ ಸ್ವಾಹಾ .

ಅ॒ನ॒ಪ॒ಜ॒ಯ್ಯಾಯ॒ ಸ್ವಾಹಾ ಜಿತ್ಯೈ ಸ್ವಾಹಾ᳚ .
ಬ್ರಹ್ಮ॑ಣೇ ಸ್ವಾಹಾಽಭಿಜಿತೇ ಸ್ವಾಹಾ .

ಬ್ರಹ್ಮ॒ಲೋಕಾಯ॒ ಸ್ವಾಹಾಽಭಿಜಿತ್ಯೈ ಸ್ವಾಹಾ .

ವಿಷ್ಣವೇ॒ ಸ್ವಾಹಾ ಶ್ರೋ॒ಣಾಯೈ ಸ್ವಾಹಾ .

ಶ್ಲೋಕಾಯ॒ ಸ್ವಾಹಾ ಶ್ರು॒ತಾಯಸ್ಸ್ವಾಹಾ .

ವಸುಭ್ಯಃ॒ ಸ್ವಾಹಾ॒ ಶ್ರವಿ॑ಷ್ಠಾಭ್ಯಃ ಸ್ವಾಹಾ .

ಅಗ್ರಾ॑ಯ॒ ಸ್ವಾಹಾ ಪರೀತ್ಯೈ॒ ಸ್ವಾಹಾ .

ವರುಣಾಯ॒ ಸ್ವಾಹಾ ಶ॒ತಭಿಷಜೇ॒ ಸ್ವಾಹಾ .

ಭೇ॒ಷ॒ಜೇಭ್ಯಃ॒ ಸ್ವಾಹಾ .

ಅ॒ಜಾಯೈಕಪದೇ॒ ಸ್ವಾಹಾ ಪ್ರೋಷ್ಠಪ॒ದೇಭ್ಯಃ ಸ್ವಾಹಾ .

ತೇಜಸೇ ಸ್ವಾಹಾ ಬ್ರಹ್ಮವರ್ಚಸಾಯ॒ ಸ್ವಾಹಾ .

ಅಹಯೇ ಬು॒ಧ್ನಿಯಾಯ॒ ಸ್ವಾಹಾ᳚ ಪ್ರೋಷ್ಠಪದೇಭ್ಯಃ॒ ಸ್ವಾಹಾ᳚ .
ಪೂ॒ಷ್ಣೇ ಸ್ವಾಹಾ ರೇವತ್ಯೈ ಸ್ವಾಹಾ .

ಪ॒ಶುಭ್ಯಃ॒ ಸ್ವಾಹಾ .

ಅ॒ಶ್ವಿಭ್ಯಾ॒ꣳꣳ ಸ್ವಾಹಾಽಶ್ವಯುಗ್ಭ್ಯಾꣳꣳ ಸ್ವಾಹಾ .

ಶ್ರೋತ್ರಾಯ॒ ಸ್ವಾಹಾ ಶ್ರುತ್ಯೈ ಸ್ವಾಹಾ .

ಯ॒ಮಾಯ॒ ಸ್ವಾಹಾ॑ಽಪಭರಣೀಭ್ಯಃ ಸ್ವಾಹಾ .

ರಾಜ್ಯಾಯ॒ ಸ್ವಾಹಾಽಭಿಜಿತ್ಯೈ॒ ಸ್ವಾಹಾ᳚ .
ಅ॒ಮಾವಾ॒ಸ್ಯಾಯೈ॒ ಸ್ವಾಹಾ ಕಾಮಾ॑ಯ॒ ಸ್ವಾಹಾ ಗ॑ತ್ಯೈ॒ ಸ್ವಾಹಾ .

ಚಂ॒ದ್ರಮ॑ಸೇ ಸ್ವಾಹಾ ಪ್ರತೀದೃಶ್ಯಾಯೈ ಸ್ವಾಹಾ .

ಅ॒ಹೋ॒ರಾತ್ರೇಭ್ಯಃ॒ ಸ್ವಾಹಾಽರ್ಧಮಾ॒ಸೇಭ್ಯಃ॒ ಸ್ವಾಹಾ .

ಮಾಸೇಭ್ಯಃ ಸ್ವಾಹ॒ರ್ತುಭ್ಯಃ ಸ್ವಾಹಾ .

ಸಂವ॒ತ್ಸರಾಯ॒ ಸ್ವಾಹಾ .

ಅಹ್ನೇ ಸ್ವಾಹಾ ರಾತ್ರಿಯೈ॒ ಸ್ವಾಹಾ᳚ .
ಅತಿಮುಕ್ತ್ಯೈ॒ ಸ್ವಾಹಾ .

ಉ॒ಷಸೇ ಸ್ವಾಹಾ ವ್ಯು॑ಷ್ಟಯೈ ಸ್ವಾಹಾ .

ವ್ಯೂಷುಷ್ಯೈ ಸ್ವಾಹಾ ವ್ಯು॒ಚ್ಛಂತ್ಯೈ ಸ್ವಾಹಾ .

ವ್ಯು॑ಷ್ಟಾಯೈ ಸ್ವಾಹಾ .

ನಕ್ಷ॑ತ್ರಾಯ ಸ್ವಾಹೋ॑ದೇಷ್ಯತೇ ಸ್ವಾಹಾ᳚ .
ಉ॒ದ್ಯತೇ ಸ್ವಾಹೋದಿತಾಯ ಸ್ವಾಹಾ .

ಹರ॑ಸೇ ಸ್ವಾಹಾ ಭರ॑ಸೇ ಸ್ವಾಹಾ .

ಭ್ರಾಜ॑ಸೇ ಸ್ವಾಹಾ ತೇಜಸೇ ಸ್ವಾಹಾ .

ತಪ॑ಸೇ ಸ್ವಾಹಾ ಬ್ರಹ್ಮವರ್ಚಸಾಯ॒ ಸ್ವಾಹಾ .

ಸೂರ್ಯಾಯ॒ ಸ್ವಾಹಾ ನಕ್ಷತ್ರೇಭ್ಯಃ ಸ್ವಾಹಾ .

ಪ್ರ॒ತಿ॒ಷ್ಠಾಯೈ ಸ್ವಾಹಾ .

ಆದಿತ್ಯೈ॒ ಸ್ವಾಹಾ᳚ ಪ್ರತಿ॒ಷ್ಠಯೈ॒ ಸ್ವಾಹಾ .

ವಿಷ್ಣವೇ॒ ಸ್ವಾಹಾ ಯ॒ಜ್ಞಾಯ ಸ್ವಾಹಾ .

ಪ್ರ॒ತಿ॒ಷ್ಠಾಯೈ ಸ್ವಾಹಾ..
ದ॒ಧಿ॒ಕ್ರಾವಿಣ್ಣೋ ಅಕಾರಿಷಂ ಜ॒ಿಷ್ಣೋರಶ್ವಸ್ಯ ವಾಜಿನಃ .
ಸು॒ರ॒ಭಿ ನೋ॒ ಮುಖಾಕರತ್ ಪ್ರಣ ಆಯೂꣳ’ಷಿ ತಾರಿಷತ್ ..

ಆಪೋಹಿಷ್ಠಾ ಮ॑ಯೋ ಭುವಸ್ತಾನ॑ ಊ॒ರ್ಜೇ ದ॑ಧಾತನ .ಮ॒ಹೇರಣಾಯ ಚಕ್ಷಸೇ
..

ಯೋವಃ॑ ಶ॒ಿವತ॑ಮೋ॒ ರಸ॒ಸ್ತಸ್ಯ॑ ಭಾಜಯತೇಹನಃ . ಉ॒ಶ॒ತೀರಿ॑ವ ಮಾ॒ತರಃ ..
ತಸ್ಮಾ ಅರಂ॑ ಗಮಾಮ ವೋ ಯಸ್ಯ ಕ್ಷಯಾ॑ಯ॒ ಜಿನ್ವ॑ಥ . ಆಪೋ ಜ॒ನಯಥಾ ಚ
ನಃ ..
ಉದುತ್ತ॒ಮಂ ವ॑ರುಣಪಾಶಮ॒ಸ್ಮದವಾ॑ಧ॒ಮಂ ವಿಮಧ್ಯಮꣳ ಶ್ರ॑ಥಾಯ .

ಅಥಾ ವ॒ಯಮಾ॑ದಿತ್ಯವ್ರತೇ ತವಾನಾಗಸೋ॒ ಅದಿತಯೇ ಸ್ಯಾಮ .

ಅಸ್ತ॑ಭ್ನಾದ್॒ ದ್ಯಾಮೃಷ॒ಭೋ ಅಂತರಿ॑ಕ್॒ಷಮಮಿ॑ಮೀತ ವರಿಮಾಣಂ ಪೃಥಿವ್ಯಾ
ಆಸೀದ॒ದ್ವಿಶ್ವಾ ಭುವ॑ನಾನಿ ಸ॒ಮ್ರಾಡ್ವಿಶ್ವೇತ್ತನಿ ವರುಣಸ್ಯ ವ್ರ॒ತಾನಿ .

ಯತ್ಕಿಂಚೇದಂ ವ॑ರುಣದೈವ್ಯೈ ಜನೇ॑ಽಭಿದ್ರೋಹಂ ಮ॑ನುಷ್ಯಾ᳚ಶ್ಚರಾಮಸಿ .

ಅಚಿತ್ತೀಯತ್ತವ ಧರ್ಮಾಯುಯೋಪಿಮಮಾ ನ॒ಸ್ತಸ್ಮಾದೇನ॑ಸೋ ದೇವ ರೀರಿಷಃ
..

ಕ॒ಿತ॒ವಾಸೋ ಯದ್ರಿರಿ॒ಪುರ್ನ ದೀ॒ವಿ ಯದ್ವಾಘಾ ಸ॒ತ್ಯಮು॒ತಯನ್ನ ವಿ॒ದ್ಮ .
ಸರ್ವಾ ತಾ ವಿಷ್ಯ ಶಿಥಿ॒ರೇವ॑ ದೇ॒ವಥಾ ತೇ ಸ್ಯಾಮ ವರುಣಪ್ರಿಯಾಸಃ॑ ..
ಅವ॑ ತೇ ಹೇಡೋ॑ ವರುಣ ನಮೋ॑ಭ॒ಿರವಯ॒ಜ್ಞೇಭಿರೀಮಹೇ ಹ॒ವಿರ್ಭಿಃ .
ಕ್ಷಯ॑ನ್ನ॒ಸ್ಮಭ್ಯಮಸುರಪ್ರಚೇತೋ ರಾಜ॒ನ್ನೇನಾꣳ’ಸಿಶಿಶ್ರಥಃ ಕೃತಾನಿ॑..
ತತ್ತ್ವಾ॑ಯಾಮಿ ಬ್ರಹ್ಮ॑ಣಾ ವಂದ॑ಮಾನಸ್ತದಾಶಾಸ್ತೇ ಯಜ॑ಮಾನೋ ಹ॒ವಿರ್ಭಿಃ .
ಅಹೇ॑ಡಮಾನೋ ವರುಣೇಹ ಬೋಧ್ಯುರು॑ಶꣳಸ॒ ಮಾ ನ॒ ಆಯುಃ ಪ್ರಮೋ॑ಷೀಃ ..
ಹಿರಣ್ಯವರ್ಣಾಃ ಶುಚಯಃ ಪಾವ॒ಕಾ ಯಾಸು ಜಾತಃ ಕ॒ಶ್ಯಪೋ ಯಾಸ್ವಿಂದ್ರಃ .

ಅ॒ಗ್ನಿಂ ಯಾ ಗರ್ಭಂ ದಧಿ॒ರೇ ವಿರೂಪಾಸ್ತಾನ ಆಪ॒ಶ್ಶꣳ ಸ್ಯೋನಾ ಭ॑ವಂತು ..

ಯಾಸಾꣳꣳ ರಾಜಾ ವರುಣೋ ಯಾತಿ॒ ಮಧ್ಯೇ ಸತ್ಯಾನೃ॒ತೇ ಅ॑ವ॒ಪಶ್ಯಂ ಜನಾನಾಂ .

ಮ॒ಧು॒ಶ್ಚುತಶ್ಶುಚ॑ಯೋಯಾಃ ಪಾವ॒ಕಾಸ್ತಾ ನ॒ ಆಪ॒ಶ್ಶꣳ ಸ್ಯೋನಾ ಭ॑ವಂತು ..

ಯಾಸಾಂ᳚ ದೇ॒ವಾ ದಿ॒ವಿ ಕೃ॒ಣ್ವಂತಿ ಭ॒ಕ್ಷಂ ಯಾ ಅಂ॒ತರಿ॑ಕ್ಷೇ ಬಹು॒ಧಾ ಭವಂ॑ತಿ .

ಯಾಃ ಪೃ॑ಥಿ॒ವೀಂ ಪಯ॑ಸೋಂದಂತಿ ಶುಕ್ರಾಸ್ತಾ ನ॒ ಆಪ॒ಶ್ಶꣳ ಸ್ಯೋನಾ ಭ॑ವಂತು ..

ಶಿ॒ವೇನ ಮಾ ಚಕ್ಷುಷಾ ಪಶ್ಯತಾಪಶ್ಶಿವಯಾ ತ॒ನುವೋಪ॑ ಸ್ಪೃಶತ॒ ತ್ವಚಂ ಮೇ .

ಸರ್ವಾꣳ’ ಅ॒ಗ್ನೀꣳ ರ॑ಪ್ಸುಷದೋ॑ ಹುವೋ ವೋ॒ ಮಯಿ॒ ವರ್ಚೋ॒ ಬಲ॒ಮೋಜೋ॒
ನಿಧ॑ತ್ತ ..
ಪವಮಾನಸ್ಸುವರ್ಜನಃ . ಪ॒ವಿತ್ರೇಣ॒ ವಿಚರ್ಷಣಿಃ .
ಯಃ ಪೋತಾ ಸ ಪು॑ನಾತು ಮಾ .ಪು॒ನಂತು ಮಾ ದೇವಜನಾಃ .
ಪುನಂತು॒ ಮನ॑ವೋ ಧಿ॒ಯಾ .ಪುನಂತು॒ ವಿಶ್ವ॑ ಆ॒ಯವಃ .
ಜಾತವೇದಃ ಪವಿತ್ರ॑ವತ್ . ಪ॒ವಿತ್ರೇಣ ಪುನಾಹಿ ಮಾ .

ಶು॒ಕ್ರೇಣ ದೇವದೀದ್ಯ॑ತ್ .ಅಗ್ನೇ ಕ್ರತ್ವಾ॒ ಕ್ರತೂ॒ꣳꣳ ರನು॑ .
ಯತ್ತೇ ಪ॒ವಿತ್ರ॑ಮ॒ರ್ಚಿಷಿ॑ .ಅಗ್ನೇ ವಿತತಮಂತ॒ರಾ .

ಬ್ರಹ್ಮ॒ ತೇನ ಪುನೀಮಹೇ . ಉ॒ಭಾಭ್ಯಾಂ ದೇವಸವಿತಃ .
ಪ॒ವಿತ್ರೇಣ ಸ॒ವೇನ ಚ . ಇ॒ದಂ ಬ್ರಹ್ಮ ಪುನೀಮಹೇ .

ವೈ॒ಶ್ವದೇ॒ವೀ ಪುನ॒ತೀ ದೇವ್ಯಾಗಾ᳚ತ್ .ಯಸ್ಯೈ॑ ಬ॒ಹ್ವೀಸ್ತನುವೋ ವೀತಪೃಷ್ತಾಃ .
ತಯಾ ಮದಂತಃ ಸಧ॒ಮಾದ್ಯೇಷು .ವ॒ಯꣳ ಸ್ಯಾಮ॒ ಪತಯೋ ರಯೀಣಾಂ .

ವೈ॒ಶ್ವಾನ॒ರೋ ರ॒ಶ್ಮಿಭಿ॑ರ್ಮಾ ಪುನಾತು .ವಾತಃ ಪ್ರಾಣೇನೇಷಿ॒ರೋ ಮ॑ಯೋ॒ ಭೂಃ .
ಧ್ಯಾವಾಪೃಥಿವೀ ಪಯಸಾ॒ ಪಯೋಭಿಃ . ಋ॒ತಾವ॑ರೀ ಯ॒ಜ್ಞಿಯೇಮಾ ಪುನೀತಾಂ .

ಬೃ॒ಹದ್ಭಿಃ ಸವಿತ॒ಸ್ತೃಭಿಃ .ವರ್ಷಿಷ್ಠೈರ್ದೇವ॒ಮನ್ಮಭಿಃ .
ಅಗ್ನೇ ದಕ್ಷೈಃ᳚ ಪುನಾಹಿ ಮಾ .ಯೇನ॑ ದೇವಾ ಅಪು॑ನತ .

ಯೇನಾಪೋ ದಿ॒ವ್ಯಂಕಶಃ . ತೇನ॑ ದಿ॒ವ್ಯೇನ ಬ್ರಹ್ಮ॑ಣಾ .

ಇ॒ದಂ ಬ್ರಹ್ಮ॑ ಪುನೀಮಹೇ .ಯಃ ಪಾವಮಾ॒ನೀರಧ್ಯೇತಿ .

ಋಷಿಭ॒ಿಸ್ಸಂಭೃ॑ತ॒ꣳꣳ ರಸಂ᳚ .ಸರ್ವ॒ꣳꣳ ಸ ಪೂ॒ತಮ॑ಶ್ನಾತಿ .

ಸ್ವ॒ದಿ॒ತಂ ಮಾತ॒ರಿಶ್ವನಾ .ಪಾವ॒ಮಾನೀರ್ಯೋ ಅ॒ಧ್ಯೇತಿ .

ಋಷಿಭ॒ಿಸ್ಸಂಭೃ॑ತ॒ꣳꣳ ರಸಂ᳚ . ತಸ್ಮೈ ಸರ॑ಸ್ವತೀ ದುಹೇ .

ಕ್ಷೀ॒ರꣳ ಸ॒ರ್ಪಿರ್ಮಧೂ॑ದ॒ಕಂ .ಪಾವ॒ಮಾನೀಸ್ಸ್ವಸ್ತಯ॑ನೀಃ .
ಸು॒ದುಘಾಹಿ ಪಯಸ್ವತೀಃ .ಋಷಿಭ॒ಿಸ್ಸಂಭೃತೋ॒ ರಸಃ .
ಬ್ರಾಹ್ಮ॒ಣೇಷ್ವಮೃತꣳ’ ಹಿ॒ತಂ .ಪಾ॒ವ॒ಮಾನೀರ್ದಿಶಂತು ನಃ .
ಇ॒ಮಂ ಲೋ॒ಕಮಥೋ ಅ॒ಮುಂ . ಕಾಮಾಂಥ್ಸಮರ್ಧಯಂತು ನಃ .

ದೇವೀರ್ದೇ॒ವೈಃ ಸ॒ಮಾಭೃತಾಃ .ಪಾವ॒ಮಾ॒ನೀಸ್ಸ್ವ॒ಸ್ತ್ಯಯನೀಃ .
ಸು॒ದುಘಾಹಿ ಘೃತ॒ಶ್ಚುತಃ॑ .ಋಷಿಭಿ॒ಸ್ಸಂಭೃತೋ ರಸಃ॑ .
ಬ್ರಾಹ್ಮ॒ಣೇಷ್ವಮೃತꣳ’ ಹಿ॒ತಂ .ಯೇನ॑ ದೇವಾಃ ಪ॒ವಿತ್ರೇಣ .

ಆ॒ತ್ಮಾನಂ॑ ಪುನತೇ ಸದಾ᳚ . ತೇನ॑ ಸ॒ಹಸ್ರಧಾರೇಣ .

ಪಾವ॒ಮಾನ್ಯಃ ಪುನಂತು ಮಾ .ಪ್ರಾ॒ಜಾಪ॒ತ್ಯಂ ಪ॒ವಿತ್ರಂ .

ಶ॒ತೋಧ್ಯಾಮꣳ ಹಿರಣ್ಮಯಂ᳚ . ತೇನ ಬ್ರಹ್ಮ॒ ವಿದೋ ವ॒ಯಂ .

ಪೂ॒ತಂ ಬ್ರಹ್ಮ॑ ಪುನೀಮಹೇ .ಇಂದ್ರಸ್ಸುನೀ॒ತೀ ಸ॒ಹಮಾ ಪುನಾತು .

ಸೋಮ॑ಸ್ಸ್ವ॒ಸ್ತ್ಯಾ ವರುಣಸ್ಸ॒ಮೀಚ್ಯಾ .ಯಮೋ॒ ರಜಾ ಪ್ರಮೃಣಾಭಿಃ॑ ಪುನಾತುಮಾ
.

ಜಾತವೇದಾಮೋ॒ರ್ಜಯಂತ್ಯಾ ಪುನಾತು .ಭೂರ್ಭುವಸ್ಸುವಃ .
ತಚ್ಛಂ॒ಯೋರಾವೃ॑ಣೀಮಹೇ . ಗಾ॒ತುಂ ಯ॒ಜ್ಞಾಯ .

ಗಾತುಂ ಯಜ್ಞಪ॑ತಯೇ .ದೈವೀಸ್ಸ್ವ॒ಸ್ತಿರಸ್ತು ನಃ .
ಸ್ವ॒ಸ್ತಿರ್ಮಾನುಷೇಭ್ಯಃ .ಊ॒ರ್ಧ್ವಂ ಜಿ॑ಗಾತು ಭೇಷಜಂ .

ಶನ್ನೋ ಅಸ್ತು ದ್ವಿಪದೇ . ಶಂ ಚತು॑ಷ್ಪದೇ .

ಓಂ ಶಾಂತಿಶ್ಶಾಂತಿಶ್ಶಾಂತಿಃ .
ನಮೋ॒ ಬ್ರಹ್ಮ॑ಣೇ ನಮೋ॑ ಅಸ್ತ್ವಗ್ನಯೇ ನಮಃ ಪೃಥಿವ್ಯೈ ನಮ ಓಷ॑ಧೀಭ್ಯಃ .
ನಮೋ॑ ವಾಚೇ ನಮೋ॑ ವಾ॒ಚಸ್ಪತಯೇ॒ ವಿಷ್ಣ॑ವೇ ಬೃಹ॒ತೇ ಕ॑ರೋಮಿ ..

ಓಂ ಶಾಂತಿಶ್ಶಾಂತಿಶ್ಶಾಂತಿಃ .
..ಪ್ರೋಕ್ಷಣ ಮಂತ್ರಾಃ ..
ಆಪೋಹಿಷ್ಠಾ ಮ॑ಯೋ ಭುವಸ್ತಾನ॑ ಊ॒ರ್ಜೇ ದ॑ಧಾತನ .ಮ॒ಹೇರಣಾಯ ಚಕ್ಷಸೇ
..

ಯೋವಃ॑ ಶ॒ಿವತ॑ಮೋ॒ ರಸ॒ಸ್ತಸ್ಯ॑ ಭಾಜಯತೇಹನಃ . ಉ॒ಶ॒ತೀರಿ॑ವ ಮಾ॒ತರಃ ..
ತಸ್ಮಾ ಅರಂ॑ ಗಮಾಮ ವೋ ಯಸ್ಯ ಕ್ಷಯಾ॑ಯ॒ ಜಿನ್ವ॑ಥ . ಆಪೋ ಜ॒ನಯಥಾ ಚ
ನಃ ..
ದೇವಸ್ಯ॑ ತ್ವಾ ಸವಿ॒ತುಃ ಪ್ರ॑ಸ॒ವೇ . ಅ॒ಶ್ವಿನೋ᳚ರ್ಬಾ॒ಹುಭ್ಯಾಂ .ಪೂ॒ಷ್ಣೋ ಹಸ್ತಾಭ್ಯಾಂ .

ಅ॒ಶ್ವಿನೋ॒ರ್ಭೈಷಜ್ಯೇನ . ತೇಜಸೇ ಬ್ರಹ್ಮವರ್ಚಸಾಯಾಭಿಷಿಂಚಾಮಿ ..

ದೇವಸ್ಯ॑ ತ್ವಾ ಸವಿ॒ತುಃ ಪ್ರ॑ಸ॒ವೇ . ಅ॒ಶ್ವಿನೋ᳚ರ್ಬಾ॒ಹುಭ್ಯಾಂ .ಪೂ॒ಷ್ಣೋ ಹಸ್ತಾಭ್ಯಾಂ .

ಸರ॑ಸ್ವತ್ಯೈ ಭೈಷಜ್ಯೇನ .ವೀರ್ಯಾಯಾ॒ನ್ನಾದ್ಯಾ॑ಯಾ॒ಭಿಷಿಂಚಾಮಿ ..

ದೇವಸ್ಯ॑ ತ್ವಾ ಸವಿ॒ತುಃ ಪ್ರ॑ಸ॒ವೇ . ಅ॒ಶ್ವಿನೋ᳚ರ್ಬಾ॒ಹುಭ್ಯಾಂ .ಪೂ॒ಷ್ಣೋ ಹಸ್ತಾಭ್ಯಾಂ .

ಇಂದ್ರ॑ಸ್ಯೇಂದ್ರಿಯೇಣ . ಶ್ರಿ॒ಯೇಯಶ॑ಸೇ ಬಲಾ॑ಯಾಭಿಷಿಂಚಾಮಿ ..

ದೇವಸ್ಯ॑ ತ್ವಾ ಸವಿ॒ತುಃ ಪ್ರ॑ಸ॒ವೇಽಶ್ವಿನೋ᳚ರ್ಬಾ॒ಹುಭ್ಯಾಂ ಪೂಷ್ಣೋ ಹಸ್ತಾಭ್ಯಾꣳꣳ

ಸರ॑ಸ್ವತ್ಯೈ ವಾ॒ಚೋಯಂತುರ್ಯಂತ್ರೇಣಾ॒ಗ್ನೇಸ್ತ್ವಾ॒ ಸಾಮ್ರಾಜ್ಯೇನಾ॒॒ಭಿಷಿಂಚಾಮಿ ..

ದೇವಸ್ಯ॑ ತ್ವಾ ಸವಿ॒ತುಃ ಪ್ರ॑ಸ॒ವೇಽಶ್ವಿನೋ᳚ರ್ಬಾ॒ಹುಭ್ಯಾಂ ಪೂಷ್ಣೋ ಹಸ್ತಾಭ್ಯಾꣳꣳ
ಸರ॑ಸ್ವತ್ಯೈ ವಾಚೋಯಂ॒ತುರ್ಯಂತ್ರೇಣಬೃಹಸ್ಪತೇಸ್ತ್ವಾ॒ ಸಾಮ್ರಾ᳚ಜ್ಯೇನಾ॒॒ಭಿಷಿಂಚಾಮಿ
..

ದ್ರುಪ॒ದಾದಿವ॒ ಮುಂಚತು .ದ್ರು॒ಪ॒ದಾದಿ॒ವೇನ್ಮುಮುಚಾ॒ನಃ .
ಸ್ವಿ॒ನ್ನಃ ಸ್ನಾತ್ವೀ ಮಲಾದಿವ .ಪೂ॒ತಂ ಪ॒ವಿತ್ರೇಣೇವಾಜ್ಯಂ .

ಆಪ॑ಶ್ಶುಂಧಂತು ಮೈನ॑ಸಃ .
ಆಪೋ ವಾ ಇ॒ದꣳ ಸರ್ವಂ ವಿಶ್ವಾ॑ ಭೂತಾನ್ಯಾಪಃ ಪ್ರಾ॒ಣಾ ವಾ ಆಪಃ
ಪ॒ಶವ॒ ಆಪೋಽನ್ನ॒ಮಾಪೋಽಮೃತ॒ಮಾಪಃ ಸ॒ಮ್ರಾಡಾಪೋ ವಿ॒ರಾಡಾಪಃ
ಸ್ವ॒ರಾಡಾಪಶ್ಛಂದಾꣳꣳಸ್ಯಾಪೋ ಜ್ಯೋತೀꣳꣳಷ್ಯಾಪೋ
ಯಜೂ॒ꣳꣳಷ್ಯಾಪಸ್ಸ॒ತ್ಯಮಾಪಸ್ಸರ್ವಾ ದೇ॒ವತಾ ಆಪೋ
ಭೂರ್ಭುವಸ್ಸುವರಾಪ॒ ಓಂ ..

..ಉದಕಶಾಂತಿ -ಮಂತ್ರಪಾಠಃ ಸಮಾಪ್ತಃ ..

